
ИНЕШ ҺҮҘ

Беҙҙе, Үҙенең зәғиф ҡолдарын, юҡтан бар 
ҡылған, барса мәхлуҡаттан өҫтөн ҡылған һәм, 
Үҙ рухын өрөп, иң гүзәл сүрәттә яралтҡан (әхса-
ни тәкүим), кешегә рухи йәһәттән камиллашыу 
һәләтен биргән, Изге Китап һәм пәйғәмбәрҙәр 
ебәреп, беҙҙе хәҡиҡәткә һәм изгелеккә йүнәлткән 
Раббыбыҙ Аллаһҡа сикһеҙ маҡтауҙарыбыҙ һәм 
рәхмәтебеҙ булһын!

Ғаләм ғорурлығы, пәйғәмбәрҙәрҙең юлбаш-
сыһы, бөтә донъяларға рәхмәт булып ебәрелгән 
тиңе булмаған шәхес һәм бөтә кешелек өсөн иң 
гүзәл үрнәк, һиҙәйәт юлында иң бөйөк нәсихәт 
биреүсе, Ҡиәмәт көнөндәге шәфәғәтсебеҙ булған 
һөйөклө Пәйғәмбәребеҙ Мөхәммәт Мостафаға, 
Уның ғаиләһенә һәм оло йөрәкле сәхәбәләренә 
Аллаһу Тәғәләнең сикһеҙ рәхмәте һәм бәрәкәте 
булһын!

Динебеҙ Ислам дин тотоуҙы ғына түгел, бөтә 
йәшәйеш асылын тәртипкә һала. Динебеҙ Ислам 

тирә-яҡ мөхитте, тышҡы ҡиәфәтебеҙҙе генә түгел, 
эске донъябыҙҙы, әхүәле рухиәбеҙҙе тәртипкә һала.

Исламдың төп маҡсаты булған «камил мөь-
мин» юғарылығына күтәрелеү өсөн, динебеҙҙең 
формаһын, мәғәнәһен, физик һәм метафизик 
асылын, асыҡ һәм йәшерен яҡтарын – һәммәһен 
өйрәнергә тейешбеҙ.

Тәсауыф – мөьминде юғары камиллыҡҡа 
ирештереүсе Илаһи тәрбиә юлы. Ул – Ҡөрьән һәм 
Сөннә нәсихәттәре ярҙамында тышҡы донъябыҙҙы 
үҙгәртеүсе, наҙанлыҡты, рухи түбәнлекте еңергә 
ярҙам итеүсе, әхүәле рухиәбеҙҙе тәрбиә ҡылыусы 
һәм ҡәлбебеҙ менән Аллаһты хәҡиҡи танып белеү 
юлына баҫтырыусы тәрбиә мәктәбе.Икенсе һүҙ 
менән әйтһәк, тәсауыф – «камил мосолман» һәм 
«тәҡүәгә эйә мөьмин» шәхесенең рухи булмышы.

Тәсауыф – донъяуи белемдәрҙән мәғрифәтул-
лаһҡа, ғибәҙәттәрҙә башҡаларға эйәреүҙән 
ихласлыҡҡа, «хозурлыҡҡа ирешкән нәфесең» 
һәм «сәләмәт ҡәлбең (ҡәлби сәлим)» менән 
Аллаһу Тәғәләне хәҡиҡи таныу аша иманыңды 
ихсан офоҡтары кимәленә күтәреү юлындағы 
үҙ-үҙең менән көрәш. 

Ул - рухиәтеңдең, тәҡүәлек ҡалҡандары 
менән ҡоралланып, Раббыбыҙҙан йырағайтыусы 
физик теләктәр һәм бөтә фани нәмәләрҙең тар-

тыу көсөнән арынып, даимән Аллаһ менән бергә 
булыу һәләте.

Изге Ҡөрьәндә әйтелә:

وَهُوَ مَعَكُمْ أيَْنَ مَا كُنْتُمْ 
«...Һеҙ ҡайҙа ғына булһағыҙ ҙа, Аллаһ 

һеҙҙең янда булыр...» (Хәдид (Тимер), 4).

Тәсауыф – барса тойғоларыңдың, ниәттәрең-
дең һәм ғәмәлдәреңдең Аллаһ ризалығын алыуға 
йүнәлтелгән булыуы һәм һуңғы һулышыңды тулы 
иман менән алыу өсөн рухи көрәш.

Тәсауыф – Пәйғәмбәребеҙ Мөхәммәт (салләл-
лаһу ғәләйһи үә сәлләм) вариҫтары булған тәҡүәле 
остаздарҙың, Аллаһтың һайлам ҡолдарының рухи 
мәғрифәт мәктәбе. Ул остаздар - һәр осорҙа ла 
Пәйғәмбәребеҙ (салләллаһу ғәләйһи үә сәлләм) 
әхлағына, нәсихәттәренә, ғәмәлдәренә ярашлы эш 
итеүселәр.

Рухи остаздарҙың төп бурысы – кешегә үҙ 
рухиәтен танып белергә, намыҫ эйәһе булырға 
ярҙам итеү. Имтихан рәүешендә фитрәтенә изгелек 
ҡылыу ҙа, яманлыҡ ҡылыу ҙа һалынған кешеләрҙе, 
ер бәйҙәренән мөмкин ҡәҙәр арындырып, изгелек-
кә һәм хәҡиҡәткә яҡынайта улар. Һөҙөмтәлә рух 
Аллаһу Сүбхәнәһү үә Тәғәлә Ҡөҙрәте алдында үҙе-
нең зәғифлеген, кескенә булыуын төшөнә башлай.

Хаҡ Тәғәләбеҙ алдындағы үҙ хәлебеҙҙе аңлар 
өсөн, тәүге нәүбәттә үҙ-үҙебеҙҙе танып белергә 
тейешбеҙ. Түбәндәге һүҙҙәр ҙә шуны раҫлай:

مَنْ عَرَفَ نَفْسَهُ فَقَدْ عَرَفَ رَبَّـــهُ
«Үҙ-үҙен танып белгән – Раббыһын танып 

белгән!».

Быға, жәсәдеңә бәйле нәмәләрҙән ҡотолоп, 
һуңғы һулышыңа ҡәҙәр дауам иткән рухи мөм-
кинлектәреңде тулыһынса асыу менән бәйле ҡаты 
өҙлөкһөҙ рухи көрәш аша ғына мөмкин.

Аллаһ ҡоло тәҡүә остаздары етәкселегендә 
нәфес тип аталған серҙәр тулы эске көсөн тәр-
биәләргә, буйһондорорға һәм Раббыбыҙға табан 
юлда шул көстө иң ҡеүәтле сараға әйләндерер-
гә тейеш. Кешегә Йәнәбе Хаҡҡ Бөйөклөгө һәм 
Ҡөҙрәте сағылыштары тураһында тәрән фекер 
йөрөтөү һәм эске донъяһын шул рәүешле Илаһи 
хикмәт менән биҙәү лазым.

Аллаһтың һайлам ҡолдарының береһе, хөр-
мәтле Әбүл-Хәсән әл-Харакәни Аллаһтың яра-
тылмыштары менән яҡшы мөнәсәбәт булдырыу 
һәм Раббыбыҙға яҡынайыу сараһын шундай 
һүҙҙәр менән белдергән: «Барса яратылмыштар 
менән - дуҫлыҡ, ә үҙ нәфесең менән - һуғыш».

Был йәһәттән, тәсауыф, кешеләрҙе индиви-
дуализмдан, эгоизмдан һәм матдиәтте генә ҡай-
ғыртыуҙан баш тартырға саҡырып, альтруизмға, 
фиҙакәрлеккә, диндарлыҡҡа һәм Аллаһ юлында 
хеҙмәт итеүгә нәсихәт бирә.

Икенсе һүҙ менән әйткәндә, «тәсауыф - мосо-
лмандың үҙ-үҙе менән һынауында» нәфесенең 
кире сифаттарынан арыныуы, үҙ-үҙен үҙгәртеүе. 
Был – әхүәле рухиәңде бөтә барлыҡ тыныслыҡ 
таба алырлыҡ Илаһи мәрхәмәт һарайына әйлән-
дереү һәм ғәмәлдәреңдә, һүҙҙәреңдә, тәртибеңдә, 
уйҙарыңда - һәр йәһәттән игелекле булыу, йәғни 
камил мөьмин булырға ынтылыу тигән һүҙ. 

Иң мөһиме: тәсауыф – Пәйғәмбәребеҙ (сал-
ләллаһу ғәләйһи үә сәлләм) тормошон өлгө итеп 
алып, ғүмер юлыңды алтын урталыҡ, айыҡ фекер 
йөрөтөү, иман ныҡлығы принциптарына таянып 
ҡороу. Пәйғәмбәребеҙ (салләллаһу ғәләйһи үә сәл-
ләм) – Аллаһу Тәғәләнең кешелеккә ғәҙәттән тыш 
бүләге, камил юл күрһәтеүсеһе. Аллаһ Илсеһенең 
(салләллаһу ғәләйһи үә сәлләм) бөтә ғәмәлдәрен 
һәм йәшәү рәүешен оло йөрәкле сәхәбәләр тер-
кәй, яҙа барған, һәм улар беҙҙең көндәргә һис бер 
үҙгәрешһеҙ килеп еткән. Беҙҙең көндәргә шулай уҡ 
һис бер үҙгәрешһеҙ килеп еткән Изге Ҡөрьән һәм 
Раббыбыҙ Аллаһтың кешелеккә мәрхәмәте булған 
Пәйғәмбәренең (салләллаһу ғәләйһи үә сәлләм) 



10

Мосолмандың үҙ-үҙенә имтиханында ТӘСАУЫФ.

Сөннәһе – камиллыҡҡа ирешергә ниәтләгәндәр 
өсөн ғилем сығанағы булған мөғжизәле хазина. 
Аллаһу Тәғәлә аяттарының береһендә әйтә: 

َ سُولَ فَقَدْ أطََاعَ اللّٰ مَنْ يطُِعِ الرَّ
«Рәсүлгә итәғәт иткән кеше, ысынында, 

Аллаһҡа итәғәт иткән кеүек булыр» (ән-Нисә, 80).

«Кеше үҙенең һөйгәндәре менән бергә» (Бохари, 
Әҙәп, 96), ошо хәҙискә ярашлы, тәсауыф – тыштан 
да, эстән дә Пәйғәмбәребеҙ (салләллаһу ғәләйһи 
үә сәлләм) һымаҡ булырға ынтылыу, ниндәй генә 
хәлгә тарыһаң да, уйҙарың, хистәрең, рухи халәтең 
һәм ғәмәлдәрең менән Аллаһ Илсеһе (салләллаһу 
ғәләйһи үә сәлләм) менән бергә булыу. И с л а м -
дың үҙәге булған Тәсауыф – Аллаһ Илсеһенең 
(салләллаһу ғәләйһи үә сәлләм) рухи тормошон 
йөрәгебеҙ аша үткәреү, уның юғары рухиәтенән 
өлөш алыу, уның юғары рухиәтенә ярашлы үҙе-
беҙҙе паклау, үҙебеҙҙе уның күркәм холҡо, күркәм 
сифаттары менән биҙәү.

Бер һүҙ менән әйткәндә, тәсауыф – Изге 
Ҡөрьән һәм Сөннәнең тәрәнлегенә күмелеп, 
уларҙы яҡшылап өйрәнеп, тормошобоҙҙо мөхәб-
бәт, Иман һөйөүе менән тултырырға ынтылыу.

Ҡыҙғанысҡа ҡаршы, беҙҙең заманда тәсауыф 
темаһына ҡағылғанда, тормошобоҙҙоң башҡа 

өлкәләрендәге һымаҡ, күңелде ҡыра торған бай-
таҡ мәсьәләләр килеп тыуа. Бер яҡта - Исламда 
тәсауыфты бөтөнләй инҡар итеүселәр булһа, икен-
се яҡта – хаталы ҡараштарын тәсауыф тип иғлан 
итеүсе наҙандар, шәриғәткә ҡаршы килгән бидғәт, 
ялған инаныстарын тәсауыфҡа ауҙарырға маташы-
усылар...

Улар – мистик бөркәнсегенә уранып, буш 
хыялдарға бирелеп, изге ғәмәлдәр ҡылмайынса, 
Аллаһ юлында тырышлыҡ күрһәтмәйенсә, ҡаты 
һынауҙар аша үтмәйенсә, харамдан тыйылмайын-
са ғына мәңгелек ҡотолоуға өмөт бағлаусылар...

Улар -  нәфес тоҙағы ҡорбанына әйләнеп, 
«фәлән-фәлән миңә ярҙам итәсәк, мине ҡотҡара-
саҡ» ише уйҙырмаларға бирелеп, тәҡүәлеләрҙең, 
Аллаһтың тоғро ҡолдарының рухи халәтен танып 
белә алмаусылар... Йәки кемгәлер яҡынайып, 
һөйөү бағлап, хатта ки уға табына башлаусы-
лар... Улар – дөрөҫлөгөн Ҡөрьән аяттарынан һәм 
хәҙистәрҙән тикшереп тә тормайынса, ҡайһы бер 
кешеләрҙең һүҙҙәренә һуҡырҙарса ышаныусылар 
һәм шул рәүешле тәсауыф дошмандарына ярҙам 
итеүселәр. 

Улар түбәндәге аяттағы киҫәтеүҙе ҡолағына ла 
алмайынса: «Һәм хәтәр ялғансы шайтан (Аллаһ 
барыбер һеҙҙе ғәфү итәсәк, тип) аҙҙырмаһын» 
(Лоҡман, 33), тәсауыфтағы сикһеҙ киң күңеллелек 

атмосфераһын яңылыш аңлап, нәфселәренә хуш 
килгәнде генә ҡабул итә... 

Улар, шәриғәт закондарына тура килеү-кил-
мәүен уйлап тормайынса, суфый кейемдәренә 
төрөнөп, һүрәттәр һәм фотолар аша рухи эҙлә-
неүҙәр донъяһына сума, шулай уҡ төштәргә, 
илһамға ҙур әһәмиәт бирә... Улар, тәсауыфтың төп 
маҡсатын онотоп, метафизик күренештәр, мөғ-
жизәләр, осраҡлы тап килеүҙәр, имеш-мимештәр  
менән мауыға...

Икенсе яҡтан, рабита, тәүәссүл һәм ҡәберҙәрҙе 
зыярат ҡылыуҙы ширктың бер төрө тип иҫәпләгән 
һәм шул арҡала тәсауыфты инҡар иткән дәһриҙәр 
өйөрө (такфиристар)...

Тәсауыфты тәнҡитләү, уға ҡаршы сығыуҙың 
ике сәбәбе бар:

Беренсе сәбәп – тәсауыф хәҡиҡәте һәм асылы 
хаҡында хәбәрҙар булмау...

Икенсе сәбәп – тәсауыфтың асылын аңла-
мағандарҙың, шул арҡала уны яңылыш юл тип 
иҫәпләгәндәрҙең аңлатмаһы...

Ҡыҫҡаһы, дөрөҫ булмаған ҡараштар бик 
күптәрҙең зиһенен, йөрәген томалай.

 Тап шуның өсөн тәсауыфтың ҡайһы бер 
төшөнсәләренә дөрөҫ аңлатма биреү, хәҡиҡәт-

те ялғандан айырыу ихтыяжы килеп тыуа. Әлеге 
замандағы хәлдәрҙе күҙ уңында тотоп, диндә алтын 
урталыҡ, аҡыл менән эш итеү, иман ныҡлығы иң 
төп бурысыбыҙға әйләнә.

Ҡәҙерле уҡыусылар!

Һеҙҙең иғтибарға «Алтын улаҡ» журна-
лында баҫылып сыҡҡан, «Тәсауыф, Ҡөрьән һәм 
Сөннә ярҙамында камиллыҡҡа ирешеү» серияһы-
на ҡараған мәҡәләләрҙән торған китапты тәҡдим 
итәбеҙ.

Был китапта беҙ Исламдағы тәсауыф 
мәсьәләләре буйынса шәриғәт талаптарына һеҙҙең 
иғтибарығыҙҙы йәлеп итеүҙе маҡсат итеп ҡуйҙыҡ.

Беҙ рухи тәрбиә юлына баҫҡандар һәм 
уларҙың остаздары (мөршидтәр) араһындағы 
мөнәсәбәттәрҙең иң дөрөҫ критерийҙарын бире-
ргә тырыштыҡ. Был мөнәсәбәттәрҙәге хәүефле 
яҡтарҙы ла күрһәттек: остазыңа артыҡ эҫенеү, 
һөйөү фанатизмға, хәҡиҡәт юлынан тайпылы-
уға алып килеүе лә ихтимал. Ҡыҫҡаһы, шәриғәт 
ҡағиҙәләрен үтәгән сүрәттә генә дини тойғоларың-
ды ауыҙлыҡлау, аҡыл менән эш итеү мөмкин. 

Аллаһу Тәғәлә гүзәл динебеҙҙе дөрөҫ 
аңларға һәм Раббыбыҙ риза булырлыҡ итеп 
тормош көтөргә насип итһен! Хаҡ Тәғәләбеҙ 
тойғоларыбыҙ, уйҙарыбыҙ, ниәттәребеҙ һәм 

ғәмәлдәребеҙ менән ҡәнәғәт булһын инде! 
Үҙ мәрхәмәте һәм йомартлығы менән беҙҙе 
ярлыҡауына, ризалығына һәм бәрәкәттәренә 
лайыҡлы итһен!

Әмин!..

Нуриман Мусин



ТӘСАУЫФ:  
ҠӨРЬӘН ҺӘМ СӨННӘ АША  
КАМИЛЛЫҠҠА ИРЕШЕҮ...

Тәсауыф – Раббыбыҙға хеҙмәт итеүҙә 
ихласлыҡтың һоҡланғыс һәм мөһабәт офоҡтары 
кимәленә - ихсан дәрәжәһенә күтәрелеү. Йәғни 
күңелебеҙ менән үҙебеҙҙең даимән Илаһи күҙәтеү 
аҫтында икәнлегебеҙҙе тойоу.

Аллаһу Тәғәлә әйтә:

وَهُوَ مَعَكُمْ أيَْنَ مَا كُنْتُمْ 
«...Һеҙ ҡайҙа ғына булһағыҙ ҙа, Аллаһ 

һеҙҙең янда булыр...» (Хәдид (Тимер), 4);

وَنَـحْنُ أقَْرَبُ إِلَيْهِ مِنْ حَبْلِ الْوَرِيدِ
«...Беҙ уға муйын тамырынан да яҡын 

торабыҙ» (Ҡаф, 16).

ТӘСАУЫФ:  
ҠӨРЬӘН ҺӘМ СӨННӘ АША 
КАМИЛЛЫҠҠА ИРЕШЕҮ...

Исламдың төп маҡсаты булған «камил кеше» 
дәрәжәһенә күтәрелеү өсөн, матдиәт һәм рухиәт 
берлеген, физик һәм метафизик тәрәнлекте тойоп, 
аҡыл һәм йөрәк аһәңе, форма һәм йөкмәтке берле-
генә ирешеп, иман менән ғүмер итеү лазым. 

Хәҡиҡи тәсауыф – Исламдың асыҡ һәм йәше-
рен мәғәнәһен танып белеүгә йүнәлтелгән тормош. 
Был Исламды берҙәм принцип сиктәрендә танып 
белеүҙе талап итә: «шәриғәт, тәриҡәт, хәҡиҡәт 
һәм мәғрифәт».

Ысынлап та, Раббыбыҙ Аллаһҡа илтеүсе 
юлға баҫҡан мөьмин, «имандан  ихсанға» табан 
атлағанда, тәрән фекер йөрөтә башлай, һөҙөмтәлә 
уның тормошҡа һәм ғаләмгә ҡарашы яңы кимәлгә 
күтәрелә.

 Мәҫәлән, шәриғәт. Бында кешелеккә тәғәй-
енләнгән минималь дәрәжәләге Илаһи әмерҙәр 

һәм тыйыуҙар (ябай кешеләрҙән алып Хәҡиҡәтте 
танып белеүселәргә ҡәҙәр) билдәләнгән: «Һинең 
милкең - һиңә, ә минеке  – миңә».

Рухи камиллыҡҡа һәләтлеләрҙең юлы булған 
тәриҡәттә ул фиҙакәрлек төшөнсәһен ала: «Һинең 
милкең – һиңә, һәм минеке лә – (Аллаһ ризалығы 
өсөн) - һиңә». Ул төшөнсә инде үҙ-үҙеңде онотоу 
һәм йомартлыҡ тәмен ала.

Икенсе яҡтан, Раббыбыҙ Аллаһтың һайлам 
ҡолдары ғына ирешә алған хәҡиҡәт (Хәҡиҡәт 
юлында булғанда) мөхитендә, ул төшөнсә яңы 
мәғәнә ала: «Һинең милкең дә, минеке лә беҙҙеке 
түгел, улар барыһы – Аллаһ милке!» 

Аятта әйтелгәнсә: «Һеҙ һөйөклө нәмәләре-
геҙҙе (мал-мөлкәт, саҙаҡа, зәкәттәрегеҙҙе Аллаһ 
юлында) сарыф итмәһәгеҙ, изгелеккә ирешә 
алмаҫһығыҙ» (Әлү Ғимран, 92), тимәк Хаҡҡ Тәғәлә-
беҙгә яҡынайыу өсөн, Уның ризалығы өсөн үҙеңә 
бик тә ҡәҙерле булғаныңды ҡорбан итергә әҙер 
булырға тейешһең.

 Ғарифтар (Аллаһ ҡолдары Хәҡиҡәтен танып 
белеүселәр) сифаты булған мәғрифәттә төп 
ҡағиҙә шундай: «Раббың менән дуҫлыҡ нимә-
гәлер эйә булыу менән һыйышмай». Изге аят-
тарҙың береһендә әйтелгән бит: «Аллаһ мөьмин-
дәрҙең малдарын, йәндәрен (үҙҙәренә биреләсәк) 
йәннәт биреп һатып алды...» (Тәүбә, 111).

Дуҫлыҡтың үлсәме – фиҙакәрлек. Йәнәбе 
Хаҡҡ менән дуҫлыҡта билдәле баҫҡысҡа күтәрел-
гән ҡолдар үҙҙәрен «һис ни түгел» йәки «юҡлыҡ» 
тип баһалай. Фани донъялағы бөтә яратылмыштар 
тереклек итеү, үҙ ырыуын ҡалдырыу өсөн Аллаһу 
Тәғәләгә мохтаж. Раббыбыҙ Ихтыяры һәм Ҡөҙрә-
тенән тыш һис ни барлыҡҡа килә һәм тереклек 
итә алмай. Бер кемгә лә мохтаж булмаған берҙән-
бер Зат - Аллаһу Сүбхәнәһү үә Тәғәлә, сөнки Ул 
- «Вәжибүл-Вүжүд» («Уның барлығы Уның Илаһи 
асылы булып тора»).

Артабанғы тарих үрҙә әйтелгәндәрҙең сағыу 
миҫалы:

Бер заман хөрмәтле Шәйех Шиблигә шундай 
һорау бирәләр:

- Биш дөйәнең зәкәт хаҡы күпме?

Хөрмәтле шәйех былай тип яуап бирә:

- Бер һарыҡ фарыз, әммә беҙ барса нәмә 
Аллаһтыҡы тигән фекерҙә.

 «Быға ниндәй дәлилегеҙ бар?» тигән һорауға, 
Шәйех Шибли былай ти:

- Арҙаҡлы Әбү Бәкер Аллаһ юлында барса 
милкен ҡорбан иткән. Кем Аллаһ юлында бөтә 
милкен киң күңел менән сарыф итә, ул арҙаҡлы 
Әбү Бәкер холҡона эйә. Ә кем милкенең күп 

өлөшөн ҡорбан итә, ул оло йөрәкле Усман сифат-
тарына эйә...

Фани донъянан рухи баш тартыуға алып кил-
мәгән ғилем хәҡиҡи ғилем1 түгел.

Исламды берҙәм «шәриғәт, тәриҡәт, хәҡиҡәт 
һәм мәғрифәт» принцибы сиктәрендә танырға 
мөмкинлек биргән икенсе миҫал килтерәйек:

• Шәриғәт буйынса, туйғандан һуң ризыҡла-
ныу исраф була.

• Тәриҡәттә туйғансы ризыҡ ейеү исраф була.

• Хәҡиҡәттә Раббыбыҙ Аллаһҡа итәғәтһеҙ 
халәттә ризыҡ ейеү исраф була.

• Мәғрифәттә, әйтелгәндәргә өҫтәп, ризыҡ 
ейгәндә Аллаһу Тәғәләнең беҙгә бүләк итеп 
бирелгән ниғмәттәрендә Уның Ҡөҙрәте һәм 
Гүзәл Исемдәренең сағылышын күрмәү исраф. 
Кесеһенән алып олоһона ҡәҙәр һәр бер мәхлуҡ - 
Хаҡҡ Тәғәләбеҙҙең сикһеҙ Ҡөҙрәте һәм Бөйөклө-
гөнә дәлил.

Тәҡүә әүлиәләрҙең береһе булған арҙаҡлы 
Шаһ Нәҡшибәнд йыш ҡына ризыҡты үҙе әҙерләй 
һәм табын ҡора торған булған. Ул шәкерттәренә 
уяу рухиәт менән ризыҡ әҙерләргә һәм ейергә 
кәңәш иткән. Бөйөк әүлиә мөриттәре менән табын 

1. Әхмәт Заррук, «Каваидут-Тасаууыф», 33-сө ҡағиҙә.

артында ултырғанда, кемдеңдер илтифатһыҙ ризыҡ 
ҡапҡанын күрһә, йомшаҡ ҡына итеп киҫәтеү яһар 
булған. Аллаһты зекер итмәйенсә ризыҡланыуҙы 
ул һис тә ҡабул итә алмаған.

Шикһеҙ, ризыҡланыу Аллаһҡа ғибәҙәт түгел, 
әммә Аллаһты зекер итеп ҡабул ителгән ризыҡ 
ғибәҙәт ҡылыуҙағы уңышыңа һәм күндәмлегеңә 
нигеҙ була. Ә илтифатһыҙ, Аллаһты зекер итмәй-
енсә ейгән ризығың әхүәле рухиәңде һағыш, вай-
ымһыҙлыҡ, ялҡаулыҡ менән тултыра. 

Абдуллаһ ибн Мәсғүд сәхәбәләрҙең Аллаһ 
Илсеһе (салләллаһу ғәләйһи үә сәлләм) етәкселе-
гендә ниндәй рухи кимәлгә күтәрелеүе хаҡында 
бик гүзәл әйткән: 

«Беҙ шундай халәткә күтәрелдек: хатта ки 
ейгән ризығыбыҙҙың тәсбихен (Аллаһты маҡта-
уын) ишетә инек!» (Бохари, Манакиб, 25).

Тимәк, тәсауыф сөңгөлдәренә етеү өсөн, тормо-
штоң бөтә өлкәләрендә, ғибәҙәттәрҙән алып, ғаилә 
мөнәсәбәттәрен, күрше-күлән менән мөнәсәбәт-
тәрҙе, иҡтисади һәм финанс мәсьәләләрен дә инде-
реп, эҙмә-эҙлекле рәүештә Исламдың бөтә рухи 
кимәлдәрен үтергә кәрәк. 

УЛАЙҺА, НИМӘ ҺУҢ УЛ ТӘСАУЫФ?

Тәсауыф – Аллаһу Тәғәләне рухи танып 
белеү сәнғәте.

Тәсауыф – Раббыбыҙға ғибәҙәттәрҙә 
ихласлыҡтың һоҡланғыс һәм мөһабәт офоҡтары 
кимәленә - ихсан дәрәжәһенә күтәрелеү. Йәғни 
күңелебеҙ менән үҙебеҙҙең даимән Илаһи күҙәтеү 
аҫтында икәнлегебеҙҙе тойоу.

Тәсауыф – пакланыу фәне; Аллаһтан йырағай-
тыусы бөтә нәмәнән йөҙ сөйөрөп, «тәҡүәлеккә» 
ирешеү сараһы; нәфсәни теләктәрҙе ауыҙлыҡлау-
сы һәм рухи һәләттәрҙе асыусы рухи тәрбиә. 

Тәсауыф – хәҡиҡи тәрбиәселәр – Аллаһ 
Илсеһе (салләллаһу ғәләйһи үә сәлләм) вариҫта-
ры тырышлығы менән нәфес тәрбиә ҡылына һәм 
ҡәлебтәр сафлана торған рухи мәктәп.

Тәсауыф – нәфес менән ҡаты көрәш.

Тәсауыф – Илаһи тәҡдиргә ни генә яҙылған 
булһа ла, буйһоноусанлыҡ, күндәмлек менән 
Аллаһҡа даимән яҡын булыу сәнғәте. Ниндәй генә 
хәлдәргә тарыһаң да, ҡыуаныслымы, ҡайғылымы, 
күңел тыныслығын һаҡлау һәләте. Ул – байлыҡта  
тыйнаҡһыҙлыҡтан, юҡлыҡта күңел төшөнкөлө-
гөнән азат булыу һәләте. Ул – барса тормош ауы-
рлыҡтарын рухиәтеңде паклау өсөн ебәрелгән 
Илаһи һынау итеп ҡабул итергә мөмкинлек биргән 

рухи өлгөргәнлек. Ул – зарланыу, һыҡтауҙарҙы 
онотҡан һәм Раббыбыҙ Аллаһҡа һәр даим тәсбих 
әйтеп торған «күркәм ҡол» булыу сәнғәте.

Тәсауыф – Аллаһу Тәғәләнең бөтә яратыл-
мыштарына фиҙакәр рәүештә күңелен асып, ярҙам 
ҡулы һуҙырға әҙер булған камил мөьминдәрҙең 
бурысы. Ул – Аллаһ ризалығы өсөн Аллаһтың 
бөтә яратылмыштарына ҡарата шәфҡәт, мәрхәмәт, 
мөхәббәт тойғоларының рухиәтеңдең тәбиғи халә-
тенә әйләнеүе.

 Тәсауыф – Изге Китап һәм Сөннә менән бер 
бөтөн булып, бөтә йөрәгең менән Илаһи ҡанун-
дарҙы һәм Пәйғәмбәребеҙ (салләллаһу ғәләйһи үә 
сәлләм) нәсихәттәрен төшөнөп, уларҙы тормошҡа 
ашырырға ынтылыу.

Шулай итеп, тәсауыф – Аллаһ Илсеһенә (сал-
ләллаһу ғәләйһи үә сәлләм) һөйөү менән яҡынай-
ыу һәләте һәм, уның камил шәхесенән, күркәм 
холҡонан, юғары әхлағынан үҙ өлөшөңдө алып, 
Ислам юлынан уның асылына һәм рухиәтенә 
ярашлы илһамланып атлау.

Ошо принциптарға ҡаршы килгән һәм Ҡөрьән 
һәм Сөннәгә нигеҙләнмәгән нәмәләр (тәсауыфҡа 
уларҙы нисек кенә тағырға тырышмаһындар) хата.

УЛАЙҺА, НИМӘ ТӘСАУЫФ ТҮГЕЛ?

Әгәр Исламдың эске рухи яғы мәғрифәт һәм 
тәҡүәнең тәрән сағылышы булған тәсауыфтан 
мәхрүм ҡалһа, унан ҡоро ҡанундар ғына тороп 
ҡаласаҡ. Шул уҡ ваҡытта беҙҙең тирәләге ҡайһы 
берәүҙәр, шәриғәт ҡанундарын һанға һуҡмайынса, 
һәр нәмәнең асылын йәшерен ҡанундарға бәйләр-
гә маташып, тәсауыф шатлығына ирештем, тип 
маҡтанған беҙҙең заманда, тәсауыф үҙенең хәҡиҡи 
асылынан алыҫлаша бара. 

«Иң мөһиме ҡәлбең пак булһын, ә ғәмәл-
дәр әҙ булыуы ла мөмкин (!)» ише сафсаталар 
менән нәфсәни теләктәренә юл ҡуйыусыларҙың 
шәриғәт һағында торған ысын тәсауыф менән 
бер уртаҡлығы ла юҡ.

Мәҫәлән, беҙҙең заманда тиңе булмаған 
«Мәснәүиҙәр»ҙе хәҡиҡи төшөнөүҙән йыраҡ булған 
ҡайһы бер кешеләр, хатта ки Мәүләүиә тәриҡә-
тенең вәжд (иман һоҡланыуы, Аллаһты һөйөүҙә 
үҙеңде онотоу) һәм тәҡүә (динсел булыу, Аллаһтан 
ҡурҡыу, Уға итәғәтле булыу) кеүек төшөнсәләр 
хаҡында хәбәрҙар булмағандар тәриҡәттең зекере 
булған семаны фольклор тамашаһына, оркестр 
оҙатыуындағы концертҡа әйләндерә.

Ә бит арҙаҡлы Мәүләнә Руми «Мәснәүиҙәр»е-
нең тәүге ун һигеҙ юлында, үҙен тыңлап та, 

мөрәжәғәтенең хәҡиҡи асылын, тәғәйенләнешен 
төшөнә алмағандарға зарлана: 

«Мин төрлө халыҡтар араһында нәсихәт 
биреп ҡараным, төрлө йыйындарҙа һүҙ ҡуҙғатып 
ҡараным. Мин яҡшы кешеләр араһында ла йәшә-
нем, яман кешеләр араһында ла йәшәнем.

Һәр кем хәленән килгәнсә минең менән дуҫ 
булды. Миндә йәшеренгән сер хаҡында берәү ҙә 
баш ватманы.

Минең серем минең аһтарым янында. Әммә, 
уны күреү өсөн, һәр күҙҙең дә нуры юҡ һәм, уны 
ишетер өсөн, һәр ҡолаҡҡа ла һәләт бирелмәгән.

Өлгөрөп етмәгән йәндәр юғарылыҡҡа иреш-
кәндәрҙең, камилдарҙың халәтен аңларға ҡадир 
түгел. Бәс, шулай булғас, әңгәмәне йәһәтерәк 
осларға ғына тура килә».

Бынан тыш арҙаҡлы Мәүләнәнең рухи ғилем 
сығанағы, ғөмүмән Аллаһтың барса тәҡүәле ҡол-
дарыныҡы һымаҡ уҡ, Ҡөрьән һәм Сөннә була. 
Робағиҙарының береһендә ул был турала бар донъ-
яға иғлан итә:

«Тәнемдә йәнем бар икән, мин – Ҡөрьән ҡоло 
һәм фатихалы Пәйғәмбәребеҙ Мөхәммәт Мох-
тарҙың (салләллаһу ғәләйһи үә сәллим) аяҡ аҫтын-
дағы туҙаны. Әгәр ҙә ки кемдер быға ниҙер өҫтәһә 

(яңылыш яҡҡа борһа) мин хурланасаҡмын һәм 
уның үҙен дә, һүҙҙәрен дә күрә алмаясаҡмын».

Хөрмәтле Мәүләнә асыҡ итеп үҙен шулай 
атай: «Ҡөрьән ҡоло, фатихалы Мөхәммәттең 
аяҡ аҫтындағы туҙаны». Йәғни ул асыҡтан-асыҡ 
белдерә: циркулдең ҡымшанмай торған осо даимән 
шәриғәттә, ә уның тормошо Ҡөрьән һәм Сөннә 
талаптарына буйһона. Тимәк, шәриғәт ҡанунда-
ры буйынса йәшәмәй тороп, арҙаҡлы Мәүләнә 
юлынан барыуың тураһында раҫлау – был хөрмәт-
ле кешене мыҫҡыллауға тиң.

Бынан тыш ҡайһы бер тәриҡәттәр, изге ниәт-
тән сығып, коммерция менән шөғөлләнә башланы. 
Тәү ҡарамаҡҡа бында ғәйепләрлек бер нәмә лә юҡ 
кеүек, әммә улар, тора-бара Аллаһҡа күндәмлек-
те онотоп, матдиәтте генә ҡайғыртҡан ойошмаға 
әүрелә. Был осраҡта дин фани донъя тормошон 
яйға һалыусы сараға әүерелә. Фани нәмәләрҙән 
ваз кисеү юлы булған тәриҡәт байлыҡ һәм мул-
лыҡ ярҙамында хәрәкәткә килеүсе механизмға 
әүерелә.

Ҡайһы бер тәриҡәттәрҙә шундай картинаны 
күҙәтергә мөмкин: хәләл һәм харам төшөнсәләре 
артҡы планға күсә, «Минең күңелем пак!» тигән 
буш һүҙҙәргә бөркәнеп, ирҙәрҙең һәм ҡатын-
ҡыҙҙарҙың бер бүлмәлә булыуына юл ҡуйыла, 
«тасәттур» (тәндең кешегә күрһәтеү харам булған 

өлөштәрен ҡапламау) һәм шәриғәттең күп кенә 
талаптары мәсьәләләрендә йомшаҡлыҡ күрһә-
телә. Ә хәләл һәм харам сиктәрен боҙоуға килгән-
дә, аҡланыу өсөн улар күңелдәренең паклығына 
баҫым яһай.

 Күптәр бер нәмәгә иғтибар итмәй башланы: 
иң саф рухиәтле төп нәсихәт биреүсебеҙ - пәйғәм-
бәребеҙ Мөхәммәт (салләллаһу ғәләйһи үә сәлләм) 
– заманыбыҙҙың төп проблемаһы булған хәләлде 
һәм харамды айырыуҙа, кешеләр араһындағы 
мөнәсәбәттәрҙә һәм әхлаҡта беҙгә күркәм өлгө.

Сөннә әһеле йәмәғәтенең хәҡиҡи тәсауыфы 
– эстән дә, тыштан да Аллаһ Илсеһенең (салләл-
лаһу ғәләйһи үә сәлләм) тормош принциптарына 
ярашлы йәшәргә ынтылыу. Пәйғәмбәребеҙ Мөхәм-
мәт (салләллаһу ғәләйһи үә сәлләм), камиллыҡ 
үрендә була тороп, һуңғы һулышына ҡәҙәр Аллаһ 
ҡолона хас бурыстарҙы ҙур ентеклелек менән үтә-
гән. Шулай уҡ Аллаһ Илсеһе (салләллаһу ғәләйһи 
үә сәлләм) шәхесен үрнәк итеп алған һәр бер мөь-
мин, рухи кимәле, социаль хәле, холҡо, тәриҡәте 
ниндәй генә булмаһын, шәриғәт ҡанундарын енте-
кле үтәргә тейеш.

Хөрмәтле Абдулҡадир Ғәйләниҙың бәйәне 
үрҙә әйтелгәндәрҙе раҫлап тора:

«Бер заман күҙ алдымда яҡтылыҡ шәлкеме 
пәйҙә булды һәм ул бөтә офоҡто ҡапланы.  «Нимә 

был?» – тип һораным мин үҙ-үҙемдән. Шул саҡ 
яҡтылыҡ аша тауыш ишетелде:

- Абдулҡадир! Мин – һинең Раббың! Мин 
һинең ошоғаса ҡылған изге ғәмәлдәрең менән шул 
ҡәҙәр ҡәнәғәтмен, хатта ки бығаса харам булған-
дарҙы һиңә хәләл ҡылам.

Мин шундуҡ бының шайтандың (ҡәһәр 
һуҡҡырының) һүҙҙәре икәнлеген аңлап алдым һәм 
әйттем:

 - Кит, мәлғүн! Һинең яҡтылығың – минең 
өсөн мәңгелек ҡараңғылыҡ.

Шайтан шул саҡ әйтте: 

- Аллаһ бүләк иткән хикмәт һәм зирәклек 
арҡаһында, һин йәнә минең ҡапҡанға эләкмәнең! 
– һәм китеп барҙы.

Бының Аллаһ бүләк иткән мәрхәмәт икәнле-
ген төшөнөп, мин, устарымды күккә төбәп, Хаҡҡ 
Тәғәләмә рәхмәттәремде белдерҙем».

Аранан берәү арҙаҡлы Ғәйләнигә һорау бирҙе: 
«Уның шайтан икәнлеген ҡайҙан белдең һуң?», ул 
былай тип яуап бирҙе:

«Ул миңә харамды хәләл ҡылыуы хаҡында 
әйтте!»

Ысынлап та, әгәр берәй ҡолға (ҡылған изге 
ғәмәлдәре, шулай уҡ күркәм холҡо һәм рухи 

кимәле өсөн) хәләл-харам сиктәренә иғтибар 
итмәү рөхсәт ителһә, ул тәүге нәүбәттә Раббы-
быҙға ғибәҙәттәрҙең үрендә торған Пәйғәмбәребеҙ 
Мөхәммәт (салләллаһу ғәләйһи үә сәлләм) булыр 
ине. Әммә ләкин Пәйғәмбәребеҙҙең (салләллаһу 
ғәләйһи үә сәлләм) ундай өҫтөнлөктәре булмай, 
тимәк ул башҡаларға ла рөхсәт ителмәй.

Быға бәйле арҙаҡлы Имам Раббани әйткән:

«Эске йөкмәткеңә лә, тышҡы халәтеңә лә 
берҙәй әһәмиәт бирергә кәрәк. (Йәғни һәр яҡлап 
эске һәм тышҡы халәтең гармонияла булырға 
тейеш). Диндең эске йөкмәткеһе менән мауығып, 
уның күҙгә күренеп торған яғын онотоусы – 
мөртәт. Уның барса рухи ҡаҙаныштары – исти-
драдж2. Тышҡы халәтебеҙҙең шәриғәт ҡанунда-
рына тап килеүе - беҙҙең эске халәтебеҙҙе, рухи 
сәләмәтлегебеҙҙе билдәләүсе иң яҡшы үлсәү. Шул 
Истикәмәт – Хәҡиҡи юл»3була ла инде».

Шуға күрә Ҡөрьән һәм Сөннә талаптарына 
ярашлы йәшәмәгән, дини талаптарҙы үтәмәгән 
кеше, тәсауыф тураһында нимә генә һөйләмәһен, 
асылда тәсауыф юлында түгел.

2. Истидрадж: кәрәмәттең ҡаршыһы булараҡ, дәһриҙәрҙә һәм 
үҙҙәрен шәйех тип иҫәпләгән, изге итеп күрһәтергә маташҡан 
аҙашҡандарҙа күҙәтелгән ғәҙәттән тыш халәттәр. Был халәттәр 
Аллаһтың кешене яйлап һәләкәткә этәреүсе бер һынауы. 

3. Имам Раббани, Мәктүбәт, III, 87-88, № 87.

Мәҫәлән, мираҫ мәсьәләһен хәл иткәндә, үҙ 
файҙаһын уйлап, Илаһи әмерҙәрҙе ситкә ҡуйған 
кешене камиллыҡ юлындағы мөьмин тип әйтеп 
булмай. 

Ғаилә мөнәсәбәттәрендә шәриғәт ҡанундары-
на таянмаған кешене лә тәсауыф юлында тип әйтеп 
булмай. Балаларының киләсәктәге матди хәлен 
генә ҡайғыртып, Ҡөрьәнде өйрәнеүҙән мәхрүм 
иткән һәм шул рәүешле уларҙың рухи киләсәген 
хәүеф аҫтына ҡуйған ата-әсәләр рухи яҡтан үҫешә 
алмай. Ундай ата-әсәләрҙең үҙҙәрен тәсауыфтамын 
тип иҫәпләүе еңел фекер йөрөтөүҙәре хаҡында 
ғына һөйләй.

Шулай уҡ эшҡыуарлыҡта ла башҡаларҙың 
хоҡуғын боҙоу, матди файҙа өсөн Аллаһ ҡанун-
дарына ҡаршы барыу яраған эш түгел. «Бер 
тапҡырҙан ни булһын, башҡаса улай эшләмәм», 
– тип хәйлә ҡороуҙар йөрәкте ҡарайта, үҙ-үҙеңә 
ҡарата ғәҙелһеҙлек булып тора. Нәфестең бәндә-
не тоҙаҡҡа ҡаптырып, харамға этәреүе тураһында 
Изге Ҡөрьән аяттарында бәйән ителә. Хөсөтлөк-
тәре, көнләшеүҙәре сәбәпле, Йософ пәйғәмбәрҙең 
ағалары уны үлтерергә ҡарар итә:

«Йософто үлтерергә кәрәк йәки уны йыраҡ 
ергә илтеп ташларға, аҙаштырырға кәрәк. 
Шунан һуң атайыбыҙ йөҙө менән беҙгә генә 

ҡарап торор. Ахыр (тәүбә итербеҙ ҙә) изгелекле 
кешеләр булып китербеҙ» («Йософ», 9).

Иртәгәһенә (ә ул көн һинең өсөн тыумауы ла 
ихтимал) тәүбә итермен, төҙәлермен тигән ниәт 
менән харам ҡылыу – бәндә, донъяуи теләктәренә 
әүрәп, тәүбәнең асылын аңламаған тигән һүҙ. Был 
хәл күрәләтә ағыу йотоу менән бер. Хөрмәтле 
Ғүмәрҙең быға ҡағылышлы нәсихәтен оноторға 
ярамай:

«Кешегә намаҙына һәм ураҙаһына ҡарап ҡына 
баһа бирмәгеҙ, ә шуларға иғтибар итегеҙ:

 Дөрөҫөн һөйләйме ул?

 Тапшырылған аманатты һаҡлай беләме?

 Донъяуи эштәр менән булғанда хәләлде 
харамдан айырыуға иғтибар бирәме?»4

Бер һүҙ менән әйткәндә, әгәр кеше ғибәҙәт-
тәрҙә, кешеләр менән мөнәсәбәттәрҙә, үҙен тото-
шонда һәм көндәлек тормошонда шәриғәт ҡанун-
дарын үтәмәһә, унан рухи үҫеште көтөп булмай.

Шуны ла иҫтә тотоу лазым: шәриғәт, Ислам-
дың күҙгә бәрелеп торған ҡанундары тип тә атап 
була уны, кеше тәненә терәк булған һөлдә кеүек. 
Тән һөлдә һәм умыртҡалыҡтан башҡа аяғында 
тора алмай. Әммә дини тормош та, әгәр һөлдәнән 

4. Бәйхаки, әс-Сүнәнүл-Ҡубра, VI, 288; Шуаб, IV, 230, 326.

генә торһа (ҡайһы берәүҙәр уйлағанса), ул Ислам-
ды ҡурҡыныс, һалҡын, биҙҙергес дин итеп күҙ 
алдына баҫтыра.

Хәҡиҡи тәсауыф – Исламдағы тормошоңдо, 
Аллаһ Илсеһенең (салләллаһу ғәләйһи үә сәлләм), 
оло йөрәкле сәхәбәләрҙең, намыҫлы сәләфтәрҙең 
һәм тәҡүә мөьминдәрҙең бәрәкәт һәм рухиәт тулы 
тормошо шикелле, бөйөк мөхәббәт һәм иман 
һоҡланыуы менән үтергә ынтылыу ул. 

ИҢ ҘУР КӘРӘМӘТ– ИСТИКӘМӘТ

Тәсауыф – тәүге нәүбәттә тормошоң-
до Ҡөрьән һәм Сөннәгә нигеҙләнеп ҡорорға 
ынтылыу ул.

Изге Ҡөрьәндә әмер бирелә: 

«Аллаһҡа һәм Пәйғәмбәргә итәғәт итегеҙ, 
ярлыҡау һәм рәхмәткә ирешерһегеҙ» (Әлү Ғимран, 

132).

«Әй, иман килтергән әҙәмдәр! Аллаһҡа 
итәғәт итегеҙ, Пәйғәмбәргә итәғәт итегеҙ. 
Ҡылған эштәрегеҙ заяға китмәһен» (Мөхәммәт, 

33).

Пәйғәмбәребеҙ Мөхәммәт (салләллаһу 
ғәләйһи үә сәлләм) үҙенең Хушлашыу Вәғәзендә 
әйткән:

«...Белегеҙ, мин һеҙҙән алда Йәннәткә 
инәсәкмен һәм һеҙҙе Кәүҫәр һыуы буйында көтөп 
торасаҡмын! Мин һеҙҙең башҡа өммәттәрҙән 
күп булыуығыҙға ҡыуанасаҡмын. Аслан мине хур 
итмәгеҙ (гонаһ ҡылып)!

...Эй мөьминдәр! Мин һеҙгә аманат итеп ике 
нәмә ҡалдырам, уларға таянып, һеҙ хаҡ юлдан 
тайпылмаҫһығыҙ. Улар Аллаһ Китабы – Изге 
Ҡөрьән һәм Аллаһ Илсеһе Сөннәһе...» (Мөслим, 

Хаж, 147; Әбү Дауыт, Манасик, 56).

Хәҡиҡи тәсауыф ошо ике аманатҡа тоғро-
лоҡто аңлата. Ул Изге Ҡөрьәндә һәм Сөннәлә телгә 
алынған ихласлыҡ, тәҡүәлек (Аллаһтан ысын 
ҡурҡыу, саф мосолман булыу), заһитлыҡ (донъя-
ны күңелгә керетмәү),  хошуғ (күндәмлек), тәүбә, 
ҡәнәғәтлек кеүек рухи сифаттарға эйә булыу һәм 
ике йөҙлөлөк, маһайыу, мин-минлек, ғәйбәт, 
көнсөллөк кеүек рухи сирҙәрҙән арыныу юлы. 
Әммә ләкин ул дәрүишлек һәм тән ихтыяждарын 
сикләү юлы менән мөғжизәләргә һәм ғәҙәттән 
тыш һәләттәргә ирешеү юлы түгел.

 Асылда мөғжизәләргә һәм ғәҙәттән тыш 
һәләттәргә ирешеү рухи үҫеш билдәһе түгел. 
Мәҫәлән, арҙаҡлы Әбү Бәкерҙең физик һәм 
метафизик мөғжизәләре тураһында мәғлүмәттәр 

юҡ, ә бит хәҙистәрҙә уның пәйғәмбәрҙәрҙән ҡала5 
иң изге кеше булыуы хаҡында әйтелә. Уның иң 
бөйөк кәрәмәте – Аллаһ Илсеһенә ғәҙәттән тыш 
мөхәббәте һәм ғәҙәттән тыш тоғролоғо, күндәмле-
ге. Шуға Аллаһтың тәҡүәле ҡолдары асыҡтан-а-
сыҡ кәрәмәттәргә әһәмиәт бирмәгән, хатта ки 
дан-шөһрәт килтерә торған ундай мөғжизә күрһә-
теүҙәрҙән тайшанғандар.

Улар Изге Ҡөрьән һәм Сөннә күрһәткән юл 
менән барыу өсөн бөтә көстәрен һалғандар.

Джүнәйд әл-Бағдади (куддиса сыррух) әйт-
кән:

«Әгәр һеҙ берәүҙең күктә осоуын, әммә уның 
халәте Китап һәм Сөннәгә тап килмәүен күрһә-
геҙ, был – истидрадж (кәрәмәт түгел)».

Тапшырыуҙарынса, арҙаҡлы Баязид Бистами 
һөйләгән:

«Бер заман мин Тигр йылғаһының икенсе 
ярына сығырға булдым. Миңә юл биреү өсөн, 
мөғжизәле рәүештә йылғаның ике яры берләште. 
Мин шунда уҡ хәлде төшөнөп алдым һәм Тигрға 
әйттем:

5. Ҡара. Әли әл-Муттаҡи, «Кәнзүл-Уммәл», XI, 549/32578; Ибн 
Маджа, «Муҡаддима», 11/106; Әхмәт, I, 127, II, 26.

- Ант итеп әйтәм, мин был алдаҡҡа биреш-
мәйәсәкмен! Кәмәселәр кешеләрҙе икенсе ярға 
ярты тингә сығара. (Ә һин минең утыҙ йыл буйы 
ҡылған, Хисап көнөнә тәғәйенләнгән изге ғәмәл-
дәремде йоммаҡсы булаһыңмы). Ярты тин өсөн 
(мин-минлекте арттырырҙай мөжизә өсөн) мин 
утыҙ йыллыҡ ғүмеремде һәләк итмәйәсәкмен. 
Миңә Мәрхәмәт Эйәһе кәрәк, кәрәмәт6 кәрәкмәй!»

Изге аяттарҙың береһендә Аллаһу Тәғәлә 
әйтә:

ِ أتَْقىٰكُمْ  إِنَّ أكَْرَمَكُمْ عِنْدَ اللّٰ
«...Хаҡтыр, гонаһ ҡылыуҙан ҡурҡҡан 

кеше Аллаһ алдында иң оло абруй ҡаҙа-
ныр. Шөбһәһеҙҙер, Аллаһ барыһын да белеп, 
барыһынан да хәбәрҙар булып тора» (Хужүрәт 

(Бүлмәләр), 13).

ТӘСАУЫФ – АЛЛАҺТЫ ЗЕКЕР ИТЕҮ 
ЮЛЫ МЕНӘН ҒӘМҺЕҘЛЕКТӘН 
АЛЫҪЛАШЫУ

Аллаһу Тәғәлә Уны һәр ваҡыт иҫкә алыуы-
быҙҙы теләй: «Әй, иманлы халыҡ! Аллаһты һәр 
ваҡыт иҫкә алығыҙ» (Әхзәб (Төркөмдәр), 41).

6. Ҡара. Аттар, «Тәзкирәтүл-Әүлиә», стр. 217, «Илим үә 
Культур» нәшриәте, Бурса, 1984.

Аллаһ йөрәктәребеҙҙең даимән Уның менән 
бергә булыуын талап итә: «...Улар (мосолмандар) 
аяҡ өҫтө тороп та, ултырып та, янға ятҡан 
килеш тә Аллаһты зекер итәләр...» (Әлү Ғимран, 

191).

Тимәк мөьминдәрҙең бурысы Хаҡҡ Тәғәлә-
беҙҙе намаҙ ваҡытында ғына иҫкә алыу түгел, Уның 
менән намаҙҙағы берлек халәтен намаҙҙан тыш та 
һаҡларға бурыслыбыҙ. Үҙ ҡолдары тураһында һәр 
даим иҫтә тотҡан Аллаһ ҡолдарының да Уны гел 
иҫтә тотоуын теләй.

Пәйғәмбәребеҙ (салләллаһу ғәләйһи үә сәл-
ләм) сәхәбәләренә Аллаһу Тәғәләне йыш зекер 
итергә ҡушҡан. Мәҫәлән, билдәле булыуынса, 
Аллаһ Илсеһе (салләллаһу ғәләйһи үә сәлләм) 
ҡайһы бер сәхәбәләренә төрлө ҡыҫҡа доғалар7 
(вирдттар) таратып биргән, ә ҡайһы берҙәрен бер 
түңәрәккә йыйған һәм улар бергәләп  зекер8 әйт-
кәндәр.

Аллаһты ҡыҫҡа ваҡытҡа онотоу ҙа ҙур хәүеф 
сәбәбе булыуын белеп, Пәйғәмбәребеҙ (салләл-
лаһу ғәләйһи үә сәлләм) Хаҡҡ Тәғәләбеҙгә шулай 
тип доға ҡылған:

7. Ҡара. Ибн Маджа, Әҙәп, 56; Бохари, Фадаилу Әсхәбүн-Нәби, 
9, Дәғүәт, 11; Мөслим, Зикр, 79, 80.

8. Ҡара. Әхмәт, IV, 124.

«Раббым! Мине бер мәлгә лә нәфесем менән 
яңғыҙ ҡалдырма!..»9 

Аллаһты онотҡан йән ғәмһеҙлеккә сума, тап 
шуның өсөн Аллаһ Илсеһе (салләллаһу ғәләйһи 
үә сәлләм) әйткән: 

«Ҡайһы саҡ минең йөрәгем томалана. Һәм 
мин көнөнә йөҙәр тапҡыр Аллаһтан ғәфү үтенәм» 
(Мөслим, Зикр, 41; Әбү Дауыт, Витр, 26).

Тимәк, кеше ҡылған гонаһтары өсөн генә 
түгел, Аллаһты онотҡан мәлдәре өсөн дә ғәфү 
үтенергә тейеш. Сөнки мәғрифәтуллаһ (Аллаһты 
танып белеү) кимәленә еткән йөрәктә рухи бил-
дәләр нескәрә һәм Аллаһты зекер итмәйенсә 
һулыш алыу ҙа гонаһ һымаҡ баһалана.

«Әгәр кешеләр бергә йыйылһалар һәм Аллаһу 
Тәғәләне иҫкә алмаһалар, улар ярамаған эш, гонаһ 
ҡылалар. Берәү китеп барһа һәм Аллаһты - Сүб-
хәнәһү үә Тәғәләне зекер итмәһә, ярамаған эш, 
гонаһ ҡыла. Берәү йоҡларға ятһа һәм шулай уҡ 
Аллаһты - Сүбхәнәһү үә Тәғәләне зекер итмәһә, 
ярамаған эш, гонаһ ҡыла» (Әхмәт, II, 432).

«Әлү Ғимран» сүрәһенең 191-се аятында 
тасуирланған «Аллаһты баҫып та, ултырып та, 
ҡырын ятып та» зекер итеү халәте лә шул хаҡта 

9. Джәмиғүс-Сәғир, I, 58.

һөйләй. Ғәҙәттә кеше шул өс хәлдең береһендә 
була, тимәк Йәнәбе Хаҡҡ беҙҙең гел генә зекер 
халәтендә булыуыбыҙҙы теләй. Әммә даимән 
зекерҙә булыу менән бергә, аят һуңында әйтелгән-
сә, Раббыбыҙ беҙҙең фекер йөрөтә белеүебеҙҙе лә 
теләй: 

«Күктәрҙең һәм Ерҙең яратылышы хаҡын-
да тәрән фекерләйҙәр...» (Әлү Ғимран, 191).

Икенсе һүҙ менән әйткәндә, Аллаһ беҙҙең 
Илаһи Ҡөҙрәт һәм Бөйөклөк хаҡында, ә үҙебеҙҙең 
кескенә, зәғиф булыуыбыҙ хаҡында уйланып, 
һоҡланыу һәм тетрәнеү тулы өлгөргән ҡәлб менән 
зекер итеүебеҙҙе теләй. 

Икенсе аятта Аллаһ бойора:

«Аллаһты зекер иткәндә, уларҙың йөрәк-
тәре тетрәр, уларға Уның аяттары уҡылған-
да, уларҙың имандары артыр, улар бары тик 
Аллаһ хөкөмдәренә генә таянып эш итәләр...» 
(Әнфәл (Табыш малы), 2).

Тимәк, әүхәле рухиәң сөңгөлдәренә үтеп 
инмәгән, йөрәгеңде һулҡылдатып әрнетмәгән, 
тетрәндермәгән, бары тик һүҙҙәрҙе ҡабатлауҙан 
ғына торған зекер хәҡиҡи түгел, ул Аллаһ тара-
фынан ҡабул ителмәй. Аллаһты зекер итеүҙең маҡ-
саты – рухиәтеңде зекер мәғәнәһе менән тултырыу 
һәм Раббыбыҙ Аллаһ менән берләшеүгә ирешеү.

Тап шуның өсөн тәсауыфта уңышҡа ирешеү 
билдәле ваҡыт арауыҡтарындағы рухи һабаҡтарҙы, 
доғалар иҫәбен арттырыу ғына түгел, ул йөрә-
геңдең нескәлеге артыуы, әхлағыңдың күркәмлә-
неүе һәм рухиәтеңдә Аллаһу Тәғәлә исемдәренең 
сағылыуы.

Рухи һабаҡтар ярҙамында камиллыҡҡа ире-
шергә ынтылыусы үҙендә яғымлылыҡ, иғтибар-
лылыҡ, миһырбанлыҡ, тырышлыҡ һәм фиҙакәрлек 
тәрбиәләргә тейеш, ул ғәфү итә һәм аңлай белергә, 
түҙемле булырға, шөкөр итә белергә тейеш. Ул 
үҙенә теләгәнде диндәге ҡәрҙәштәренә лә теләргә, 
кешелекле, нескә, һиҙгер күңелле булырға тейеш – 
рухи үҫеш үҙеңдә шул сифаттарҙы тәрбиәләгәндә 
генә мөмкин.

 Ә тәсауыфта йәшәү даимән Аллаһ менән 
бергә булыу, рухиәт һәм Аллаһты танып белеү 
мөхитендә йәшәү тигән һүҙ. Мәҫәлән, арҙаҡлы 
Сәми Әфәнде тәсауыфты шулай тасуирлай: «Ул 
күңелеңде даимән зекерҙә10 булыу аша Аллаһтан 
башҡа барса нәмәнән азат итеү»11.

Бындай халәткә еткән мөьмин үҙенә ебәрелгән 
Илаһи имтихандарҙың йәшерен мәғәнәһен төшөнә 
башлай. Мәҫәлән, Ғүмәр ибн Абдулғәзиз әйткән:

10. М.Сәми Әфәнде, «Мусабаха», VI, 13.
11. М.Сәми Әфәнде, «Мусабаха», VI, 13.

«Харам – ялҡын, уға ҡәлбе үлгәндәр генә ҡулын 
һуҙа. Әгәр уларҙың йөрәктәре тере булһа, улар 
мотлаҡан ҡулдарының утта бешеүен тойор ине».

Аллаһты зекер итеп рухиәте терелгән мөь-
мин вайымһыҙлыҡтан ҡотола, шуға күрә ул:

 Харамға түгел, шикле нәмәләргә лә тотон-
май.

 Рухиәтенә зыян һалырҙай әйберҙәрҙән һәм 
урындарҙан ситкә китә.

 Кәрәкмәгән проблемалар эҙләп йөрөмәй, 
мәғәнәһеҙ, ялған, хаталы идеялар менән мауыҡ-
май, тиҙ үтә торған эҫенеүҙәргә алданмай.

  Тормошон нәфсеһе теләктәренә эйәреп 
һәләк итмәй, үҙенең Ғәмәл китабын әшәке ғәмәл-
дәр менән бысратмай. 

 Тормошон изге һәм яҡшы ғәмәлдәр менән 
биҙәй.

 Ҡөрьән һәм Сөннәне тормошоноң юл 
күрһәтеүсеһе итә.

 Ғибәҙәттәрен хошуғ менән ҡыла, 
Аллаһ юлындағы хеҙмәттә тырышлыҡ күрһәтә, 
тәҡүәләрҙең вәғәздәрен тыңлауға күңел һала.

 Тормошон шул ҡәҙәр йәнләндерә, хатта 
ки ул күктәрҙә сағылыш таба, һәм фани донъ-

яла Аллаһтың тәҡүәле шаһиты булараҡ яҡшы 
хәтирәләр ҡалдыра.

 Һәм, киреһенсә, ҡараңғы һәм тупаҫ рухиәт-
ле, зекерҙән алыҫ булған өсөн ғәмһеҙлеккә батып, 
теләһә ниндәй мәлдә гонаһтар һаҙлығына батыуы 
мөмкин. Ғәмһеҙлек, вайымһыҙлыҡ – гонаһтар өсөн 
иң ҡулай мөхит. Шундай мөхит барлыҡҡа килһә, 
гонаһтар еңел, выждан ғазабы кисерелмәйенсә 
ҡылына. 

Был йәһәттән зекер – рухиәтеңде һаҡлауҙың 
иң яҡшы сараһы, рухи ғәмһеҙлек һәм гонаһтарға 
батыуҙан ышаныслы тәҡүәлек ҡалҡаны. «Бисмил-
ләһир-рахмәнир-рахим» тип әйткән бер генә 
кеше лә ҡәрҙәшенә аяҡ сала алмай. «Аллаһ» һүҙен 
ҡабатлап торған йөрәк бер йәнде лә яралай алмай.

Бына шуның өсөн дә тәсауыф – ихсан халә-
тендә булып, йәғни даимән Илаһи видеокамералар 
күҙәтеүе аҫтында икәнлегеңде тойоп, йәнләнгән 
фәйез (рухи энергия) менән йәшәү һәләте. Аллаһу 
Сүбхәнәһү үә Тәғәлә һәр ваҡыт, һәр ерҙә беҙҙең 
янда – ошо хәҡиҡәтте үҙеңдең тормош принци-
быңа әйләндереү лазым. Раббыбыҙ Аллаһтың 
беҙгә муйын тамырынан да яҡыныраҡ икәнле-
ген онотмау һәләте. Раббыбыҙ Аллаһтың күңеле-
беҙҙә ни булғанын, беҙҙе күреп, ишетеп торғанын 
даимән иҫтә тотоу һәләте.

 Аллаһу Тәғәлә беҙгә ихсан дәрәжәһендә-
ге иман насип итһен! Йөрәктәребеҙҙе зекер 
нуры, Раббыбыҙҙы танып белеү һәм Үҙенә бөт-
мәҫ-төкәнмәҫ мөхәббәт менән яҡтыртһын! Үҙе 
риза булған тәҡүәле ҡолдары рәүешендә ғүмер 
итергә насип әйләһен!

Әмин!..





ТӘСАУЫФ:  
НӘФЕС ТЕЛӘКТӘРЕНӘН АЗАТ 

БУЛЫУ, РУХИӘТЕҢДЕ ҮҪТЕРЕҮ...

Арҙаҡлы Әбүл-Хәсән Харакәни әйткән:

«Намаҙ һәм ураҙа - фарыз, уларҙы мотлаҡ 
ҡылыу кәрәк булған кеүек, әхүәле-рухиәңде һау-
аланыуҙан, көнсөллөктән һәм ҡомһоҙлоҡтан 
әрсәләү ҙә мотлаҡ».

Бигерәк тә был йөрәкте ағыулаған «һауала-
ныу» һәм «тәкәбберләнеүгә» ҡағыла, сөнки Тәү-
хид дине Аллаһу Тәғәләгә тиңдәш ҡылыуҙы ҡабул 
итмәй. 

ТӘСАУЫФ:  
НӘФЕС ТЕЛӘКТӘРЕНӘН АЗАТ 
БУЛЫУ, РУХИӘТЕҢДЕ ҮҪТЕРЕҮ...

Аллаһу Тәғәлә Изге Ҡөрьәндә, аяттың айы-
рым әһәмиәтен күрһәтеп торған ете тапҡыр ҡабат-
ланған анттан һуң, бойора:

«Йәнен пак тотҡан кеше моратына 
(Сәғәҙәткә) ирешәсәк. Выжданын кер ҡаплаған 
кеше, әлбиттә, хәтәр зыян күрәсәк» (Шәмс (Ҡояш), 

9-10).

Беҙ шундай осорҙа йәшәйбеҙ: сит мәҙәниәт 
ҡиммәттәренең бәреп инеүе, нәфсене аҙҙырған 
реклама, байлыҡ көҫәүгә, исрафҡа этәргән мода, 
матдиәтте генә алғы планға ҡуйған телевидение 
һәм интернеттың социаль селтәрҙәре күңелдәрҙә 
рухи эрозия, бысраҡлыҡ хасил итте.  Кешеләрҙең 
йөрәктәрендә, зиһендәрендә хаос барлыҡҡа килде. 
Маҡсаттар һәм уларға ирешеү саралары буталып 
бөттө. Аллаһҡа хеҙмәт итеү өсөн ризыҡ ейеү уры-
нына беҙ тәмле итеп ашар-эсер өсөн йәшәй башла-

ныҡ. Йәндәребеҙ фани донъя аманатына әйләнде, ә 
йөрәктәребеҙ нәфселе теләктәр менән тулды. Рухи 
ҡәнәғәтһеҙлек шәхси һәм йәмәғәт көрсөгөнә алып 
килде. Һәм, бының һөҙөмтәһе булараҡ, күпселек 
кешеләр зиһенен һәм рухиәтен мәңгелек хаҡында 
уйланыуҙарҙан азат булған, әхирәтте тулыһынса 
тиерлек инҡар иткән донъяға ҡараш биләп алды, 
ағыуланы. Шуға күрә нәфесеңде тәрбиә ҡылыу, 
ҡәлбеңде паклау, йәғни тәсауыф тәрбиәһе бөгөн 
уғата мөһим. Тәсауыф – Раббыбыҙҙы маҡтарға 
өйрәнеү (хәмд), Уның биргән ниғмәттәренә риза 
була белеү (шөкөр), ҡәнәғәт булыу (рида), донъ-
яны күңелгә индермәү (заһитлыҡ), булғанынан 
артыҡты көҫәмәү (истиғна) һәм әҙгә лә риза булыу 
(ҡәнәғәтлек). Хәҡиҡи тормош әхирәттә икәнлеген 
төшөнөп, рухиәтеңде күҙ асып йомған арала үтеп 
китә торған нәфес теләктәре әсирлегенән азат итеү 
ул. 

ТӘСАУЫФТА ҺӘММӘҺЕ ҮҘЕҢДЕҢ 
КЕСКЕНӘ, ЗӘҒИФ БУЛЫУЫҢДЫ 
ТАНЫУҘАН БАШЛАНА.

Тәсауыфтағы көрәштең асылы шунда: кеше, 
эске донъяһын һауаланыуҙан, эреләнеүҙән, 
мин-минлектән паклап, үҙенең кескенә, зәғиф 
булыуын танырға тейеш.

Бөйөк салих зат – арҙаҡлы Шаһ Нәҡшибәнд 
- заманының күренекле ғалимдарының береһе 

була. Шуға ҡарамаҫтан, рухи ғилем алыуының 
тәүге йылдарында уға урамдарҙы һепереү, сирле, 
ғәрип кешеләрҙе, хатта ауырыу хайуандарҙы ҡарау 
йөкмәтелә. Шул юл менән ул үҙендә баҫалҡылыҡ 
тәрбиәләй, үҙенең кескенә булыуын таный. 
Тәҡүәле әүлиәнең түбәндәге һүҙҙәре уның рухи 
донъяһын асып һала:

Бар донъя – башаҡ, ә мин – һалам,
Барыһы шәп, ә мин яман!

Ғалимдар даирәһендә «Ҡояштар Ҡояшы» 
ҡушаматын алған  Хөрмәтле Хәлит Бағдади (1827 
йыл вафат) бер заман арҙаҡлы Абдуллаһ Дәхләүи 
(1824 йыл вафат) төйәгенә (текке) юл тота. Әммә 
бөйөк әүлиә уға ҡаршы сыҡмай, вәғәз уҡырға 
рөхсәт итмәй. Тәүҙә остазы, уның мин-минлеген 
юҡ итер, зәғифлеген төшөндөрөр өсөн, мөритенә 
хәжәтханаларҙы таҙартырға ҡуша.

Элек Бурса ҡалаһында ҡазый булған хөрмәтле 
Ғәзиз Мәхмүт Ходаи (1628 йыл вафат), арҙаҡлы 
Уфтада төйәгенә күскәс, үҙенең көсһөҙлөгөн, 
кескенә булыуын төшөнөр өсөн, шундай уҡ имти-
ханды үтә. Ул, зиннәтле кейемдәрҙәге ҡазый, Бурса 
урамдарында малдың эсәк-ҡарынын һата. Шундай 
һынауҙар һөҙөмтәһендә рухиәтенән һауалылыҡ 
һәм эрелекте этеп сығарған был оло йөрәкле 
кеше ғәләмәт ҙур дәүләт хакимдарын тура юлға 
төшөргән бөйөк мөршиткә (рухи остаз) әйләнә. 

Ул замандан алып бихисап прокурорҙар, судьялар 
алмашынды, әммә оло йөрәкле Ходаи, ғәҙәттән 
тыш сифаттары арҡаһында, бына 400 йыл инде 
халыҡ күңелендә йәшәй.

 Һис шикһеҙ, нәфсеңде ауыҙлыҡлауға 
ҡағылған тәсауыфтағы бөтә методикалар һәм 
ҡағиҙәләр Пәйғәмбәребеҙ (салләллаһу ғәләйһи үә 
сәлләм) һәм уның тәҡүәле сәхәбәләре ҡулланған 
тәрбиә алымдарына нигеҙләнгән. Киләһе бәйән 
үрҙә әйтелгәндәрҙе раҫлап тора.

Арҙаҡлы сәхәбәләрҙең береһе булған Зәйд 
бин Сабит тапшырған:

«Бер заман мин урамда ун ете ямау һалынған 
кейем кейгән хөрмәтле Ғүмәр хәлифте күрҙем. 
Күҙемә йәш тулып ҡайтып индем. Бер аҙҙан йәнә 
урамға сыҡтым. Юлда хөрмәтле Ғүмәрҙе йәнә 
осраттым: ул, һыулы турһыҡты арҡаһына йөкмәп, 
халыҡ төркөмө менән килә ине. Мин, хайран 
булып, уға былай тинем: 

- Эй, Мөьминдәр әмире!

Әммә ул мине шундуҡ тыйҙы:

- Шым! Һорама бер нәмә лә! Барыһын да аҙаҡ 
аңлатырмын!

Мин уның менән киттем. Ул оло йәштәге 
бер ҡатындың өйөнә инде һәм һыуын һауытҡа 

бушатты. Аҙаҡ беҙ хөрмәтле Ғүмәрҙең өйөнә бергә 
ҡайттыҡ. Мин унан был ғәмәлен аңлатып биреүҙе 
һораным. Ул шулай тине:

- Һин киткәс, миңә Византия һәм Фарсы-
ларҙың илселәре килде. Улар әйтте: «О Ғүмәр! 
Аллаһ бәрәкәттәрен бирһен һиңә! Бөтә кеше бер 
тауыштан һинең ғәҙәттән тыш ғилемеңде, игелек-
тәреңде һәм ғәҙеллегеңде маҡтай!» Улар киткәс, 
үҙемдән бик ҡәнәғәт булғанымды тойҙом. Шунан 
һуң мин сыҡтым һәм һин күргән ғәмәлде ҡыл-
дым» (Мүхиббут-Табари, «ар-Рийадун-Надра», II, 380).

Тап шуның өсөн тәсауыфта бөтә нәмә нәфе-
сеңде ауыҙлыҡлау аша үҙеңдең «кәмселекле» 
булыуыңды төшөнөүҙән башлана. Ошо кимәлгә 
күтәрелгән рухтар ғәҙәттән тыш сифаттарға эйә. 
Хөрмәтле Ғүмәр тураһындағы киләһе тарих та 
бик нәсихәтле.

Ильяс ибн Сәләмә атаһы һүҙҙәренән былай 
тип һөйләй:

«Бер заман хөрмәтле Ғүмәр баҙарға инде. 
Уның ҡулында таяҡ ине. Ҡапыл ул таяғын минең 
яҡҡа һелтәп ҡысҡырҙы:

- Торма юлда, мосолмандарға юлды бикләмә!

Уның таяғы әҙерәк минең кейем салғыйына 
тейеп китте.

Киләһе йылда беҙ тағы осраштыҡ, һәм ул 
минән һораны:

 - Сәләмә, һинең хажға барғың киләме?

Мин әйттем:

- Барғым килә.

Шунан ул, минең ҡулымдан тотоп, өйөнә алып 
ҡайтты. Унда ул миңә 600 дирһәм бирҙе һәм әйтте: 

- Хажға барыу өсөн тотон быларҙы. Һәм белеп 
ҡуй, таяғым менән һиңә киҙәнгән өсөн хаҡ был!

Шунан мин әйттем:

- О Мөьминдәр әмире! Мин таяҡ менән булған 
ул ваҡиғаны иҫләмәйем.

Быға ҡаршы ул әйтте:

- Ә мин уны онота алмайым» (Табәри, «Тарих», 
IV, 224).

Хөрмәтле Әбүл-Хәсән Хәрәҡани әйтте:

«Аллаһтың тәҡүәле ҡолдары рухиәт үрҙәренә 
ихлас ҡылынған изге ғәмәлдәре өсөн генә түгел, 
нәфестәрен ауыҙлыҡлауҙары арҡаһында ла 
күтәрелә»12.

«Намаҙ һәм ураҙа - фарыз, уларҙы мотлаҡ 
ҡылыу кәрәк булған кеүек, әхүәле-рухиәңде һауала-

12. Аттар, «Тәзкирә», 622-се бит

ныуҙан, көнсөллөктән һәм ҡомһоҙлоҡтан әрсәләү 
ҙә мотлаҡ»13.

Ысынлап та, барса тәҡүәлеләрҙең дә уңыш 
сере баҫалҡылыҡта, үҙҙәренең зәғиф һәм кескенә 
булыуын төшөнөүҙә. Шуға күрә лә ғарифтар әйт-
кән: «Һин юҡҡа сыҡһаң, һине бар ҡылған Зат 
ҡына ҡаласаҡ!»

Холҡоңдан эрелек, һауаланыу һәм мин-мин-
лек кеүек кире сифаттарҙы йолҡоп алыу иң ҡый-
ыны. Тәүге мутасаввифтарҙың (суфыйҙарҙың) 
береһе Әбү Хашим әс-Суфи әйткән:

«Йөрәгеңә тамыр ебәргән һауаланыуҙы 
йолҡоп алыу тауҙы энә менән һөрөп сығыуҙан 
күпкә ҡатмарлыраҡ». Әммә быны эшләмәй тороп, 
диндең маҡсаты булған рухи үҫеш һәм «камил 
кеше» булыу мөмкин түгел. 

Хәҙистәрҙең береһендә әйтелә: «Ҡәлбендә 
тамсы ҡәҙәр генә эрелек булған Йәннәткә инмәҫ» 
(Мөслим, Иман, 147).

Эрелек, һауаланыу, үҙ-үҙең менән һоҡланыу 
һәм мин-минлек – рухиәттең яман шеше. Тәса-
уыф тәрбиәһенең бурысы – нәфес ныҡып торған 
«Мин»де әйтеүҙән тыйылыу, мин-минлектән мәң-

13. Аттар, «Тәзкирә», 629-сы бит.

гелеккә ҡотолоу һәм тик шуны ҡабатлау: «Һин, йәә 
Раббым!».

Ғарифтар йөрәгендә айырым урын биләгән 
Халладж Мансур рухиәте халәте шаһиттары 
һүҙҙәре буйынса, уны язаға тарттырыр алдынан 
Иблис килә һәм әйтә:

- Һин әйттең: «Мин» һәм мин дә әйттем: 
«Мин». Ниңә улай килеп сыға һуң? Шул һүҙ 
арҡаһында һиңә мәрхәмәт яуа, ә миңә - ҡарғыш!

Халладж Иблискә былай ти:

- Һин, «Мин» тип әйтеп, Әҙәм алдында һау-
аландың. Һин үҙеңдең эрелегеңде күрһәттең. Мин 
иһә әйттем: «Мин ул - Аллаһ» («Мин – Аллаһта»), 
һәм шул рәүешле үҙ  «Мин»емде Раббымда иретеп 
бөттөм. (Йылға, океанға ҡойоп, уға ҡушылып бөт-
кән кеүек, мин күндәмлек менән үҙемде тулыһынса 
Раббыма буйһондорҙом).

Үҙ «минең» сағылышы булған эрелек – Йәһән-
нәм ғәләмәте. Ә үҙ «мин»еңдән арыныу, йәғни 
Раббыңда иреп юғалыу – үҙеңдең «зәғифлегеңде» 
таныу ул. Шуға күрә миңә мәрхәмәт төштө, ә 
һиңә – ҡарғыш һәм хурлыҡ. 

Аллаһтың ҡәһәренә дусар булған Шайтан, 
Раббыбыҙ Аллаһтың әмеренә ҡаршы килеп, тәүге 
тапҡыр Раббыһына ҡаршы сыға, гонаһын танып, 
ярлыҡау һорар урынға, ул үҙ тәкәбберлегенең ама-

натына әйләнә, хатаһын танымай һәм ҡылған золо-
мо өсөн үкенмәй. Нәфесен ғәйепләр һәм тәүбә 
ҡылыр урынға ул үҙенең тиҫкәрелеге һәм тәкәб-
берлеге ҡорбанына әйләнә, Аллаһу Тәғәләнең 
мәңгелек ҡарғышына дусар була.

Әҙәм Пәйғәмбәр һәм уның хәләл ефете – 
әсәбеҙ Һауа, шайтан ҡотҡоһона бирелеп, тый-
ылған емеште ашап, кешелек тарихындағы тәүге 
гонаһты ҡыла. Әммә улар, төрлө сәбәптәр табып, 
үҙҙәрен аҡларға маташмай – үҙҙәренең нәфесен 
ғәйепләй һәм ихлас рәүештә хатаһын таный:

«(Әҙәм ҡатыны менән әйттеләр): «Йәә 
Раббыбыҙ! Үҙебеҙҙе харап иттек. Әгәр беҙҙе 
кисермәһәң, ярлыҡамаһаң, һис шикһеҙ, зарар 
күреүселәрҙән булырбыҙ» (Әғрәф (Кәртәләр), 23).

Улар, рухи пакланыу бәрәкәтенә сумып, үке-
неп һәм оялып, Аллаһу Тәғәләнән мәрхәмәт һәм 
ярлыҡау һорай. Аллаһ ихлас күҙ йәштәре менән 
ғәфү итеүҙе үтенеп ҡылған уларҙың тәүбәләрен 
ҡабул итә, һәм улар Илаһи мәрхәмәткә лайыҡ була. 

Күреүебеҙсә, тәсауыфтың төп бурысы – кеше-
не үҙ нәфесен Хаҡҡ Тәғәләбеҙ билдәләгән сик-
тәрҙә тыйып торорға мәжбүр итеү, сөнки нәфес 
хатта ки Раббыбыҙға ғибәҙәт ҡылғанда ла үҙ-үҙенә 
һоҡланыу, башҡа кешеләрҙә кәмселек эҙләү менән 
мәшғүл.

Шәйех Саади Ширази «Гөлөстан» әҫәрендә 
үҙе хаҡында бер хәтирә килтерә:

«Кесе йәштән мин тырышып ғибәҙәт ҡыл-
дым, төндә тороп та намаҙ уҡый инем. Бер төндө 
атайым менән ултыра инем. Төнө буйы күҙемде 
лә йомманым, ҡулымдан Изге Ҡөрьәнде төшөрмә-
нем. Беҙҙең тирәләге кешеләр йоҡлай ине. Шунда 
мин атайыма әйттем: 

- Уларҙың береһе лә уянманы, хатта ике 
рәҡәғәт тәһәжжүт намаҙын да ҡылманы. Улар үлек 
кеүек йоҡлай.

Миңә яуап итеп, атайым ҡашын йыйырҙы һәм 
әйтте:

- Улыҡайым! Башҡалар хаҡында ғәйбәт 
һатҡансы, һин улар һымаҡ йоҡлаһаң, яҡшыраҡ 
булыр ине!»

Йәғни,  Саадинең атаһы шундай нәсихәт бирә:

«Һин ғәйепләгән кешеләр таң алдындағы 
намаҙ бәрәкәтенән мәхрүм ҡалһа ла, фәрештәләр 
уларҙың ғәмәл дәфтәренә бер ниндәй насар нәмә 
лә яҙып ҡуймаясаҡ. Әммә һинең ғәмәл дәфтәреңә, 
диндәш ҡәрҙәштәреңде кәмһетеп һөйләгәнең һәм 
улар тураһында ғәйбәт һатҡаның өсөн, гонаһ яҙы-
ласаҡ...»

Миҫалдан күреүебеҙсә, нәфестең тәү ҡара-
маҡҡа «зыянһыҙ» һымаҡ ҡына күренгән ҡапҡан-
дары бихисап. Кемдер берәү үҙ баһаһын белеп, 
үҙен бик дәрәжәлегә һанап әйтә: «Мин», әммә 
(хатта ул бөйөк рухи остаз булһа ла) ул хәҡиҡәттән 
йыраҡ. Киләһе хикәйә лә нәсихәтле:

«Бер заман Бағдадта бөйөк муджтәһид (Ислам 
белгесе) хөрмәтле Әхмәт бин Хәнбәл баҙарҙан 
өйөнә ҡайтып барған була. 

Уның янына бер кеше йүгереп килә лә, ҡулын-
дағы сумканы күреп, күтәреп барырға тәҡдим итә. 
Шәйех ярҙамдан баш тартһа ла, теге әҙәм һаман 
үҙенекен ныҡый: «Әфәндем, беҙҙең бурыс – өлкән-
дәргә ярҙам итеү».

Быға ҡаршы арҙаҡлы Әхмәт бин Хәнбәл шун-
дай хикмәтле һүҙҙәр әйтә:

«Әгәр үҙебеҙҙе артынан сумка ташыу мот-
лаҡ булған бөйөк әҙәм тип иҫәпләй башлаһаҡ, 
был һауаланыу һымаҡ баһаланасаҡ һәм асылда 
беҙҙең ундай түгеллегебеҙгә дәлил буласаҡ. Шуға 
күрә һеҙҙең беҙгә хөрмәтегеҙ һеҙгә сауап була, ә 
беҙҙе ғәмһеҙлеккә этәрә. Үҙемде бөйөк тип иҫә-
пләмәйенсә, үҙ сумкамды үҙем генә күтәреп барай-
ым. Хисап көнөндә бит һәр кем үҙ йөгөн үҙе 
күтәрәсәк, берәү ҙә уны башҡаға йөкмәтә алма-
ясаҡ».

Шундай шәхестәрҙең бөйөклөгө сере уларҙың 
баҫалҡылығында, үҙҙәренең кескенә, зәғиф булы-
уын төшөнөүендә. Беҙҙең заманда уларҙың киреһе 
булған ҡайһы бер рухи башлыҡтар, үҙҙәрен 
ғәйрәтле, көслө тип иҫәпләп, һауалы, тәкәббер, 
эре була башлай һәм, үҙе барған юлдың нескә 
мәғәнәһен һәм тәрән әһәмиәтен аңламайынса, уға 
тап төшөрә. Ә бит билдәле булыуынса: «Хөкөм 
хөкөмдарҙыҡы түгел», йәғни рухи юл кемдеңдер 
өҫтөнлөгө түгел...

ТӘСАУЫФ: ТӘҠҮӘЛЕЛӘР МЕНӘН 
БЕРЛЕК

Шәйех Саади төрлө халәттәрҙең кешенең 
рухи тормошон ни рәүешле үҙгәртеүенә миҫал 
килтерә: 

«Әсхәбүл Кәһәфтең (Мәмерйә кешеләренең) 
Көтмөр ҡушаматлы эте, тәҡүәлеләр менән бергә 
булғанлыҡтан, бөйөк дәрәжәгә лайыҡ була. Уның 
исеме Изге Ҡөрьәндә иҫкә алына. Нух пәйғәм-
бәрҙең икенсе ҡатыны һәм Лут пәйғәмбәрҙең 
ҡатыны, фасиҡтарға (гонаһлыларға) яҡын булға-
ны өсөн, Йәһәннәмгә лайыҡ була. (Ирҙәренең пәй-
ғәмбәр булыуы ла уларҙы ҡотҡармай)».

Хөрмәтле Имам Ғазали әйткәнсә, дәһриҙәр, 
фасиҡтар һәм ғәмһеҙ кешеләр менән бергә булыу 
ҡараштар берлеген барлыҡҡа килтерә, тора-бара 

ул рухи берлеккә әүерелә. Ә был кешенең яйлап 
һәләкәткә атлауы тигән һүҙ.

Хөрмәтле Үбәйҙуллаһ Ахрар (1490 йыл 
вафат) үҙенең мөриттәренә шундай нәсихәт бирә: 

«Рухиәттән алыҫ кешеләр менән бергә булыу 
йөрәкте талдыра, эске донъяңды ҡаҡшата, рухиә-
теңде һағыш, моңһоулыҡ менән тултыра».

Шуға күрә тәҡүәле мөьминдең үҙ ихтыяры 
һәм теләге менән рухи йәһәттән вайымһыҙ булған-
дар менән бергә булыуы тураһында уйларға ла 
кәрәкмәй. Был мәсьәләлә уйламай эш итеү уның 
мәңгелек тормошон һәләк итеүе ихтимал. Бер 
хәҙис-шәрифтә әйтелә:

«Кеше үҙенең һөйгәндәре менән» (Бохари, Әҙәп, 

96).

Йәғни кемде кеше ныҡ ярата, кемгә яҡын тора, 
Хисап көнөнә лә ул шулар менән бергә саҡырыла.

Рухи йәһәттән ғәмһеҙҙәрҙең йоғонтоһо сәбә-
пле йөрәктәр ҡыҫылһа һәм ҡараңғыланһа, рухи 
йәһәттән өлгөргәндәрҙең ыңғай йоғонтоһо күңелгә 
тыныслыҡ бирә. Ысынлап та, тәҡүәле әүлиәләргә 
рухи яҡынлыҡ сәбәбендә бик күп рухи еңеүҙәргә 
өлгәшергә мөмкин.

Тап шуның өсөн Аллаһу Тәғәлә салих заттар 
һәм рухи яҡтан өлгөргән ҡолдары менән бергә 
булырға өндәй:

ادِقِـيـنَ َ وَكُونوُا مَعَ الصَّ يَاأيَُّهَا الَّذِينَ ءَامَنوُا اتَّقُوا اللّٰ
«Әй, иман килтергән кешеләр! Аллаһ ҡар-

шыһында гонаһ ҡылыуҙан ҡурҡығыҙ һәм тура 
юлдағылар менән бергә булығыҙ» (Тәүбә, 119).

Аяттан күреүебеҙсә, Хаҡҡ Тәғәләбеҙ «Тура 
юлда булығыҙ» тип әйтмәй, ә бойора: «Тура 
юлдағылар менән бергә булығыҙ». Сөнки тура 
юлда булыу – тура юлдағылар менән бергә булы-
уҙың һөҙөмтәһе.

Хөрмәтле Үбәйҙуллаһ Ахрар әйткән:

«Изге аятта әйтелгән «Тура юлдағылар 
менән бергә булығыҙ!» әмере даими берлек зарур-
лығы хаҡында һөйләй. Аяттағы «бергә булығыҙ» 
һүҙбәйләнешендәге бойороҡ һөйкәлеше ғәмәл бер-
леген дә, фекер берлеген дә аңлата. Ғәмәл берлеге 
- рухи тыныслыҡ халәтендә тәҡүәләр йәмғиәтен-
дә булыу. Ә фекер берлеге – тәҡүәлеләр үҙҙәре 
юҡта уларҙың рухи халәте тураһында уйланыу».

Салих заттарға һөйөү бағлау, үҙҙәре юҡта ла 
уларҙың янында булыуҙы тойоу, тормошҡа, барса 
нәмәгә улар күҙе менән ҡарау кешене рухи энергия 

менән тултыра. Шуға күрә тәсауыфта рухи ярҙам 
мәсьәләһе - «рабита» - ҙур әһәмиәткә эйә.

РУХИ БЕРЛЕК – РАБИТА...

Рабита – даимән һөйөү тойғоһон йәнләнде-
реү. Асылда ғаләмдә рабитанан ситтә булған бер 
кеше лә юҡ. Һәр кеше кем менәндер рухи бәйлә-
нештә: ата-әсәләр һәм балалар, ир һәм ҡатын, йәш 
быуын һәм оло быуын... Әгәр рухи бәйләнеш фани 
физик донъяла бар икән, уның метафизик донъяла 
булмауын күҙ алдына ла килтереп булмай.

Тәсауыфта рабитаның иң яҡшы миҫалы – оло 
йөрәкле сәхәбәләрҙең Пәйғәмбәребеҙ Мөхәм-
мәткә (салләллаһу ғәләйһи үә сәлләм) мөхәббәте.

Намыҫлы сәхәбәләрҙең йөрәктәре, Аллаһ 
Илсеһе (салләллаһу ғәләйһи үә сәлләм) менән 
рухи бәйләнеш һөҙөмтәһендә, Ғаләм ғорурлығы-
ның рухиәте менән тула һәм Уның изге сифатта-
ры уларҙың әхлаҡтарын үҙгәртеп камиллаштыра. 
Шуға күрә оло йөрәкле сәхәбәләр бөйөк ләззәт 
менән ихлас рәүештә Пәйғәмбәребеҙгә (салләл-
лаһу ғәләйһи үә сәлләм) әйтер булған: «О Рәсүлул-
лаһ! Ғүмерем, милкем һәм барса нәмәм һинең өсөн 
фиҙа булһын!»  

Аллаһ һәм Уның Илсеһе (салләллаһу ғәләй-
һи үә сәлләм) юлында һәммәһен ҡорбан итеү – 
үҙ ғүмерең өсөн рәхмәтле булыу билдәһе, тип 

иҫәпләгән сәхәбәләр. «Кеше үҙенең һөйгәндәре 
менән» (Бохари, Әҙәп, 96) хәҙисен күңелдәренә һең-
дереп, Мөхәммәт пәйғәмбәр (салләллаһу ғәләйһи 
үә сәлләм) яндарында булмағанда ла, рухи халәт-
тәре, ғәмәлдәре, хистәре менән Уның менән бер 
бөтөн булғандар. Шул рухи берлек бәрәкәтендә 
улар Аллаһу Сүбхәнәһү үә Тәғәләнең иҫ киткес 
Мәрхәмәтенә лайыҡ булғандар.

Мәҫәлән, мәкерлек арҡаһында мөшриктәр-
гә әсирлеккә эләккән Хубайбтың Мәккәлә язаға 
тарттырылыр алдынан берҙән-бер теләге Пәйғәм-
бәребеҙгә (салләллаһу ғәләйһи үә сәлләм) һөйөү 
һәм хөрмәт тулы сәләмен еткереү була... Әммә 
сәләмен кем аша еткерер һуң ул? Сараһыҙлыҡтан 
ни ҡылырға белмәйенсә, ул һағыш һәм өмөт менән 
күккә баға һәм әйтә:

- Йәә Раббым Аллаһ! Рәсүлуллаһҡа сәләмемде 
еткерерҙәй бында бер кем дә юҡ. Һин еткер инде 
Уға минең сәләмемде!

Был мәл Мәҙинәлә сәхәбәләре араһында улты-
рған Мөхәммәт пәйғәмбәр (салләллаһу ғәләйһи 
үә сәлләм) әйтә: «Үә ғәләйһиссәләм» («Һәм уға 
ла минең сәләмдәрем!») Быны ишетеп, сәхәбәләр 
аптырап һорай:

- О Рәсүлуллаһ! Кемдең сәләменә яуап ҡай-
тарҙығыҙ?

Аллаһ Илсеһе (салләллаһу ғәләйһи үә сәлләм) 
әйтә:

- Ҡәрҙәшегеҙ Хубайбтың сәләменә. Ябраил 
фәрештә миңә унан сәләм алып килде! (Бохари, 
Йыһат 170, Мегази 10, 28; Вакиди, I, 354-363).

Мөхәммәт Пәйғәмбәр (салләллаһу ғәләйһи 
үә сәлләм) Хоҙайбиә мөшриктәре менән килешеү 
төҙөлгәнгә ҡәҙәр оло йөрәкле Усманды Мәккәгә 
илсе сифатында ебәргән була. Ул мәккәлеләргә 
мосолмандарҙың ғөмрә ҡылырға һәм аҙаҡ кире 
Мәҙинәгә ҡайтырға теләүе тураһында хәбәр итә. 
Мөшриктәр баш тарта, әммә күҙәтеп тороу шарты 
менән шундай тәҡдим яһай: «Әгәр теләһәң, Ҡәғбә 
тирәләй үҙең тәүәф ҡыл!»

Шул саҡта үҙен Аллаһҡа һәм Уның Илсеһенә 
(салләллаһу ғәләйһи үә сәлләм) бағышлаған оло 
выждан эйәһе булған сәхәбә уларға тоғролоҡтоң 
һоҡланғыс һабағын бирә. Ул әйтә:

- Рәсүлуллаһ Ҡәғбә тирәләй тәүәф ҡылмай 
тороп, мин быны эшләмәйәсәкмен! Мин Бәйтул-
лаһҡа Пәйғәмбәремә эйәреп кенә киләсәкмен. 
Аллаһ Илсеһен ҡабул итмәгән ерҙә мин дә юҡ... 
(Әхмәт, IV, 324).

Икенсе яҡтан, Хоҙайбиәләге ҡарарҙы көткән 
мосолмандар оло йөрәкле Усмандың һәләк булы-
уы хаҡында ишеткәс, Аллаһ Илсеһе (салләллаһу 

ғәләйһи үә сәлләм), унан да ҙурыраҡ тоғролоҡ 
күрһәтеп, ихтыяж тыуһа, мөшриктәр менән һуғыш 
башлау тураһында сәхәбәләрҙән ант ала. Аҙаҡ ул, 
оло йөрәкле Усманға ышаныс билдәһе итеп, бер 
ҡулын икенсеһенә ҡуйып әйтә: 

- Йәә Аллам! Быныһы Усман өсөн ант. Һис 
шикһеҙ, ул Һиңә һәм Һинең Илсеңә хеҙмәттә!14 

Бына шундай була сәхәбәләрҙең рухи берле-
ге, ул берлек Мөхәммәт Пәйғәмбәр (салләллаһу 
ғәләйһи үә сәлләм) ситтә саҡта ла боҙолмай. Улар 
төрлө тәндә булһалар ҙа, бер йән булып йәшәй.

Оло йөрәкле Әбү Бәкер (раҙыйаллаһу ғәнһү) 
һәм Аллаһ Илсеһе (салләллаһу ғәләйһи үә сәл-
ләм) араһындағы рухи бәйләнеш – сәхәбәләр 
араһындағы рабитаның иң юғары кәүҙәләнеше. 
Изге күңелле Сытдыҡ (Ғәҙел) шул ҡәҙәр Аллаһ 
Илсеһенә (салләллаһу ғәләйһи үә сәлләм)  тәрән 
һәм ихлас һөйөү бағлай, уның бер йылмайыуы 
өсөн бөтә донъяны бирергә, Пәйғәмбәребеҙ (сал-
ләллаһу ғәләйһи үә сәлләм)  хаҡына бөтә нәмәне 
ҡорбан итергә әҙер була. Бер заман Мөхәммәт 
пәйғәмбәр (салләллаһу ғәләйһи үә сәлләм) йомарт 
дуҫын маҡтап телгә ала: 

- Әбү Бәкерҙеке һымаҡ бер кемдең милке лә 
миңә шул ҡәҙәр файҙа килтермәне...

14. Бохари, Әсхабүн-Нәби, 7.

Ә тоғролоҡ һәм фиҙакәрлек үрнәге булған 
был сәхәбә, шул һүҙҙәрҙә айырылышыу һулышын 
тойоп, күҙенә йәш төйөлөп, былай ти:

- Мин һәм минең милкем һинеке түгелбеҙме 
ни, йәә Рәсүлуллаһ? (Ибн Маджа, Муҡаддима, 11).

Шул рәүешле был фиҙакәр сәхәбә үҙен һәм 
үҙендә булғандың һәммәһен Пәйғәмбәребеҙгә 
(салләллаһу ғәләйһи үә сәлләм) бағышлауын һәм 
Уға тоғро булыуын күрһәтә. Уның күңеле Аллаһ 
Илсеһенең (салләллаһу ғәләйһи үә сәлләм) эске 
донъяһын сағылдырған тап-таҙа көҙгө рәүешен 
ала, ул Уның иң яҡын серҙәшенә әүерелә. Ғаләм 
Ғорурлығы менән бәйле бөтә нәмә уның өсөн 
мөҡәддәс хазина төҫөн ала. Әбү Бәкер изге аят-
тарҙың, Аллаһ Илсеһе (салләллаһу ғәләйһи үә сәл-
ләм) хәҙистәренең йәшерен мәғәнәһен, тирә-йүн-
дәге ваҡиғаларҙың асылын бөтә сәхәбәләргә 
ҡарағанда ла яҡшыраҡ аңлай. 

Иҫ киткес мөхәббәте һәм зирәклеге уға Пәй-
ғәмбәребеҙҙең (салләлаһу ғәләйһи үә сәлләм) 
айышына берәү ҙә төшөнә алмаған тәрән йөкмәт-
келе һүҙҙәренең мәғәнәһен аңларға ярҙам итә.

Мәҫәлән, Хушлашыу хажы ваҡытында аят 
төшөрөлә:

«...Бөгөн һеҙҙең динегеҙҙе мөкәммәл иттем, 
һеҙгә тигән ниғмәтемде тамам иттем һәм һеҙҙең 

өсөн әҙерләнгән Ислам динен хуп күрҙем...» 
(Мәидә (Табын), 3).

Диндең төшөрөлөп бөтөүенә бөтәһе лә ҡыу-
ана. Оло йөрәкле Әбү Бәкер генә аңлай: Аллаһу 
Тәғәлә оҙаҡламай һөйөклө Илсеһен (салләллаһу 
ғәләйһи үә сәлләм) мәңгелек донъяға аласаҡ. 
Буласаҡ айырылышыуҙан ғазапланып, ул тәрән 
һағышҡа күмелә.

Оло йөрәкле Ситдыҡтың ғәжәйеп зирәклегенә 
йәнә бер миҫал:

Ғүмеренең һуңғы көндәрендә Аллаһ Илсеһе 
(салләллаһу ғәләйһи үә сәлләм), ҡаты ауырыуы 
арҡаһында, мәсеткә сыға алмай. Йәмәғәт намаҙы 
имамы итеп ул хөрмәтле Әбү Бәкерҙе тәғәйенләй. 
Әммә бер мәл, үҙен яҡшыраҡ тойоп, ул мәсеткә 
сыға. Арҙаҡлы сәхәбәләренә нәсихәттәр биргәс, ул 
түбәндәге һүҙҙәрҙе әйтә: 

- Аллаһу Сүбхәнәһү үә Тәғәлә ҡолдарының 
береһенә фани донъя һәм Әхирәт бәрәкәттәре 
араһында һайлау хоҡуғы бирҙе. Теге ҡол Раб-
быһындағын хуп күрҙе!..

Был һүҙҙәрҙе ишеткәс, Әбү Бәкерҙең һиҙгер, 
нескә күңелен һағыш биләп ала, күҙҙәренән әсе 
йәштәр тәгәрәп төшә, сөнки ул күрә: мәңгелек 
донъяға күсер алдынан Аллаһ Илсеһе (салләл-
лаһу ғәләйһи үә сәлләм) улар менән хушлаша. 

Ул, айырылыу һағышынан һулҡылдап илаған нәй 
(һыбыҙғы) шикелле, ыңғырашып ҡуя. Һулҡылдап 
илай-илай оло йөрәкле Ситдыҡ былай ти:

- О Рәсүлуллаһ! Атам-әсәм һиңә фиҙа булһын! 
Беҙ һинең өсөн ата-әсәбеҙҙе, ғүмеребеҙҙе, милке-
беҙҙе һәм балаларыбыҙҙы ла фиҙа ҡылырға әҙер!.. 
(Әхмәт, III, 91).

Аллаһ Илсеһе (салләллаһу ғәләйһи үә сәл-
ләм) һүҙҙәренең тәрән мәғәнәһен, уның был донъя 
менән хушлашыуын унан башҡа берәү ҙә аңлай 
алмай. Улай ғына ла түгел, сәхәбәләр арҙаҡлы Әбү 
Бәкерҙең һыҡтауы сәбәбен төшөнмәй һәм апты-
рашып бер-береһе менән һөйләшә:

«Рәсүлуллаһ Хаҡ Тәғәләбеҙ менән осрашыуҙы 
хуп күргән салих зат хаҡында һөйләгәндә, был оло 
йәштәге кешенең илауы ғәжәп!» (Бохари, Саләт, 80).

Фани донъяны һәм баҡыйлыҡты һайлау 
хоҡуғы бирелгән тәҡүәле ҡол Пәйғәмбәребеҙ 
Мөхәммәт (салләллаһу ғәләйһи үә сәлләм) үҙе 
икәнлеген улар уйына ла алмай. Оло йөрәкле 
Әбү Бәкергә асылған хәҡиҡәт уларға ябыҡ була. 
Аллаһ Илсеһе (салләллаһу ғәләйһи үә сәлләм) иһә, 
һағышҡа батҡан хөрмәтле Әбү Бәкерҙе йыуатыу, 
сәхәбәләргә уның гүзәл сифаттары хаҡында хәбәр 
итеү өсөн, телмәрен дауам итә:

- Кем беҙгә яҡшылыҡ ҡылған, беҙ ҙә уларға, 
хатта ки арттырып, шуны ҡылдыҡ. Әбү Бәкерҙән 
башҡаларына!.. Ул яҡшылыҡты шул ҡәҙәр күп 
ҡылды, бының өсөн инде Хисап көнөндә уға әже-
рен Аллаһ Үҙе бирәсәк.

Әбү Бәкер миңә һүҙҙәре менән, милке менән 
башҡаларға ҡарағанда күберәк ярҙам итте. Әгәр 
мин Аллаһтан ҡала йәнә берәйһе менән дуҫ булы-
рға теләһәм, мотлаҡ Әбү Бәкерҙе һайлар инем. 
Әммә Ислам ҡәрҙәшлеге бынан юғары. 

Баҡыйлыҡҡа күсерҙән бер нисә көн элек 
Аллаһ Илсеһе (салләллаһу ғәләйһи үә сәлләм) 
шундай һүҙҙәр әйтә:

- Мәсеттәге ишектәрҙе (шәхси бүлмәне) 
япһындар, Әбү Бәкер ишеге генә асыҡ ҡалһын!15  

Сөнки мин Әбү Бәкер ишеге өҫтөндә нур күрәм...16

Шулай итеп, бөтә ишектәр ябыла, Әбү Бәкер 
яғына илткән ишек кенә асыҡ ҡала. Был һүҙҙәрҙең 
күсмә мәғәнәһе шуны аңлата: Аллаһ Илсеһенә 
(салләллаһу ғәләйһи үә сәлләм) рухи яҡынлыҡ 
ишектәре уға ҡарата, оло йөрәкле Ситдыҡ һымаҡ, 
сикһеҙ тоғролоҡ, күндәмлек, буйһоноусанлыҡ, 

15. Бохари, Әсхабүн-Нәби 3, Манакибүл-Ансар 45, Саләт 80; 
Мөслим, Фадаилус-Сәхәбә 2; Тирмиҙи, Манакиб 15.

16. Ибн Сад, II, 227; Али әл-Муттаҡи, Канз, XII, 523/35686; Ибн 
Асакир, Тариху Димашк, XXX, 250.

фиҙакәрлек, дуҫлыҡ һәм мөхәббәт бағлағандарға 
ғына асыла.

 Тимәк, ҡәлбеңдә даимән мөхәббәт тойғоһон 
йәнләндергән рабита – Пәйғәмбәребеҙ Мөхәм-
мәт (салләллаһу ғәләйһи үә сәлләм) менән рухи 
бәйләнеште нығытыу һәм камил остаздар сыл-
быры аша рухи бәрәкәт алыу. 

ЙӘМӘНДӘГЕ – ЯНЫМДА...

Әгәр тәҡүәләр менән рухи берлек өҫтөнә улар 
янында булыу бәхете лә тейһә, был инде «нур 
өҫтөнә нур». Әммә тәсауыфта физик берлек кенә 
аҙ, сөнки ҡайһы бер кешеләр тәҡүәле остазы янын-
да була тороп та, рухи һуҡырлыҡтары арҡаһында, 
бынан бер файҙа ла алмай. 

Икенсе яҡтан, бик күп ихлас мөрит, мөхәб-
бәт хисе, ихтирамы, һағышы һәм бергә булырға 
ынтылыуы арҡаһында, ғәҙәттән тыш рухи бәрәкәт-
тәргә лайыҡ була.

Ата-бабаларыбыҙ әйткән: «Йәмәндәге – 
янымда, янымдағы – Йәмәндә». Шуға күрә иң 
мөһиме – ҡайҙа ғына булһаҡ та, рабита халәтенән 
сыҡмау, йәғни рухи берлек тойғоһон юғалтмау. 

Мәҫәлән, Аллаһ Илсеһе (салләллаһу ғәләйһи 
үә сәлләм) әйткән:

«Ҡайҙа ғына булмаһындар, Аллаһтан иң ныҡ 
ҡурҡыусылар миңә иң ныҡ яҡыны»17.

Тәсауыфта иң мөһим тәрбиә сараһы булған 
рабита XIX быуаттан алып көслө тәнҡиткә дусар 
була. Асылда рабита - кешегә хас тәбиғи хис. Раби-
таны алда тасуирлағанса файҙаланыу бер нисек тә 
иманды ҡаҡшата алмай.

Хөрмәтле Үбәйҙуллаһ Ахрар был йәһәттән 
әйткән:

«Ни өсөн күңелен байлыҡ һымаҡ матди 
әйберҙәргә бәйләгән, даимән шул турала уйлаған 
кешене иманһыҙ тип иҫәпләмәйҙәр, ә камил 
зат менән рухи бәйләнеште (уға мөхәбәтте) 
иманһыҙлыҡ сәбәпсеһе тип баһалайҙар?»18

Шуныһы ла бар: «Тәбиғәт бушлыҡты ярат-
май» ҡанунына буйһоноп,  рухи остаз менән эске 
бәйләнештә булмаған кешеләрҙең яңылыш юл 
менән китеү ихтималы ла бар. Юҡҡа ғына әйтел-
мәгән бит: «Аллаһтан азат булған күңелгә ялған 
тула».

Шулай итеп, рабита – мөриттең, үҙенең 
мөршиденә даимән һөйөү бағлап, изге ғәмәл-

17. Әхмәт, V, 235; Хайсеми, «Маджмауз-Заваид», Бейрут, 1988, IX, 
22.

18. Али ибн Хөсәйин Сафи, «Решахат-и Айнүл-Хайат» (Али 
Әсғар Муинийан), Тегеран, 2536/1977, II, 636-637.



НӘФЕС ТЕЛӘКТӘРЕНӘН АЗАТ БУЛЫУ, РУХИӘТЕҢДЕ ҮҪТЕРЕҮ...  o  __

69

дәре һәм күркәм холҡо менән рухи остазы-
на оҡшарға ынтылыуы. Салих заттарҙың 
вәғәздәре һәм нәсихәттәре генә түгел, уларға 
ҡарата булған һөйөү тойғоһо ла ыңғай йоғонто 
яһай һәм файҙа бирә... 

ТӘСАУЫФ:  
ТЫШҠЫ ТҮГЕЛ, ЭСКЕ ХАЛӘТ 
ЮЛЫ!..

Тәҡүәләрҙән таралған рухи файҙа хаҡында 
һөйләгәндә, фотографиялар темаһына ла ҡағылып 
үтеү кәрәк.

Беҙҙең заманда, техник мөмкинлектәр артыу 
сәбәпле, фотолар киң ҡулланыла башланы. Барса 
донъя фотостудияға әйләнде, һәр кем тиерлек 
фотограф булып китте. Беҙ бошоноп бер нәмә-
не күҙәттек: Ҡәғбә тирәләй тәүәф ҡылғанда ла, 
Ғәрәфәт үҙәнендә торғанда ла, һәм хатта ки Рауза 
Мотаһһарала ла, кешеләр күберәк фото, видео 
төшөрөп ҡалырға тырыша. Был мәғәнәһеҙ ғәмәл-
дәр ғибәҙәттең рухиәтен, юғары мөхитен боҙа. 

Ҡыҙғанысҡа ҡаршы, рухи әңгәмәләр ваҡы-
тында ла шул уҡ хәлде күҙәтергә мөмкин. Рухиә-
тең сөңгөлдәренә төшөп, тәрән уйланып, эске 
халәтеңде тыңлау урынына фильм йәки фото 
төшөрә башлайҙар. Бының менән артыҡ мауығы-
рға ярамай. Дарыуҙы артыҡ ҡулланыу кешегә 

зыянлы булған кеүек, былар менән артыҡ мауығыу 
ҙа кешенең эске донъяһына зыян ғына һала.

Бер нәмәне иҫтә тотоу лазым: Илаһи виде-
окамералар унһыҙ ҙа тормошобоҙҙоң һәр мәлен 
төшөрөп бара, улар беҙгә Хисап көнөндә мотлаҡ 
күрһәтеләсәк. Изге аяттарҙың береһендә әйтелә: 

«Кем туҙан бөртөгө (зәррә) ҡәҙәрле генә 
изгелек ҡылған булһа, хатта шул күренер. Кем 
туҙан бөртөгө (зәррә) ҡәҙәрле әшәкелек ҡылған 
булһа, ул да күренер» (Зилзиләһ (Ер тетрәү), 7-8).

Үрҙә әйтелгәнсә, тәҡүәлеләр менән берлек 
һәм рабита – формаль рәүештә бергә булыу түгел, 
ул рухи берлек.

Хөрмәтле Сәми Әфәнде әйткән:

«Рабитала рухи остазыңды күҙ алдына баҫты-
рыу ихтыяжы юҡ. Бында мөхәббәт кәрәк, сөнки 
кеше кемде һөйә, шуны күңел күҙе менән күрә»19.

Фотография физик рамкалар менән кеше-
нең иге-сиге булмаған күҙаллауын сикләй. Бынан 
тыш Исламда һүрәттәргә ҡағылышлы ҡағиҙә лә 
бар20. Фотографиялар һәм кешеләрҙең һүрәттәре 

19. Рамазан улы Мәхмүт Сәми, «Мусахаба», том 6, 151-се бит, 
ЭРКАМ нәшриәте, Истамбул, 1982.

20. «Тәфсиләт» һүҙенең мәғәнәһен ҡарағыҙ: «Пәйғәмбәрҙәр 
йондоҙлоғо», том 1, 213-214-се биттәр, ЭРКАМ нәшриәте, 
Истамбул, 2013.

– уларҙың тышҡы ҡиәфәте сағылышы. Ә бит иң 
мөһиме – кешенең йөкмәткеһе, йәғни эске донъ-
яһы. Тәсауыф юлы – тышҡы түгел, рухи юл. Салих 
заттар менән берлек маҡсаты – физик рәүештә генә 
улар янында булыу түгел, ә уларҙың эске донъ-
яһы менән берлек. Күңелдәр берләшмәһә, яһалма 
рәүештә бер ни ҙә ҡылып булмай. Иң файҙалыһы 
- йөрәктә урын алған эске тойғолар сағылышы, 
рухи яҡтан матур хәтирәләр. 

Оло выждан эйәһе Ғәли шундай күркәм 
һүҙҙәр әйткән:

«Намыҫлы һәм тәҡүәле кешеләр янын-
да булығыҙ, даимән улар менән бергә булығыҙ 
(уларҙың холҡо һәм сифаттары һеҙҙә сағылыш 
тапһын өсөн). Фани донъяла  кешеләр һеҙҙе 
һағынһын һәм үлгәс тә һеҙҙе юҡһынһын».

Аллаһу Сүбхәнәһү үә Тәғәлә беҙгә Үҙенең 
һөйгән ҡолдары менән аралашыуҙың бәрәкә-
тен бирһен инде һәм беҙҙе уларҙың гүзәл 
әхлағы менән биҙәһен. Һәр саҡ Раббыһын зекер 
итеп торған, уйлана һәм рәхмәтле була белгән 
тәҡүәле йөрәк бүләк итһен беҙгә!

Әмин!..

Билдәле рухи кимәлгә күтәрелмәгән кешене, 
ни ҡәҙәр генә белемле булмаһын, өлгөргән, тип 
әйтеп булмай. Мәҫәлән, донъяуи ғилемгә генә эйә 
булған, әммә, нәфес ҡотҡоһо менән йөрөп, рухиә-
тен үҫтермәгән врач сирлеләрҙе шифалау урынына 
кеше ағзалары менән һатыу итеүсе енәйәтсегә әүе-
релеүе ихтимал. Йәки юрист, ғәҙел хөкөм кәүҙәлә-
неше булырға тейешле кеше, бандиттар башлығы 
йәки аяуһыҙ йәлләт булыуы мөмкин. Халыҡты 
ҡайғыртырға тейешле хаким әшәке, ҡәбәхәт залим 
булыуы бар. Йәки бер ни тиклем дини ғилем 
алған, ләкин тәҡүәлектән алыҫ булған әҙәмдең 
аҙашып китеүе лә мөмкин. 

Ҡыҙғанысҡа ҡаршы, өлгөрөп етмәгән, фани 
донъя теләктәре әсире булған рух алған барса беле-
мен үҙенең түбән маҡсаттары сараһына әйләндерә.

Аллаһу Тәғәлә, беҙҙән һис бер түләү талап 
итмәйенсә, тәбиғәтебеҙгә Исламды һалып, беҙҙе 
юғарыларҙан да юғары гүзәл рух рәүешендә 
(әхсән-и тәкүим) яралтҡан. Әммә ләкин, беҙҙе 
һынау өсөн, Хаҡҡ Тәғәләбеҙ беҙгә  тәҡүәлеккә лә, 
иге-сиге булмаған яманлыҡҡа ла (фуджур) этәреү 
һәләте булған нәфесте биргән, йәғни бәндә игелек 
ҡылырға ла, гонаһ ҡылырға ла һәләтле. 

Кешенең үҙ нәфесе – ҡолдоң фани донъялағы 
имтиханды лайыҡлы үтеү юлында төп кәртә. Уны 
ауыҙлыҡлап буйһондормай тороп, рухи тәрбиә 
юлына баҫыу, камиллыҡҡа ирешеү мөмкин түгел.

Хөрмәтле Имам Ғазали әйткән:

«Кеше тәрбиә ярҙамында теләһә ниндәй фор-
маны (гүзәл һәм имәнес) биреп булған балауыҙ 
һымаҡ». 

Мәҫәлән, өс йәшлек бер бала, көсөктө күреп, 
уға һөт эсерә, икенсеһе таш бәрә. Был ғәмәлдәр – 
тәрбиә һөҙөмтәһе.

Холҡоноң яман сифаттарынан арыныу, яҡшы 
ғәҙәттәрҙе үҫтереү өсөн, кеше рухи тәрбиәгә мох-
таж.

Хөрмәтле Имам Ғазали кешенең тәртибен 
һәм ғәмәлдәрен формалаштырыусы  эске төп өс 
көстө билдәләгән:

1) Аҡыл көсө,
2) Асыу көсө,
3) Теләк көсө.

Был өс тәбиғи көс кеше тормошонда өс төрлө 
сағылыш таба: ифрат, тафрит һәм итидал:

- Ифрат сиктән сығыуҙы, артығын ҡыланы-
уҙы аңлата.

- Тафрит – артыҡлыҡтың киреһе, йәғни урта 
кимәлдән түбән булған кәмселек, зәғифлек.

 - Итидал – ифрат һәм тафрит араһындағы 
алтын урталыҡ, йәғни халәт һәм ғәмәлдәрҙә 
тигеҙлек булдырыусы нөктә.

Аҡыл көсөндәге артыҡлыҡ – зирәклек һәм 
дәрт. Ә быларҙың кәм булыуы – иҫәрлек. Уның 
кәрәкле урталығы – асылы Аллаһтан булған 
хикмәт һәм үткен аҡыл.

Асыу көсө артыҡлығы – ярһыу, асыуҙың сик-
тән ашыуы. Уның кәмлеге –  ҡурҡаҡлыҡ. Ә алтын 

урталығы – кәрәк ваҡытта, тейешле миҡдарҙа 
кәүҙәләнеш тапҡан батырлыҡ, көс, ғәйрәт.

Оло йөрәкле Ғәли менән булған ваҡиға 
бының гүзәл миҫалы: алыш ваҡытында ул бер 
кәферҙе үлтерергә йыйына, әммә быны эшләмәй, 
сөнки дошманы, үлем һулышын тойоуға ҡара-
маҫтан, уның битенә төкөрөргә баҙнат итә. Ә бөйөк 
сәхәбә нәфесенең асыуын баҫыр һәм мин-мин-
леген рәхәтләндереү өсөн һуғышмай, ул яу яла-
нында Аллаһ әмере буйынса алыша. Киң күңелле 
Ғәли, Аллаһ ризалығы өсөн ҡылынған ғәмәлен, 
түбән теләктәренә ярарға тырышып бысратмаҫ 
өсөн, ярһыуын баҫа, шул рәүешле үҙен юғары 
выждан эйәһе итеп күрһәтә. Йәғни ул, асыу көсөн 
Илаһи нәсихәттәр талаптарына буйһондороп, уны 
иң күркәм сүрәттә файҙалана. 

Теләктәр көсөндә хаттин ашыу – тый-
наҡһыҙлыҡ һәм әхлаҡһыҙлыҡ. Ә уның  кәмсел-
леге – рәхимһеҙлек, һүлпәнлек. Кәрәкле алтын 
урталыҡ – ул тәртиплелек, әҙәплелек, оялсанлыҡ.

Ислам кешегә хас булған, аҡыл, асыу һәм 
теләктәр сағылыш тапҡан бөтә ғәмәлдәрҙе бил-
дәләгән. Мәҫәлән, кеше үлтереүсе һәм иман юлын-
дағы көрәшсе тышҡы яҡтан бер үк ғәмәлде ҡыла. 
Әммә беренсеһе нәфесенә барып үлтерә һәм иң 
ҙур енәйәтте эшләй, икенсеһе иһә, Аллаһ юлында 
көрәшеп, изге ғәмәл ҡыла.

«Риба» һәм «сауҙа» матди килем алыу йәһә-
тенән тышҡы яҡтан шулай уҡ оҡшаш.  Әммә 
тәүгеһе кеше һәм йәмғиәт хоҡуҡтарын аяҡ аҫтына 
һалып тапай, харам булып тора, ә сауҙа иһә – аҡса 
эшләүҙең хәләл юлы.

Шулай уҡ «зина» (уйнаш) һәм никахлы ир 
һәм ҡатындың «енси бәйләнеше». Тәүгеһе, тотош 
быуындарҙы һәләк итеүсеһе – харам, ә икенсеһе - 
ғаиләлә фатихалы яңы быуын барлыҡҡа килеүгә 
сәбәп булғаны - хәләл.

Изге Ҡөрьәндә әйтелә:

«Улар әйтер: «Йәә Раббыбыҙ! Күңелдәре-
беҙҙең ҡыуанысы, күҙҙәребеҙҙең ҡараһы кеүек 
(затлы, пак) ҡатындар һәм балалар бир. Беҙҙе 
саф мосолман халыҡтарына юлбашсы ит» 
(Фурҡан (Яҡшыны ямандан айырыусы Китап), 74).

Ана шулай кешеләрҙең тышҡы яҡтан оҡшаш 
һымаҡ күренгән ғәмәлдәре, рухиәттәре Илаһи тәр-
биә алыу-алмауға ҡарап, уларҙы йә сәғәҙәткә, йә 
һәләкәткә илтә.

Тимәк, рухи тәрбиәнең асыл маҡсаты – кеше-
гә тәбиғәттән һалынған көс һәм һәләттәрҙе хаттин 
ашыуҙан да, һүлпәнлектән дә әрсәләү, Изге Ҡөрьән 
һәм Сөннә талаптарына ярашлы тигеҙлектә, алтын 
урталыҡта тотоу. Кешенең әүәҫлектәрен тәрбиә 
ҡылмаған сүрәттә, улар, файҙа бирер урынға кеше-

гә зыян килтереп, ғәҙелһеҙлек, яманлыҡ ҡылыу 
сараһына әйләнеүе ихтимал. Кеше – өйрәтеүгә, 
тәрбиәләүгә мохтаж йән эйәһе.

Аллаһу Сүбхәнәһү үә Тәғәлә Үҙенең иң бөйөк 
тәрбиәселәре сифатында, айырыуса кеше хоҡуҡта-
ры боҙолған яһилиәт (наҙанлыҡ) осорҙарында, 
пәйғәмбәрҙәрен ебәргән. Пәйғәмбәрҙәр, Илаһи 
яҙмаларға нигеҙләнеп, үҙҙәренең артынан барыу-
сыларҙы иманһыҙлыҡ ҡараңғылығынан йолоп, юл 
күрһәтеүсе йондоҙҙар ише күркәм йәмғиәт төҙөргә 
һәләтле бөйөк кешеләргә әйләндергән уларҙы.

ПӘЙҒӘМБӘРҘӘРҘЕҢ ӨС БУРЫСЫ

Изге аятта әйтелгән:

«Шулай итеп, һеҙгә аяттарыбыҙҙы уҡы-
рға, һеҙҙе яманлыҡтан арындырырға, һеҙгә 
Китапты һәм хикмәттәрҙе өйрәтергә, белмәгән-
дәрегеҙҙе белдерергә, үҙ арағыҙҙан һайлап, бер 
Рәсүл ебәрҙек» (Баҡара (Һыйыр), 151).

Был аятта Раббыбыҙ Аллаһ Мөхәммәт пәйғәм-
бәрҙең (салләллаһу ғәләйһи үә сәлләм) өс мөһим 
бурысына иғтибарыбыҙҙы йәлеп итә:

ءَايَاتِنَا عَلَيْكُمْ   Аллаһтың аяттарын уҡыу - يَتْلُوا 

аша динде таратыу.

يكُمْ  кешеләрҙең рухиәтен паклау һәм - وَيُزَكِّ
хистәрен күркәмләндереү.

مُكُمُ الْكِتَابَ وَالْـحِكْمَةَ  шул рухи тәрбиә аша - وَيُعَلِّ
Изге Ҡөрьәндә һәм ғаләмдә, ваҡиғаларҙа, күре-
нештәрҙә йәшеренгән хикмәтте, серҙәрҙе танып 
белергә ярҙам итеү. 

Билдәле булыуынса, Мөхәммәт пәйғәм-
бәрҙең (салләллаһу ғәләйһи үә сәлләм) кешеләрҙе 
Исламға, Тәүхид диненә  саҡырыуы төшөрөлгән 
изге аяттарҙы уҡыуҙан, вәғәздәрҙән башлана. Был 
кешеләрҙе тәрбиә ҡылыуҙа тәүге баҫҡыс ҡына 
була. 

Ә Тәүхид диненә саҡырыуҙың төп буры-
сы - рухиәтте көфөрлөк, ширк, монафиклыҡ 
(нифаҡ), рия (күрһәтеп эшләү), тәкәбберлек 
(кибир) һәм көнсөллөк (хәсәд) кеүек ауыры-
уҙарҙан паклау һәм уны ихласлыҡ, тәҡүәлек, 
хошуғ (күндәмлек) һәм хозур (рухи тыныслыҡ) 
дәрәжәһенә күтәреү.

Хөрмәтле Әбүл-Хәсән Харакәни быға 
ҡағылышлы шулай тигән:

«Мейестәге осҡон кейемеңә төшһә, һин уны 
һүндерергә ашығаһың. Ә ҡәлбеңдәге иманыңды 
яндырырға һәләтле тәкәбберлек, көнсөллөк һәм 

ике йөҙлөлөк ялҡынына дөрләп китергә мөмкинлек 
бирәһең?»21

Шулай итеп, тәзкиә (рухи сафланыу) – паклау 
ниәте менән бөтә хистәреңде иман иләге аша 
үткәреү.

Ибн Ғаббас Изге Ҡөрьәндәге «тәзкиә/сафла-
ныу» төшөнсәһен кешенең «Ләә иләһә илләл-
лаһ!» Тәүхид кәлимәһен әйтеү тип баһалай.22 Тәз-
киәлә тәүге аҙым – йөрәгеңде иманһыҙлыҡтан һәм 
ширктан паклау.

Тәүхид кәлимәһе «инҡар итеүҙән» башла-
на. Йәғни «Ләә иләһә» тип әйтеп, рухиәтебеҙҙе 
унда боттар һымаҡ урын алған нәфселе теләк-
тәрҙән, насар уйҙарҙан таҙартабыҙ. Аҙаҡ «раҫлау» 
кәлимәһе әйтелә. «Илләллаһ» һүҙен әйтеп, 
Аллаһу Сүбхәнәһү үә Тәғәләнең Гүзәл исемдәре 
сағылышы булған рухиәтебеҙгә Тәүхид Нуры тула.

Шағир быны һоҡланғыс итеп тасуирлаған:

Ҡыу телеңдән сит-яттарҙы, шул саҡ килер 
һиңә Хаҡҡ;

Падишаһ инмәҫ һарайға, ханәң (өйөң) бул-
маһа саф-пак.

21. Хәракани, «Нурул-Улум», стр. 239.
22. Ҡуртуби, «әл-Джами», XX, 22.

«Аллаһтан ғәйре һәммәһен ҡыуып сығар 
һарайҙан. 

Һарайың һәр саҡ пак булһын, Падишаһ 
килһен, тиһәң».

Таҙарыныу баҫҡыстарын үткәс, Илаһи бойо-
роҡтарҙы, тыйыуҙарҙы үтәүгә бағышланған «Изге 
Ҡөрьәнде танып белеү» осоро башлана.

Ҡөрьәнде тәрән аңлау өсөн, рухи сафлыҡ 
кәрәк, сөнки уның серҙәре ҡәлбең пак булған 
сүрәттә генә асыла.

Хәлиф Усман әйткән:

«Әгәр йөрәгегеҙ сафтан-саф булһа, һеҙ Аллаһ 
Һүҙен уҡып туя алмаҫ инегеҙ» (Ғәли әл-Муттаҡи, II, 
287/4022).

Был йәһәттән тәүге нәүбәттә рухиәтеңде 
ялған инаныстарҙан һәм түбән хис-тойғоларҙан 
әрсәләү, ә аҙаҡ уны хәҡиҡи иман менән тулты-
рыу лазым, йәғни дөрөҫ иман һәм күркәм әхлаҡ 
менән. Шул баҫҡыстарҙан күтәрелгәс кенә, Аллаһ 
ҡоло «хикмәт» сағылыштарына лайыҡ була – 
ваҡиғаларҙың, күренештәрҙең һәм тирә-йүндә-
ге нәмәләрҙең йәшерен мәғәнәһен һәм серҙәрен 
аңлай башлай.

ФАЙҘАҺЫҘ ҒИЛЕМДӘР 

Бер нәмәгә айырым иғтибар биреү кәрәк: изге 
аяттарҙа «тәзкиә» һәм «Китапҡа һәм хәҡиҡәткә 
өйрәнеү» йәнәш килә. Был шуға ишара: рухиәте 
пакланмаған кеше хәҡиҡи ғилемгә эйә була алмай, 
ниндәйҙер ғилем алынһа ла, мәңгелек ҡотолоу 
юлында унан файҙа булмаясаҡ.

Тап шуның өсөн дә Мөхәммәт пәйғәмбәр 
(салләллаһу ғәләйһи үә сәлләм) түбәндәге доғаны 
ҡылыр булған:

«Йәә Аллаһ! Файҙа бирмәгән ғилемдән, ҡурҡыу 
тоймаған йөрәктән, туймаған нәфестән һәм 
ҡабул ителмәгән доғанан Һиңә һыйынам» (Мөслим, 
Зикр, 73).

Билдәле рухи кимәлгә күтәрелмәгән кешене, 
ни ҡәҙәр генә белемле булмаһын, өлгөргән, тип 
әйтеп булмай. Мәҫәлән, донъяуи ғилемгә генә эйә 
булған, әммә, нәфес ҡотҡоһо менән йөрөп, рухиә-
тен үҫтермәгән врач сирлеләрҙе шифалау урынына 
кеше ағзалары менән һатыу итеүсе енәйәтсегә әүе-
релеүе ихтимал. Йәки юрист, ғәҙел хөкөм кәүҙәлә-
неше булырға тейешле кеше, бандиттар башлығы 
йәки аяуһыҙ йәлләт булыуы мөмкин. Халыҡты 
ҡайғыртырға тейешле хаким әшәке, ҡәбәхәт залим 
булыуы бар. Йәки бер ни тиклем дини ғилем алған, 
ләкин тәҡүәлектән алыҫ булған әҙәмдең аҙашып 
китеүе лә мөмкин. Ҡыҙғанысҡа ҡаршы, өлгөрөп 

етмәгән, фани донъя теләктәре әсире булған рух 
алған барса белемен үҙенең түбән маҡсаттары 
сараһына әйләндерә...

Алған ғилеменә таянып, белемле кеше наҙанға 
ҡарағанда золомдо күберәк ҡылыуы ла ихтимал. 
Хөрмәтле Мәүләнә әйткән бит:

«Әхлаҡһыҙ кешегә ғилем биреү – юлбаҫар 
ҡулына ҡылыс тоттороу менән бер».

Икенсе һүҙ менән әйткәндә, ғилем рухиәте 
өлгөрөп етмәгән, рухи тәрбиәнән мәхрүм булған 
ҡолдо Раббыһына яҡынайтмай, киреһенсә, 
ғәмһеҙлек ҡорғанына әйләнеп, йырағайта ғына.

Тимәк, хәҡиҡи ғилемгә эйә булыу – хәтер 
һандығыңа ғилемде туплап һалып ҡуйыу ғына 
түгел. Ғилем үҙенең эйәһенә ике донъяла ла файҙа 
бирһен өсөн, кеше эске сафланыу юлын үтергә, 
рухи үҫеш баҫҡыстары буйлап күтәрелергә һәм 
намыҫын, әхлағын камиллаштырырға тейеш.

Хөрмәтле Мәүләнә Руми әйткән:

«Өлгөрөп етмәгән бик күп ғалимдар бар. Улар 
күп фәндәрҙе ятлап алған, әммә ләкин Аллаһтың 
һөйөклө ҡолдары була алмаған!»

Оноторға ярамай: барса фәндәр Аллаһу Тәғәлә 
булдырған ғаләм ҡанундарын иҫбатлауға йүнәл-
телгән. Ә хәҡиҡи фән ана шул кимәлдә ҡалыу 

түгел, йәнә бер аҙым яһап, шул ҡанундарҙы бар-
лыҡҡа килтергән Бөйөк һәм Гүзәл Көс Эйәһен 
танып белеү һәм шул рәүешле Илаһи сер һәм 
хәҡиҡәттәрҙе аса башлау. 

Мәҫәлән, хөрмәтле Мәүләнә донъяуи ғилемдәр 
үренә күтәрелгән, әммә Раббыһына яҡынайыу 
шатлығы тәмен татымаған осорон «сей инем» тип 
баһалай; Ғаләм Китабы биттәрен асып, Илаһи сер 
һәм хәҡиҡәтте күңеле менән танып белә башлаған 
киләһе баҫҡысты «өлгөрөү» тип атай; ә Илаһи 
ғилем эҫелеген тойоп, хәҡиҡи мөхәббәтте танып 
белгән мәғрифәтуллаһ (Аллаһты танып белеү) осо-
рон «яныу» тип нарыҡлай.

Изге Ҡөрьән һәм Сөннәнең тура юлына баҫ-
маған йәнгә ғилеме лә, ғәмәлдәре лә файҙа бир-
мәй, сөнки оло йөрәкле Ғәли әйткәнсә:

«Кәкренең күләгәһе лә кәкре».

Кешенең ғәмәлдәре һәм тәртибе – уның эске 
донъяһы сағылышы. Ҡыйыш линейка менән тура 
һыҙыҡ һыҙып булмағандай, күңеле саф булмаған-
дан игелекте көтөп булмай. Ниәттәре ҡара булған-
дың юлы ла аҡ түгел. Эсенә нимә һалынһа, һауыт 
шуның менән бысрана. Әхүәле рухиәһе болғансыҡ 
булғандың ғәмәле, тәртибе лә болғансыҡ. 

Һәм киреһенсә, эске донъяһына паклыҡ, юға-
рылыҡ, күркәмлек хас булғандар Аллаһу Тәғәлә-

нең мәрхәмәтенә, фатихаһына һәм бәрәкәтенә 
лайыҡ була. Киләһе хикәйә әйтелгәндәргә ҡеүәт.

АНАР БАҠСАҺЫ...

Бер заман тарихта ғәҙеллеге менән билдәле 
булған Нушируан солтан дуҫтары менән һунар 
итә. Бер аҙҙан, башҡаларҙан айырылып, ул бер 
баҡсаға барып инә. Унда ул үҫмерҙе күрә һәм уға 
мөрәжәғәт итә:

- Һин миңә анар емешен бирә алмаҫһыңмы 
икән?

Үҫмер уға емеш һона. Нушируан, һутлы һәм 
татлы анарҙы һығып, һыуһауын баҫа. Тәмле һут 
шул ҡәҙәр күңеленә хуш килә, хатта ки аҡылы 
томалана. Ул үҙ алдына былай тип уйлай:

 «Шул ҡәҙәр гүзәл емештәр биргән был баҡса 
мотлаҡан минеке булырға тейеш. Анар баҡсаһын 
нисек тә ҡулға төшөрөргә кәрәк».

Ул шунда уҡ икенсе емеште һорап ала, әммә 
ул ҡоро һәм әсе булып сыға. Нушируан аптырай 
һәм үҫмерҙән бының сәбәбен һорай, һәм зирәк егет 
былай тип яуап бирә:

- Солтаным, бәлки, һеҙҙең йөрәгегеҙ 
ғәҙелһеҙлеккә тартылғандыр. Һеҙ, моғайын, минең 
баҡсамды көс менән тартып алыу тураһында 
уйлағанһығыҙҙыр.

Нушируан шунда баҡсаны тартып алыу 
уйынан кире дүнә, яман ниәте өсөн үкенә һәм 
тәүбәһенә килә. Бынан һуң ул йәнә анар емешен 
һорап ала. Быныһы инде тәүгеһенә ҡарағанда ла 
һутлыраҡ һәм татлыраҡ була.

Емештең һутлы һәм татлы булыуына хайран 
ҡалып, солтан үҫмерҙән уның серен һорай. Был 
юлы үҫмер шулай ти:

- Минеңсә, уның сере шунда: һеҙ, моғайын, 
насар уйҙан кире дүнеп, тәүбә иткәнһегеҙҙер.

Риүәйәт буйынса, ошо һәм ошоға оҡшаш бер 
нисә ваҡиғанан һуң, Нушируандың күңел күҙе 
асыла. Яман ниәттәренән арынып, ул залим-
лыҡтан, йәбер-золомдан тулыһынса баш тарта. 
Солтан башҡа кешеләрҙең хоҡуҡтарын ентекле 
үтәй. Уның исеме ғәҙеллек һымаҡ ҡабул ителә 
башлай.

Нушируан барса бурыстарын артығы менән 
түләй. Ул донъя ҡуйғас, уны табуты менән күтәреп 
барғанда, тирә-йүнгә һөрән һалалар:

«Кемгә бурыслымын, килһен һәм тейешле 
хаҡын алһын!..»

Әммә ләкин хатта бер дирһәм һорап килеүсе 
лә табылмай23.

23. М. Сәми Рамаҙан улы, «Мусахабә», том VI, стр. 43-44.

Тимәк, гүзәл һәм саф күңеллеләр үҙҙәренән 
һуң игелектәр һәм яҡшы хәтирәләр генә ҡалдыра. 
Бәндәнең һәр ғәмәле эске донъяһын сағылдырған 
көҙгө кеүек. Бер изге хәҙистә әйтелә:

«Хаҡтыр, Аллаһу Тәғәлә һеҙҙең тәнегеҙгә һәм 
йөҙөгөҙгә ҡарамай. Ул һеҙҙең йөрәктәрегеҙгә генә 
ҡарай» (Мөслим, Бирр, 33; Ибн Мәджа, Зуһд, 9).

Икенсе һүҙ менән әйтһәк, Аллаһу Тәғәлә 
ҡолон уның күңелендә йәшенгән теләктәре һәм 
ниәттәренә ҡарап баһалай. Ул күңеле таҙа һәм 
ниәттәре изге булғандарға игелек юлдарын аса. 
Илаһи тәҡдир кешенең уй-ниәттәре йүнәлешенә 
ярашлы сағылыш таба.

Киләһе бәйән үрҙә әйтелгәндәрҙе раҫлап тора. 

ӘЛПАРЫҪЛАН СОЛТАНДЫҢ 
ҮҘ НАМЫҪЫ МЕНӘН 
ХИСАПЛАШЫУЫ...

1071 йылда Малазгирт янындағы һуғыш 
алдынан Әлпарыҫлан, аҡтан кейенеп әйтә: «Был 
– минең кәфен!» Йәғни ул, дан-шөһрәт ҡаҙаныу 
хаҡында уйламай, ә ихлас иман менән үҙен шәһит 
үлеменә әҙерләй. Алыш алдынан ул ҡыҫҡа ғына 
телмәр тота:

«Йә мин, маҡсатыма ирешеп, еңеүсе булам, 
йә шәһит булып үләм һәм Йәннәткә эләгәм. Миңә 

эйәрергә теләүселәр шул уҡ ғәмәлде ҡылһын. Кем 
китергә теләй, хәҙер үк китһен! Бында фарман 
биреүсе ғәскәр башлығы һәм шул фармандарға 
буйһонған һуғышсылар юҡ, сөнки мин бөгөн һеҙҙең 
менән бер бөтөн. Мин – һеҙҙең менән иңгә-иң 
терәп алышҡа сыҡҡан һуғышсы. Минең арттан 
барып, йәнен Аллаһҡа тапшырыусылар Йәннәткә 
эләгәсәк. Кем иҫән ҡала, маҡтаулы Ғази (иман 
көрәшсеһе) исеменә лайыҡ буласаҡ. Яу яланын 
ҡалдырғандар иһә мәңгелек тормошта Йәһән-
нәмгә эләгәсәк, ә фани донъяла үҙҙәренә хурлыҡ 
тамғаһын һаласаҡ».

Бындай ихласлыҡҡа яуап итеп, Аллаһу Сүб-
хәнәһү үә Тәғәлә Әлпарыҫлан солтанға Диоген-
ды, ғәскәре мосолмандарҙан биш тапҡыр ҙурыраҡ 
булған римлыларҙы еңергә мөмкинлек бирә.

Ихлас иман эйәләре генә ысын ҡотолоуға 
ирешәсәк. Ихлас мөьминдәр генә даимән ауыр 
һәм ҡурҡыныс һынауҙарға дусар була. Мәҫәлән, 
Исламдың бөйөк ғәскәр башлығы Әлпарыҫлан да 
ауыр һынауға дусар була. 

Был хәл шулай була: Малазгирт һуғышынан 
һуң, 1072 йылда, Әлпарыҫлан атлы ғәскәре менән 
Мавераннаһрға (Амударъя һәм Сырдаръя араһы) 
походҡа китә. Ул Амударъя буйындағы Хана 
ҡәлғәһен ҡамап ала. Ҡәлғә коменданты батинит-
тар сектаһына ҡараған Йософ әл-Харезми була. 

Ул, ҡәлғәнең дошманға ҡаршы тора алмаясағын 
аңлағас, баш һалыуы тураһында иғлан итә. Был 
һатлыҡ йәнде солтанға килтергәс, ул солтанға 
ташлана һәм хәнйәре менән уны яралай. Уны шун-
дуҡ язалайҙар. Әммә Әлпарыҫлан солтан был яра-
ланыуҙан һуң мандып китә алмай – 1072 йылдың 
25 октябрендә ул донъя ҡуя. Үлеме алдынан ул 
әйтә:

«Дошманға яу менән сыҡҡан һайын, мин Раб-
бым Аллаһтан гел ярҙам һораным. Ә кисә, тау 
башына күтәрелгәс, ғәскәремдең күплегенән һәм 
бөйөклөгөнән тау ҡалтыранып ҡуйған һымаҡ 
тойолдо. Күңелемә шундай уй йәшенеп килеп инде: 
«Мин – донъя хакимы, һис кем мине еңә алмая-
саҡ!»

Тап шуның өсөн Аллаһу Тәғәлә Үҙенең бер 
зәғиф ҡоло ҡулы менән миңә язаһын бирҙе. Хәҙер 
бына шул ҡыҫҡа ваҡытлы ғәмһеҙлегемдең ҡоһо-
рон күрәм. Күңелемә йәшенеп килеп ингән ул уй 
өсөн бик үкенәм, элек ҡылған хаталарым һәм 
гонаһтарым өсөн дә Хаҡҡ Тәғәләмдән ғәфү 
үтенәм. Аллаһтан башҡа илаһ юҡ, Ул – Берәү. 
Мөхәммәт – Уның ҡоло һәм рәсүле!»

Бына ни өсөн рухиәтеңдең мөмкин ҡәҙәр 
Аллаһҡа яҡын булыуы һәм хис-тойғоларыңдың 
Аллаһ риза булырҙай саф булыуы лазым. Әгәр ҙә 

ки кеше ҡәлбенә әшәке теләктәр тулһа, Йәнәбе 
Хаҡҡ уны үҙ Мәрхәмәтенән мәхрүм итә. 

Тәсауыфтың маҡсаты – Аллаһтың ҡарашы 
төбәлгән, уның ризалығын алған, Уның Мәрхәмә-
тенә һәм Фатихаһына лайыҡ булған рухиәткә эйә 
булыу. Бының өсөн тәүге нәүбәттә ауыр гер кеүек 
аҫҡа тартып торған насар, түбән ынтылыштарҙан 
ҡотолорға, йөрәгеңде уға зыян һалырҙай кәрәкмә-
гән уй-теләктәрҙән әрсәләргә кәрәк. 

Мосолмандарҙың ҡанундар йыйылмаһында 
шундай ҡағиҙә бар:

«Гонаһтарҙан пакланыу (даф-и мәфәсид) 
бәрәкәттәргә лайыҡ булыуҙан (джалб-и мәнәфи) 
артығыраҡ».

Икенсе төрлө әйткәндә, гонаһтарҙан ҡотолоу 
бурысы ниғмәттәргә эйә булыуҙан мөһимерәк. 
Әйтәйек, яраны бәйләрҙән алда уны эрендән таҙар-
тыу, йоғошһоҙландырыу тейешле бит. Юғиһә бәй-
ләмесең ни ҡәҙәр генә сифатлы булмаһын, шифа-
ланыу мөмкин булмаясаҡ.

АРЫНЫУ (ТАХАЛЛИ), ЭЙӘ БУЛЫУ 
(ТӘХӘЛЛИ), САҒЫЛЫШ ТАБЫУ 
(ТӘДЖӘЛЛИ)...

Тәсауыфта рухи камиллашыу юлын бер фраза 
менән аңлатырға мөмкин:

»الَتَّخَلِّي ثـُمَّ التَّحَلِّي ثـُمَّ التَّجَلِّي«
Тимәк рухи юл:

- Тәүҙә тахалли – тахлиә (арыныу), йәғни 
эске донъяңды паклау, Аллаһтан йырағайтыу-
сы күп илаһтарға табыныу (ширк), иманһыҙлыҡ 
(көфөр); монафиҡлыҡ, ике йөҙлөлөк (нифаҡ), 
маҡтаныу өсөн күрһәтеп эшләү (рия), тәкәббер-
лек (ғурур), һауаланыу (кибр), мин-минлек (үжүб), 
көнсөллөк (хәсәд) кеүек рухи ауырыуҙарҙан ары-
ныу.

- Аҙаҡ тәхәлли – эйә булыу, йәғни үҙеңде 
юғары әхлаҡ һәм изге ғәмәлдәр менән биҙәү, улар 
өсөн ҡол Аллаһтың Мөхәббәтенә лайыҡ була. Был 
- тәүге нәүбәттә нәфел ғибәҙәттәр, йомартлылыҡ, 
шәфҡәтлелек, мәрхәмәтлелек, халыҡҡа хеҙмәт 
итеү, һиҙгерлек, әҙәплелек, фекерләү нескәлеге 
һәм фиҙакәрлек кеүек изге ғәмәлдәр.

- Һәм һөҙөмтәлә тәджәлли - сағылыш табыу 
кимәленә ирешеү, йәғни күңелеңә мәрхәмәт һәм 
тәрән һиҙгерлек инеп урынлашҡас, мәғрифәтул-
лаһ (Аллаһты танып белеү) һәм мөхәббәтуллаһ 
(Аллаһҡа мөхәббәт) үрҙәренә йүнәлеү.

Аллаһ бит Изге Ҡөрьәндә һәм ғаләмдә 
кәүҙәләнеш тапҡан Үҙенең Ҡөҙрәте һәм Бөй-
өклөгө серҙәрен, хәҡиҡәтен саф рухиәтлеләргә, 

тәҡүәлеләргә, рухиәте яҡты һәм камилдарға ғына 
аса.

Шул этаптарҙы үткән йәндәр, Аллаһу Сүб-
хәнәһү үә Тәғәләгә өмөт бағлау һәм уға итәғәт 
итеү сәбәпле рухы яҡтырыуға өлгәшкәндәр ғәҙәт-
тән тыш Илаһи сағылыштарға лайыҡ була.

БЕР АЛЛАҺ ЕТКӘН!..

Әбү Хурайра (раҙыйаллаһу ғәнһү) тапшыры-
уынса, Мөхәммәт пәйғәмбәр  (салләллаһу ғәләй-
һи үә сәлләм) Израил улдарының береһе хаҡында 
шундай хәҙис һөйләй:

«Бәни Исраилдән бер әҙәм дуҫынан бурысҡа 
мең динар һорай. Тегеһе әйтә:

- Шаһиттарыңды килтер, аҡсаны мин һиңә 
улар янында бирермен.

Бурысҡа һораусы былай ти:

- Бер Аллаһтың шаһитлығы еткән!

- Яҡшы, улайһа һинең өсөн яуаплылыҡты үҙ 
өҫтөнә алыусыны килтер.

- Бер Аллаһтың яуаплылыҡты үҙ өҫтөнә 
алыуы еткән.

Бурысҡа биреүсе (бурысҡа алыусыға ыша-
нып) риза була: «Һин дөрөҫ әйттең» һәм билдәле 
ваҡытҡа үтескә аҡса бирә.

Үтескә алыусы диңгеҙ сәйәхәтенә китә һәм 
үҙ эштәре менән мәшғүл була. Бурысын түләү 
ваҡыты килеп етә, һәм ул кире ҡайтыу өсөн карап 
эҙләй башлай, тик таба алмай. Ахыр теге әҙәм 
бүрәнә табып ала һәм унда уйым эшләй. Шунда 
мең динарҙы һәм үтескә биреүсеһенә тәғәйенлән-
гән хатты һала. Уйымды бөтәштереп ҡуйғас, 
Хаҡҡ Тәғәләгә шулай доға ҡыла:

«Йәә Аллам! Һин беләһең, мин фәлән-фәлән 
кешенән бурысҡа алдым. Ул яуаплылыҡты үҙ 
өҫтөнә алыусыны килтерергә ҡушҡас, мин уға әйт-
тем: «Бер Аллаһтың яуаплылыҡты үҙ өҫтөнә 
алыуы еткән!» Минең өсөн яуаплылыҡты Һинең 
Үҙ өҫтөңә алыуыңа ул риза булды. Ул шаһит кил-
тереүҙе һорағас, мин әйттем: «Бер Аллаһтың 
шаһитлығы еткән!» Ул Һинең шаһит булыуыңа 
ризалашты. Мин, бурысымды ҡайтарыу өсөн, 
карап табырға тырыштым, ләкин таба алма-
ным. Хәҙер мин быларҙы һиңә тапшырам!» Шул 
һүҙҙәрҙе әйтеп, әҙәм бүрәнәне диңгеҙгә ташлай, 
һәм бүрәнә шундуҡ күҙҙән юғала.

Бынан һуң ул ватанына ҡайтыу ниәте менән 
карап эҙләүҙе дауам итә. Ә үтескә биреүсе ошо 
ваҡыт яр буйында карап көтә. Дуҫы ҡайтыр ҙа 
бурысын түләр, тип өмөтләнә. Бер мәл ул һыуҙа 
бүрәнә күреп ҡала. Ул уны ала һәм утынға тото-

нор өсөн алып ҡайтып китә. Бүрәнәне ярғас, аҡса-
лар ҡойола һәм хат килеп төшә.

Бер ни тиклем ваҡыттан һуң, үтескә алыусы 
ватанына ҡайта. Ул дуҫына мең динар алып килә 
һәм әйтә:

- Һиңә бурысымды ҡайтарыу өсөн, туҡта-
уһыҙ карап эҙләнем, әммә тейешле ваҡытында 
таба алманым.

Үтескә биреүсе һорау бирә:

- Һин миңә берәй нәмә ебәрҙеңме?

Бурысҡа алыусы әйтә:

- Әйттем бит, ваҡытында ҡайтып етеү 
өсөн карап таба алманым.

Үтескә биреүсе былай ти:

- Аллаһу Тәғәлә миңә һинең бүрәнәгә йәше-
релгән аҡсаларыңды килтереп бирҙе, бурысыңды 
ҡайтарҙы. Ә хәҙер алып килгән мең динарыңды 
кире ал!» (Бохари, Кәфәләт 1, Буйю 10).

Илаһи Ҡөҙрәт кәүҙәләнеше шул була инде, уға 
күңеле яҡты, иманы ныҡ һәм пактар лайыҡ була!..

Ошо ышаныслы хәҙистә тасуирланған кеше-
нең халәте тәсауыфта хәҡиҡи тәрбиә арҡаһында 
камиллыҡҡа ирешкәндәрҙең халәтенә оҡшаш. Был 
кешеләр күңелдәре менән даимән Аллаһ янын-

да һәм Аллаһ ризалығын алырҙай изге ғәмәлдәр 
менән мәшғүл. Шуға күрә Йәнәбе Хаҡҡ улар өсөн 
ҡайһы бер мәсьәләләрҙе Үҙе хәл итә, саф ниәт-
тәре һәм юғары маҡсаттарына яуап итеп, ғәжәйеп 
бәрәкәттәрен бүләк итә. 

Икенсе яҡтан, Аллаһҡа өмөт бағлап, буры-
сын бүрәнәгә һалып ебәргән был бәйәндәге кеше 
йөрәге ҡушҡанса ғәмәл ҡылған, шул уҡ ваҡытта 
шәриғәт ҡанундарын да теүәл үтәгән.

Шәриғәт, циркулдең ҡымшанмай торған осо 
һымаҡ, кешенең бөтә ғәмәлдәренең нигеҙе булып 
торорға тейеш. Рухи үҫеш этаптарына бәйле 
рухи халәттәр һәм ғәмәлдәр: тәриҡәт, хәҡиҡәт 
һәм мәғрифәт шәриғәткә нигеҙләнгән сүрәттә генә 
ҡиммәткә эйә.. Тәсауыф юлынан барыусыға хас 
төп сифат (рухи кимәле ниндәй булыуға ҡара-
маҫтан) – тулыһынса шәриғәт ҡанундарына тая-
нып эш итеү. Мәҫәлән, теге тәҡүәле әҙәм (шәриғәт 
ҡанундарын үтәп) икенсе мең динарҙы йыйған һәм 
үтескә биреүсеһенә алып барып биргән.

КАМИЛ МӨРШИДТӘР (КАМИЛ РУХИ 
ОСТАЗДАР)

Аллаһу Сүбхәнәһү үә Тәғәлә кешелеккә 
Мөхәммәт пәйғәмбәребеҙҙе (салләллаһу ғәләй-
һи үә сәлләм) камил кешенең иң гүзәл үрнәге 
рәүешендә ебәргән. Шуға күрә беҙҙең бөйөк юл 

күрһәтеүсебеҙ, үрнәгебеҙ һәм остазыбыҙ - Аллаһ 
Илсеһе (салләллаһу ғәләйһи үә сәлләм).

Ғалимдарҙың бөгөнгө көнгә ҡәҙәр бурысы, 
Изге Ҡөрьән аяттарына нигеҙләнеп, харам һәм 
хәләлде аңлатыу булып тора (был иһә пәйғәмбәре-
беҙгә (салләллаһу ғәләйһи үә сәлләм) йөкмәтел-
гән өс бурыстың береһе). Ә камил рухи остаз-
дар – нәфесеңде тәрбиә ҡылыуҙан һәм ҡәлбеңде 
паклауҙан ғибәрәт булған рухи нәсихәтте дауам 
итеүселәр.

«...Уға яҡынлашырға юлдар эҙләгеҙ...» 
(Мәидә (Табын), 35) аяты хаҡында Ҡөрьән мөфәссире 
Бурсауи былай тигән:

«Аят асыҡ рәүештә Хаҡҡ Тәғәләбеҙгә яҡынай-
ыу сараһын эҙләргә бойора. Был уғата мөһим. Шул 
шарт үтәлгән сүрәттә генә Аллаһҡа яҡынайыу 
мөмкин. Ә яҡынайыу сараһы – хәҡиҡәтте танып 
белгән тәҡүәлеләр һәм камил рухи остаздар» (Бур-
сауи, Рухүл-Байан, т. IV, стр. 543).

Ғилемен уҡыусыһына тапшырған ғалим – 
ғилем алыу сараһы. Камил рухи остаздар ҙа шул 
уҡ функцияны үтәй: улар тура юлға баҫыу өсөн 
нәсихәт бирә, уларҙың ғилеме донъяуи фәндәргә 
түгел, рухиәт өлкәһенә ҡағыла.

Быға ярашлы, фикһ ғилеме буйынса кәмселек-
тәре булғандар ысын ғалимдарҙан шәриғәт буйын-

са һабаҡ алырға тейеш. «Йәшерен (эске) фикһҡа», 
йәғни тәсауыф хәҡиҡәтенә ҡағылышлы етерлек 
ғилеме булмағандар салих заттар, рухи остаздар 
(мөршидтәр) сохбәттәрен, вәғәздәрен тыңлап, 
әңгәмәләрендә булып, фәйез алыу аша үҙенең эске 
донъяһын тәртипкә килтерергә тейеш. Йөрәгеңдең 
ихласлыҡ, тәҡүәлек, күндәмлек һәм ихсан сифат-
тары менән тулыланыуы –  рухи камиллыҡҡа ире-
шеүҙең төп сараһы.

Кешенең иң ҙур ихтыяжы – фани донъя һына-
уҙарын имен-аман үтеп, Раббыһына ирешеү. Был 
йәһәттән кешеләргә тура юлға нәсихәт биреүсе 
һәм  уларға рухи үҫеш баҫҡыстары буйлап күтәре-
лергә ярҙам итеүсе Аллаһ дуҫтары – Раббыбыҙ 
ебәргән иң ҡиммәтле сара, сөнки улар бер юлы 
Хаҡҡ Тәғәләбеҙ менән дә, ябай кешеләр менән 
дә бәйләнештә. Улар Раббыбыҙҙы Уның ҡолдары 
менән тоташтырып торған күпер кеүек. 

Христиан динен тотҡан һәм хөрмәтле 
Мәүләнәнең «Мәснәүиҙәр»ен уҡып, хаҡ юлды 
тапҡан, беҙҙе фарсы теленән уҡытҡан мәрхүм 
уҡытыусыбыҙ Ямана Дедегә шундай һорау 
бирә инек: «Ни өсөн һеҙ Мәүләнәне һәм уның 
«Мәснәүиҙәр»ен йыш иҫкә төшөрәһегеҙ»?», ул 
әйтер ине:

«Улым, Мәүләнә миңә юл күрһәтте. Ул мине 
Пәйғәмбәребеҙ ҡапҡаларына алып килде һәм 

минең тура юлға баҫыуымдың сәбәпсеһе булды. 
Тамуҡ утынан ҡотолоуға юл асыусыны йыш иҫкә 
алыуым да әҙ әле ул».

Хәҡиҡи камил мөршидтәр – үрнәк шәхестәр, 
Аллаһ Илсеһе (салләллаһу ғәләйһи үә сәлләм) 
вариҫтары, Уның үрнәгендә дәғүәт алып барыусы 
юғары камиллыҡҡа өлгәшкән салих заттар. Улар 
– Пәйғәмбәребеҙ (салләллаһу ғәләйһи үә сәлләм) 
һәм Уның сәхәбәләре замандаштары булыу бәхете 
теймәгәндәр өсөн «камил кеше моделе». Йөрәк-
тәрҙе йәнләндергән уларҙың мәрхәмәтле һүҙҙәре, 
тура юлға өндәгән нәсихәттәре пәйғәмбәрҙәр сыға-
нағынан бәреп сыҡҡан рухиәт шишмәһе һымаҡ.

Камил мөршидтәр – пәйғәмбәрҙәрҙең мөь-
миндәрҙе рухи паклау хеҙмәтен дауам итергә 
ынтылыусылар. Был йәһәттән тәсауыф – рухиәт 
мәктәбе, унда Пәйғәмәребеҙ (салләллаһу ғәләйһи 
үә сәлләм) вариҫтары булған хәҡиҡи тәрбиәселәр 
нәфсене тәрбиә ҡыла һәм рухиәттәрҙе паклай. Ә 
хәҡиҡәтте танып белеү юлы – рухи тәрбиә мәк-
тәбенә ингән кешенең камиллыҡ баҫҡыстары буй-
лап күтәрелеүе ул.

СӨННӘГӘ ТЕҮӘЛ ЭЙӘРЕҮ 

Хәҡиҡи мөршидтәргә хас иң төп үҙенсәлек - 
Аллаһ Илсеһенә (салләллаһу ғәләйһи үә сәлләм) 
оло һөйөү бағлау һәм Уға күндәмлек. Уларҙың төп 

сифаты – Изге Ҡөрьәнгә һәм уның практик тәф-
сире булған Аллаһ Илсеһенең (салләллаһу ғәләй-
һи үә сәлләм) Сөннәһенә теүәл эйәреү. Уларҙың 
бурысы - үҙҙәренең тәрбиәһендәгеләрҙе Ҡөрьән 
һәм Сөннәгә шулай уҡ теүәл рәүештә эйәрергә 
өйрәтеү.

Шулай итеп, Сөннәгә эйәрмәгән йәки был 
мәсьәләгә иғтибарһыҙ булған, ниндәйҙер тай-
пылыштарға юл ҡуйған кеше камил мөршит була 
алмай.

Бер заман бөйөк рухи остаздарҙың береһе 
булған Баязит Бистами мөриттәре менән халыҡ 
араһында әүлиә тигән даны таралған кеше менән 
осрашыр өсөн юлға сыға. Улар күрергә теләгән 
кеше өйөнән сыға, мәсеткә ҡарай юл тота һәм 
Ҡибла йүнәлешенә ҡарап төкөрә.

Баязиттың, уның был тупаҫ һәм ғәмһеҙ ҡыла-
нышын күреп, бик ныҡ кәйефе ҡырыла һәм ул, 
иҫәнләшеп тә тормайынса, кире ҡайтып китә. Үҙе-
нең мөриттәренә ул былай ти:

«Был әҙәм Рәсүлуллаһ беҙҙе өйрәткән әҙәп 
ҡағиҙәләрен дә ныҡлы үтәй алмай! Аллаһу 
Тәғәләнән булған йәшерен ғилем мәсьәләһендә 
нисек уға ышанмаҡ кәрәк?!»24

24. Ҡушәйри, «Рисәлә», 57, 416-417-се биттәр.

Намыҫлы сәхәбәләр дини ҡағиҙәләрҙе енте-
кле үтәүе менән киләһе быуындарға өлгө була. 
Мәҫәлән, Мөхәммәт пәйғәмбәр (салләллаһу ғәләй-
һи үә сәлләм)  сәхәбәләре ниндәйҙер хәҙистең 
ышаныслымы, әллә юҡмы икәнлеген асыҡлар 
өсөн, төрлө ҡыйынлыҡтарға дусар булып, хатта 
ки айға һуҙылған сәфәрҙәргә юллана. Әгәр ҙә 
ки хәҙисте тапшырған кешенең атын буш торба 
менән алдатып саҡырғанын күрһәләр, иманының 
йомшаҡ булыуы күрһәткесе тип иҫәпләп, хәҙисте 
ҡабул итмәйҙәр.

Әбү әл-Әлиә, бөйөк тәбиғиндәрҙең береһе, 
Ислам ғилеменә, ҡанундарына һаҡсыл мөнәсәбәт 
миҫалын тасуирлай: 

«Беҙ хәҙис тапшырыусылар янына барғанда, 
тәүге нәүбәттә уның нисек намаҙ ҡылыуына иғти-
бар итә инек. Әгәр ул намаҙын ентекле уҡыһа,  
«Ул башҡа ғәмәлдәрен дә тейешенсә ҡыла», - 
тип уйлап, янына ултыра инек. Ә намаҙын илти-
фатһыҙ ғына уҡыһа, «Ул башҡа ғәмәлдәрен дә 
насар ҡыла»,-тигән уй менән китә инек» (Дарими, 

Муҡаддима, 38/429).

Шуға күрә дин һәм рухи тәрбиә мәсьәләһендә 
берәүгә таянырға уйлаһағыҙ, Изге Ҡөрьән һәм 
Сөннәгә ни кимәлдә эйәреүенә мотлаҡ иғтибар 
итегеҙ, сөнки кеше тормошоноң һәр өлкәһендә 

Ҡөрьән һәм Сөннәгә ентекле таянып эш итеү - 
фәйездең (рухи ғилем) төп сығанағы.

Хөрмәтле Имам Раббани бик дөрөҫ әйткән:

«Бер тапҡыр мин иғтибарһыҙлыҡ күрһәттем: 
тәһәрәт алыу бүлмәһенә уң аяҡтан индем. (Сөннә-
гә тап килмәгән был ғәмәлем арҡаһында) ул көндө 
мин бик күп рухи табыштарҙан мәхрүм ҡалдым»25.

Бер заман имам Раббани бер шәкертенә шулай 
тип мөрәжәғәт итә:

- Баҡсабыҙҙан бер нисә ҡәнәфер алып ин әле!

Шәкерт алты ҡәнәфер алып инә. Остаз, быны 
күреп, кәйефе ҡырылып, шулай ти:

- Беҙҙең шәкерттәр әле булһа изге хәҙискә 
иғтибар итмәй: «Аллаһ Берәү (таҡ) һәм таҡты 
ярата!» (Бохари, Дәғүәт, 68). Асылда, быға иғти-
бар итеү – мөстәхәб (хупланған). Ә нимә һуң 
ул мөстәхәб? Мөстәхәб – Аллаһу Тәғәлә һөйгән 
ғәмәл. Аллаһ һөйгән ул ғәмәлгә алмашҡа һеҙгә 
был донъяны һәм мәңгелек донъяны бирһәләр ҙә, 
һеҙгә бер нәмә лә тәҡдим итмәнеләр, тип иҫәплә-
геҙ»26.

25. Кишми, «Бәрәкәт», 197-се бит.
26. Кишми, «Бәрәкәт», 198-се бит; Әбүл Хәсән әл-Надүи, «Имам 

Раббани», 180-181-се биттәр.

Бер ваҡыт тәбиғиндәрҙән булған бөйөк ғалим, 
хөрмәтле Сәит ибн әл-Мусайаб, берәүҙең икенде 
намаҙынан һуң йәнә ике рәкәғәт намаҙ уҡығанын 
күрә. (Әҙәмдең тейешһеҙ ваҡытта намаҙ уҡыуы 
уға оҡшамай).

Намаҙ ҡылыусы, аҡланырға тырышып, 
ғалимға былай ти:

- Әбү Мөхәммәт! Намаҙ ҡылған өсөн Аллаһу 
Тәғәлә миңә яза бирерме ни?!

Хөрмәтле Сәит ибн әл-Мусайаб уға шулай тип 
яуап бирә:

- Юҡ! Аллаһу Тәғәлә һине намаҙ ҡылғаның 
өсөн түгел, ә Изге Сөннәгә ҡаршы сыҡҡаның өсөн 
яза бирәсәк! (Дарими, Муҡаддима, 39/442).

Хөрмәтле Баязит Бистами һәр ғәмәлен изге 
Сөннә бизмәненә һалып үлсәгән. Рәсүлуллаһ (сал-
ләллаһу ғәләйһи үә сәлләм) уның өсөн тере өлгө 
була. Уның бер нәсихәтендә әйтелә:

«Кем Изге Ҡөрьәнде уҡыуҙы һәм аскетлыҡты 
ҡалдыра, шулай уҡ өммәттән ситләшә, йыназала 
ҡатнашмай һәм сирлеләрҙең хәлен белмәй, әммә 
шул уҡ ваҡытта үҙен суфый тип иғлан итә, ул - 
биҙғәтсе»27.

27. Байнаки, «Шуаб», III, 305; Ибнүь-Джәүзи, «Талбису иблис», 
151-се бит.

Әгәр ниндәйҙер мөрит, мөршит тураһында 
һүҙ ҙә юҡ, Сөннәнән йыраҡ икән, үҙенең шәхси 
һәм йәмәғәт алдындағы бурыстарын үтәмәй икән, 
тимәк уның тәсауыфҡа бер ҡыҫылышы ла юҡ.

Тәһәжжүт намаҙы һәм таң алдынан уяу булыу 
– шулай уҡ мөһим Сөннә. Мөхәммәт пәйғәмбәр 
(салләллаһу ғәләйһи үә сәлләм) хатта ки оҙайлы 
һәм ауыр походтарҙа ла тәһәжжүт намаҙын ҡалды-
рмаған. Шуға күрә суфыйҙың тәһәжжүт намаҙын 
уҡыуҙан баш тартыуы һәм таң алдынан уяу булма-
уы тураһында һүҙ ҙә булырға тейеш түгел. 

 Баязит Бистами әйткән:

«Төнөм көн булмай тороп, мин бер нимәгә лә 
ирешә алманым».

Баязит Бистамиҙың түбәндәге һүҙҙәре 
Мөхәммәт пәйғәмбәр (салләллаһу ғәләйһи үә сәл-
ләм) Сөннәһенә эйәреүҙең ни ҡәҙәр мөһим булы-
уын иҫбатлап тора:

«Мин Раббым Аллаһтан ризыҡ ейеү, эсеү 
һәм ҡатын менән йәшәү ихтыяжынан мине азат 
итеүен һорарға теләгәйнем. Шунан үҙемә әйт-
тем: «Йөрьәт итеп, мин  быны нисек Аллаһу 
Тәғәләнән һорай алам?! Рәсүлуллаһ бит быны 
һорамаған!»

Бынан аҙаҡ мин ул уйҙан ваз кистем»28.

Тимәк берәүҙәрҙең тормошо «зуһд» һәм 
«тәҡүә» критерийҙарына ярашлы булһа ла, үҙен 
тотошо, рухиәте Пәйғәмбәребеҙ (салләллаһу ғәләй-
һи үә сәлләм) Сөннәһенә тап килмәй икән, уларға 
эйәреү ярамай. Улар артыҡ аскетлыҡ артынан 
ҡыуып, үҙ жәсәде менән көрәшеп, үҙҙәрен Мөхәм-
мәт пәйғәмбәрҙән (салләллаһу ғәләйһи үә сәлләм) 
дә  диндарыраҡ һәм тәҡүәлерәк итеп күрһәтергә 
тырыша (Аллаһ һаҡлаһын), ә был үҙ-үҙеңә сама-
нан тыш ышаныу, дыуамаллыҡ, яңылышлыҡ.

Изге аяттарҙың береһендә ундай сиктән ашыу 
һәм итәғәтһеҙлек хаҡында шулай әйтелә:

«Әй, иманлы әҙәмдәр! (Һүҙҙә һәм ғәмәле-
геҙҙә) Аллаһтың һәм Рәсүленең алдына сыҡ-
мағыҙ. Аллаһ ҡаршыһында (гонаһлы булы-
уҙан) ҡурҡығыҙ. Шик-шөбһә юҡ, Аллаһ ише-
теп, белеп тороусы» (Хужүрәт (Бүлмәләр), 1).

Йәнә бер миҫал: бер заман Мөхәммәт пәйғәм-
бәр (салләллаһу ғәләйһи үә сәлләм) бер сәхәбәнең, 
ашығып, ваҡытынан алда ҡорбан салыуын күргәс, 
уны киҫәтә һәм ғәйет намаҙынан һуң ҡабаттан 
ҡорбан салырға бойора29.

28. Ҡушайри, «Рисәлә», 57-се бит; Мунави, «Фәйзүл-Ҡадир»,VI, 
108.

29. Ҡар. Ибн Маджа, Адахи, 12/3151-3154; Әбү Дауыт, Дахайя, 5.

Оноторға ярамай: Аллаһтың һөйөклө ҡоло 
булған Мөхәммәт пәйғәмбәр (салләллаһу ғәләйһи 
үә сәлләм), үҙе үрнәк күрһәтеп, һәр ваҡыт алтын 
урталыҡты һайларға саҡырған.

Бер көндө Аллаһ Илсеһе (салләллаһу ғәләйһи 
үә сәлләм)  юғары намыҫ эйәһе булған сәхәбәләренә 
Хисап көнө хаҡында һөйләй. Тегеләр шул ҡәҙәр 
тетрәнә, хатта күҙ йәштәрен тыя алмай. Бынан һуң 
унда булған ун кеше Усман бин Мәзғун йортонда 
йыйыла. Үҙ-ара кәңәшләшеп, улар был донъянан 
ваз кисергә, ҡатын-ҡыҙ менән аралашыуҙы кәме-
тергә, көндөҙ ураҙа тоторға, төндәрҙе ғибәҙәттә 
уҙғарырға, ит ашамаҫҡа, хуш еҫле майҙар ҡуллан-
маҫҡа, дәрүиш булып ил ҡыҙырып йөрөргә ҡарар 
итә.

Мөхәммәт пәйғәмбәр (салләллаһу ғәләйһи 
үә сәлләм) был турала белгәс, тәүҙә сәхәбәләрҙе 
киҫәтә, шунан бөтә сәхәбәләрҙе йыйып, вәғәз һөй-
ләй:

«Ҡайһы бер кешеләр менән нимә булған һуң: 
улар үҙҙәренә ҡатындары менән яҡынлыҡ ҡылы-
рға, ашарға-эсергә, еҫле майҙар ҡулланырға, 
йоҡларға рөхсәт итмәй һәм хәләл булған башҡа 
донъя бәрәкәттәренән баш тарта. Һис шикһеҙ, 
мин һеҙгә монах һәм дәрүиш булыуҙы бойормай-
ым. Минең динемдә иттән, ҡатын-ҡыҙҙарҙан, 
шулай уҡ фани донъянан баш тартыу һәм мона-



ГОНАҺҺЫҘ РУХ ЮЛЫ...  o  _____________________________________

107

стырға бикләнеү ихтыяжы юҡ30. Минең өммәтем 
өсөн сәфәр – ураҙа, ә уларҙың йыһаты – тәҡүәлек.

Аллаһҡа ғибәҙәт ҡылығыҙ, Уға тиңдәш ҡыл-
мағыҙ, хаж һәм ғөмрә ҡылығыҙ, намаҙ уҡығыҙ, 
зәкәт түләгеҙ, изге Рамаҙан айында ураҙа 
тотоғоҙ. Тәҡүәле булығыҙ, башҡаларға яҡшы 
үрнәк күрһәтегеҙ. Һеҙгә ҡәҙәр йәшәгәндәр сиктән 
сығыуҙары арҡаһында һәләк булды. Улар динде 
ҡатмарландырҙы, һәм Аллаһ уларҙың тормошон 
ауырайтты».

Бынан һуң шундай аят төшөрөлә:

«Әй, иман килтергән кешеләр! Аллаһ хәләл 
ҡылған яҡшы, саф нәмәләрҙе харамға сығар-
мағыҙ һәм сиктәрҙән уҙмағыҙ. Хаҡтыр, Аллаһ 
сиктәрҙән уҙғандарҙы яратмаҫ» (Мәидә (Табын), 87) 

(Ҡар. Вахиди, 207-208-се биттәр; Али әл-Ҡари, «әл-Мирҡат», 

I, 182-183).

Аллаһ Илсеһе (салләллаһу ғәләйһи үә сәлләм) 
урынлаштырған нормаларға тап килмәгән йәшәү 
рәүешендә бәрәкәт юҡ. Өҫтәүенә бындай ғәмәлдәр 
кешенең рухын ҡаҡшата: борсолоу, эске көсөргә-
неш, рухи көйһөҙлөк, асыу, әхлаҡһыҙлыҡ тыуҙыра.

30. Был тасаууыф ғилеме: Ислам дине монахлыҡты тыя. 
Тасаууыф ғилеме мосолмандарҙы, халыҡтан айырылмайынса, 
кешеләр менән бергә булыу хәлендә күңелдең Аллаһ менән 
элемтәлә булыуын һаҡларға өйрәтеү юлы.

Иң дөрөҫ юл – Пәйғәмбәребеҙ Мөхәммәт (сал-
ләллаһу ғәләйһи үә сәлләм) Сөннәһенә ярашлы 
кешенең шәриғәт хәләл ҡылған ихтыяждарын 
ҡәнәғәтләндереү. Дингә хеҙмәт итеү йәки Раббы-
быҙ Аллаһҡа яҡынайыу һылтауы менән шәриғәт 
хәләл ҡылғандарҙы үҙеңә харам ҡылыуҙың 
тәҡүәлек менән уртаҡлығы юҡ.

Аллаһ Илсеһенең (салләллаһу ғәләйһи үә сәл-
ләм) беҙҙең төп етәксебеҙ булыуын мөьмин һәр 
даим иҫендә тоторға, Уны нығыраҡ танып белергә 
ынтылырға, үҙ-үҙен тотошон Уның үҙ-үҙен тото-
шо менән үлсәргә тейеш. Быларҙан сығып инде 
һәммәһе асыҡ күренә: кем Пәйғәмбәребеҙ Мөхәм-
мәт (салләллаһу ғәләйһи үә сәлләм) юлынан бара, 
ә кем – юҡ, кем артынан барырға була, ә кем 
артынан – юҡ.

Мөфәссир Бурсауи әйткән:

«Әгәр берәйһенең артынан барырға теләһәң, 
бөтә пәйғәмбәрҙәр әфәндеһе артынан – Мөхәм-
мәт артынан бар! Әҙәм пәйғәмбәр, артабанғы 
пәйғәмбәрҙәр һәм салих заттар кем байрағы 
аҫтында бара, шуның артынан бар.

Әгәр уның өммәтендәге берәйһе артынан 
барырға теләһәң, халыҡ араһында дан ҡаҙанға-
ны, уны хакимдар һәм солтандар яратҡаны өсөн 
генә һайлама! Киреһенсә, һиңә тәүҙә хәҡиҡәт-
те танып белергә кәрәк, ә аҙаҡ шуның аша - 

кешеләрҙе. Был турала Илаһи ғилем донъяһының 
ҡапҡаһы булған оло йөрәкле Ғәли былай әйткән:

«Хәҡиҡәтте ғәмһеҙ кешеләр аша танып 
белеүсе аҙашыуҙар упҡынында һәләк булыр. Шуға 
күрә иң тәүҙә хәҡиҡәтте Ҡөрьән һәм Сөннә 
аша танып бел, ә аҙаҡ кем уға эйә икәнлеген 
аңларһың»31.

Тимәк халыҡ араһында әүлиә тигән даны 
булһа ла, йәшәү рәүеше Изге Ҡөрьән һәм Сөннәгә 
тап килмәгәндең артынан эйәрмә. Ниндәйҙер мөғ-
жизәләр һәм ғәҙәттән тыш һәләттәрен күрһәтһәләр 
ҙә, ундайҙар менән бик һаҡ булыу лазым, сөнки 
уларҙың күбеһе шайтан вәсүәсәһе һәм тоҙағы, ә 
кәрәмәт түгел.

Хөрмәтле Абдулхалиҡ Ғудждувани раҫла-
уынса, бер ҡулына Изге Ҡөрьәнде, ә икенсеһенә 
изге хәҙистәрҙе алғандар, юлдарын шуларҙың 
нуры менән яҡтыртҡандар ғына фанилыҡ бәй-
ҙәрен алып ташлай ала32.

Бынан тыш мөриттәренең береһенә ул шундай 
нәсихәт бирә:

«Ғилем алыуҙан һис ҡасан баш тартма! Фикһ 
һәм хәҙистәрҙе өйрән! Ғилеме булмаған суфый-

31. Рухүль-Байан, том 6, 370-371-се биттәр, «Эркам» нәшриәте.
32. Абдуррахман Джами, «Нафахатүл-Унс мин Хадаратиль-Ҡудс» 

(Мәхмүд Әбиди), Таһран 1375/1996, 384-се бит.

ҙарҙан йыраҡ тор, сөнки улар иман юлын ҡаҡша-
та... Мөхәммәт (салләллаһу ғәләйһи үә сәлләм) 
Сөннәһенә ныҡ тотон һәм тәҡүәле сәләфтәр 
юлынан бар!..»

ДИНДЕ КЕМДӘН АЛЫУЫҢА 
ИҒТИБАРЛЫ БУЛ!

Пәйғәмбәребеҙ Мөхәммәт (салләллаһу ғәләй-
һи үә сәлләм) Абдуллаһ бин Ғүмәргә әйтә:

«Ибн Ғүмәр! Иманға ныҡ тотон, иманға 
ныҡ тотон! Сөнки ул – һинең тәнең һәм ҡаның. 
Динде кемдән өйрәнеүеңә иғтибарлы бул! Дини 
ғилемдәрҙе һәм ҡанундарҙы уңға йәки һулға тай-
пылғандарҙан түгел, тура юлдан барыусыларҙан 
өйрән!»33

Шулай итеп, мөьмин тәүге нәүбәттә хәҡиҡәтте 
һәм уның асылын Изге Ҡөрьәндән һәм Сөннәнән 
танып белергә тейеш. Һәм аҙаҡ ҡына, уларҙың 
критерийҙарына нигеҙләнеп, остаз һайларға һәм 
үҙенең тура юлын, шулай уҡ Ҡөрьән һәм Сөннәгә 
нигеҙләнеп, дауам итергә тейеш. Кем Ҡөрьән һәм 
Сөннәгә эйәрмәй, иң камил рухи остаздан да файҙа 
таба алмаясаҡ.

33. Хатиб аль-Багдади, «аль-Кифайа фи Ильмир-Ривайа», аль-
Мадинатуль-Мунаввара, аль-Мактабатуль-Ильмиййе, стр. 121.

Хөрмәтле Мәүләнә бик күркәм әйткән: 

«Изге Ҡөрьән – пәйғәмбәрҙәр халәте һәм 
сифаты. Уны уҡып һәм уның артынан барып, һин 
пәйғәмбәрҙәр һәм салих заттар менән осрашҡан-
дай булаһың!

Әгәр һин Изге Ҡөрьәнде уҡып, уның ҡушҡан-
дарын үтәмәһәң һәм уның әхлағын алмаһаң, пәй-
ғәмбәрҙәр һәм салих заттар менән осрашыуҙан 
һиңә ни файҙа?..»

Аллаһу Тәғәлә Изге Ҡөрьән һәм Сөннә-
гә ярашлы йәшәүҙе һәм үҙебеҙ һөйгәндәрҙең 
юлынан атлауҙы, Хисап көнөндә Аллаһтың 
салих заттары менән бергә булыуҙы насип 
әйләһен.

Әмин!..

Бер кеше Яҡуп пәйғәмбәргә (ғәләйһис-сәләм) 
һорау бирә:

- Эй хикмәткә эйә, үтә күреүсән пәйғәмбәр! 
Һин Мысырҙағы Йософ күлдәгенең еҫен той-
ғанһың, улайһа эргәләге ҡоҙоҡҡа ташлағандарын 
нисек тойманың?

Яҡуп пәйғәмбәр әйткән:

- Беҙ лайыҡ булған Илаһи үәхи йәшен ялтлауы 
һымаҡ. Шуға күрә ҡайһы саҡ беҙгә хәҡиҡәттәр 
асыла, ә ҡайһы саҡ беҙҙең ҡараштан йәшенә!

Икенсе төрлө әйткәндә, Аллаһу Сүбхәнәһү 
үә Тәғәлә уның ҡорғанын аса бирһә генә, йәше-
ренде кеше күрә ала. Әгәр Раббыбыҙ теләмәһә, 
ҡоло үҙенең алдындағы соҡорҙо ла шәйләмәйәсәк, 
йәғни бәндәләр, үҫеш кимәле ниндәй генә булыуға 
ҡарамаҫтан, һәр ваҡыт зәғиф. Улар Хаҡ Тәғәләбеҙ 
Мәрхәмәтенә даимән мохтаж.

Тәсауыфта рухи үҫештең төп табышы – 
мөхәббәт (Аллаһты һөйөү), ә уның кәүҙәләнеше 
– әҙәпле булыу. Рабитаның нигеҙе лә – мөхәббәт, 
йәғни камил мөршит (камил рухи остаз) менән 
рухи бәйләнеш. Әммә сиктән ашҡан мөхәббәт 
йыш ҡына тура юлдан тайпылыуға сәбәп булып 
ҡуя.

Шуға күрә кешегә ҡарата мөхәббәт тойғола-
ры Хаҡ Тәғәләбеҙгә ҡарата мөхәббәт тойғолары 
кимәленә күтәрелһә, был – хаталы рабита. Рухи 
остазыңды илаһилаштырыу, уны артыҡ ололау һәм 
хатта ки фанатизм – улар Изге Ҡөрьән һәм Сөннә 
хупламаған ғәмәл-тәртиптәргә алып килеүе ихти-
мал. (Аллаһ һаҡлаһын!) Ундай ғәмәлдәр кешегә 
файҙа түгел, зыян, улар хаҡ юлдан биҙҙерә.

Һис ҡасан оноторға ярамай: мөрит өсөн 
мөршит – рухиәт юлында юл күрһәтеүсе, йәғни 
«сәбәпсе». Мөршитте саманан тыш һөйөү уны 
«маҡсатҡа» әйләндереүгә һәм ширккә юл асыуы 

мөмкин. Тәүхид аҡыдаһында Аллаһтан башҡа-
ларға ғибәҙәткә урын юҡ. 

Мәҫәлән, беҙ самолетта сәфәргә юлланабыҙ. 
Был осраҡта самолет - беҙҙе тәғәйенләнгән урынға 
алып барыу сараһы. Уның маҡсатыбыҙға ирешеү 
сараһы икәнлеген аңлайбыҙ икән, кәрәкле урынға 
барып етер өсөн самолетты һайлауыбыҙҙың 
ҡурҡынысы юҡ. Ғөмүмән, Раббыбыҙ Аллаһ, Үҙ 
ризалығын алыу өсөн, төрлө сараларҙы ҡулланы-
рға бойора: 

«Әй, мөьминдәр! Гонаһ эшләп, Аллаһ ҡар-
шыһында яуап биреүҙән ҡурҡығыҙ. Уға яҡын-
лашырға юлдар эҙләгеҙ!..» (Мәидә (Табын), 35).

Иң мөһиме - ул сәбәптәргә, сараларға артыҡ 
һөйөү бағламау, уларҙы төп маҡсатҡа әйләндер-
мәү.

Хаттин ашыусылар - тәсауыф дошмандарына 
тәнҡит өсөн сәбәп биреүселәр, шул юлдан барыу-
сыларға ауырлыҡ тыуҙырыусылар.

Был йәһәттән оло йөрәкле Әбү Бәкер (раҙый-
аллаһу ғәнһү) - тәсауыф юлынан барыусыларға 
күркәм үрнәк,  сәхәбәләр араһынан Пәйғәмбәре-
беҙҙе (салләллаһу ғәләйһи үә сәлләм) иң ныҡ яра-
тыусы ул була, әммә был мөхәббәт уға, алтын 
урталыҡтан тайпылмайынса, иплелек һаҡлап, тура 
юлдан атлауға сәбәп була.

Аллаһ Илсеһенең (салләллаһу ғәләйһи үә сәл-
ләм) үлемен сәхәбәләр ауыр кисерә. Барыһы ла 
тетрәнә һәм ҡаушап ҡала – улар бит йәндәрен 
фиҙа ҡылырға әҙер булған Рәсүлуллаһтың (салләл-
лаһу ғәләйһи үә сәлләм) гүзәл йөҙөн башҡаса күр-
мәйәсәк, башҡаса һис ҡасан, уның янына килеп, 
күңелдәренә йыуаныс таба алмаясаҡ. Сәхәбәләр 
араһында Аллаһ Илсеһен (салләллаһу ғәләйһи 
үә сәлләм) күрергә ҡадир булмаған күҙҙән, уның 
тауышын ишетергә ҡадир булмаған ҡолаҡтан, 
хатта ки уның янында булмаған ғүмерҙән баш тар-
тыусылар була. 

Оло йөрәкле сәхәбәләр, бергә мәсеттә йый-
ылып, әсе күҙ йәштәрен түгеп илай. Уларҙың йөрәк-
тәре әйтеп бөтөргөһөҙ ҡайғынан ярылыр сиккә 
етә, хатта тотанаҡлығы менән айырылып торған 
сәхәбә – Ғүмәр (раҙыйаллаһу ғәнһү) – мосолман 
ҡәрҙәштәренә ярһып шулай ти: «Мөхәммәт үлде!» 
тигән һүҙҙе бынан һуң мин һеҙҙән ишетмәйем. 
Юғиһә кем быны әйтә, мин ҡылысым менән уның 
башын сабып өҙәсәкмен! Рәсүлуллаһ, Муса пәй-
ғәмбәр һымаҡ, аңын ғына юғалтҡан!..».

Киң күңелле Әбү Бәкер, был ҡайғылы 
хәбәрҙе ишеткәс, атына атланып, Мәҙинәгә юл 
тота. Ул Пәйғәмбәребеҙҙең (салләллаһу ғәләйһи үә 
сәлләм) йөҙөн аса ла  маңлайынан үбеп әйтә:

«Ант итеп әйтәм, Рәсүлуллаһ үлгән!

ِ وَإِنَّا إِلَيْهِ رَاجِعُونَ إِنَّا لِلّٰ
«...Беҙ – Аллаһ бәндәләре, Аллаһ хозурына 

барасаҡбыҙ...» (Баҡара (Һыйыр), 156).

Һинең өсөн атам-әсәм фиҙа булһын! Аллаһ 
менән ант итәм, Раббыбыҙ һиңә үлем әсеһен ике 
тапҡыр татырға бирмәйәсәк! Һин бер тапҡыр 
үлдең, тәҡдир ителгән үлем сигенән үттең! Бынан 
ары һиңә икенсе үлем юҡ!..

...Һин тормошта гүзәл булдың һәм үлгәндән 
һуң да шундай булып ҡалдың!..»

Ошо һүҙҙәр менән ул Аллаһ Илсеһенең (сал-
ләллаһу ғәләйһи үә сәлләм) йөҙөн яба һәм сығып 
китә.

Оло йөрәкле Ғүмәр иһә Пәйғәмбәребеҙҙең 
(салләллаһу ғәләйһи үә сәлләм) иҫән булыуы 
хаҡындағы телмәрен һаман дауам итә. Шул саҡ 
изге күңелле Әбү Бәкер уға әйтә:

- Ғүмәр! Ултыр әле!

Тик теге ишетмәй. Оло выждан эйәһе Әбү 
Бәкер һүҙен ике-өс тапҡыр ҡабатлай, һәм, был 
ауыр мәлдә лә рухи ныҡлығын юғалтмайынса, 
халыҡты тынысландырырҙай телмәр тота: 

«Пәйғәмбәребеҙ беҙҙең янда булған саҡта уҡ, 
Аллаһу Тәғәлә уның үлеме хаҡында хәбәр итте. 
Тәғәйенләнгән ваҡытыбыҙ еткәс, беҙҙең үләсә-

гебеҙ тураһында ла хәбәр бирҙе Аллаһ. Рәсүлул-
лаһ үлде! Һәм һеҙ ҙә үлемдән азат түгел. Кем 
Мөхәммәткә табына, белегеҙ: Мөхәммәт үлде! 
Ә кем Аллаһҡа табына, шик юҡ, Алллаһ - Мәңге 
Тере!»

Аллаһу Тәғәлә әйткән:

«Мөхәммәт ул - фәҡәт пәйғәмбәр генә. 
Унан элек тә әллә нисә пәйғәмбәр (был донъяға) 
килеп киткән ине. Хәҙер ул үлһә йәки үлте-
релһә, баҫҡан ерегеҙҙән кире боролорһоғоҙмо? 
(Йәнә кәфер булырһығыҙмы?) Кем дә кем, има-
нын ташлап, динһеҙлеккә күсә икән, Аллаһҡа 
һис бер зарар ҡыла алмаҫ. Аллаһ шөкөр иткән-
дәр һәм сабыр-сыҙам булғандарға әжер бирәсәк» 
(Әлү Ғимран, 144).

Кешеләр, был һүҙҙәрҙе ишетеп, Аллаһ Илсеһе-
нең (салләллаһу ғәләйһи үә сәлләм) үлеменә ысын-
лап ышана. Улар шул ҡәҙәр шаңҡып ҡала, Әбү 
Бәкер аятты уҡып ишеттергәнгә ҡәҙәр, әйтерһең 
дә, ул аятты һис ҡасан ишетмәгәндәр.

Оло йөрәкле Ғүмәр былай ти:

«Аллаһ менән ант итеп әйтәм, мин, әйтерһең 
дә, ошо көнгәсә был аятты ишетмәгәнмен! Әбү 
Бәкерҙән уны ишеткәс, ҡотом алынды. Аяҡтарым 

мине тыңламаҫ булды. Тубыҡтарым ҡалтырап, 
мин торған урынымда йығылдым»34.

Күреүебеҙсә, Пәйғәмбәребеҙҙе (салләл-
лаһу ғәләйһи үә сәлләм) барыһынан да нығыраҡ 
яратҡан, ололаған, хөрмәт күрһәткән Әбү Бәкерҙең 
тиңе булмаған мөхәббәте уның күҙен томала-
маған, шәриғәт ҡанундарынан ситкә сығармаған. 
Киреһенсә, уның үрнәге, сиктән сығып, хәҡиҡәт 
юлынан тайпылғандарҙы тура юлға баҫтырыу 
өсөн, үҙе үк нәсихәт булып тора. 

СИКТӘН СЫҒЫУ ҺӘМ ФАНАТИЗМ...

«Минең шәйехем нимә генә һораһа ла, 
Аллаһ уға уны мотлаҡ бирә...» рәүешендәге рухи 
экстазға бирелгән мөриттәр ауыҙынан ишетел-
гән һүҙҙәр шуға дәлил: мөхәббәт, ололау, эҫенеү, 
хәләл сиктәрҙе үтеп, хаттин ашҡан һәм фанатизмға 
әйләнгән. 

Мөхәммәт пәйғәмбәр (салләллаһу ғәләйһи 
үә сәлләм) Аллаһтың һөйөклө ҡоло булһа ла, хатта 
уның доғаларының да бөтәһе лә ҡабул ителмәгән. 
Мәҫәлән бер хәҙис шәрифтә әйтелә:

«Мин Аллаһтан өс нәмә һораным. Ул миңә 
икәүһен бирҙе, ә өсөнсө үтенесемде кире ҡай-

34. Ибн Сад, II, 266-272; Бохари, Мегази, 83; Хайсеми, IX , 32; 
Абдурраззаҡ, V, 436.

тарҙы. Мин Раббымдан өммәтемде аслыҡ менән 
һәләк итмәүен һораным. Ул быны үтәне. Мин 
өммәтемдең туфан һыуынан һәләк булмауын 
һораным. Ул быны ла үтәне. Мин үҙ өммәтемдә-
геләрҙең бер-береһе менән һуғышмауын теләнем. 
Әммә был үтенесем кире ҡағылды» (Мөслим, Фитан, 
20/2890).

Раббыбыҙ хатта ки пәйғәмбәрҙәрҙең доғала-
рын да Үҙе теләһә генә ҡабул итә. Тимәк ҡол, рухи 
кимәле ниндәй булыуға ҡарамаҫтан, ғәмәлдәре-
нең генә түгел, доғаларының да Аллаһ тарафынан 
ҡабул ителеүенә мохтаж. Пәйғәмбәрҙәрҙең доғала-
ры ла гел генә ҡабул ителмәгән икән, пәйғәмбәр 
булмағандарҙың (бөйөк әүлиә булһалар ҙа) доғала-
ры ниндәй булырға тейешлеге хаҡында уйланырға 
урын бар.

Аллаһтың тәҡүәле ҡоло доғаһы йәки шифа 
биреүҙе һорап ҡылынған доға мотлаҡ ҡабул була, 
тип раҫлай алмайбыҙ. Доға ҡабул булһын өсөн, 
ҡолдоң ихлас үтенесе менән бергә уның тәҡдиргә 
һәм Аллаһу Тәғәлә әмеренә тап килеүе лә кәрәк. 
Бынан тыш ҡайһы бер доғалар фани донъяла түгел, 
мәңгелек донъяла ҡабул була – былар барыһы ла 
Аллаһ Ихтыярына бәйле. 

Шуныһы ла бар: пәйғәмбәрҙәрҙең һәм салих 
заттарҙың фитратына һалынған сифаттары, һәләт-
тәре бер төрлө түгел. Берәүҙәге ниндәйҙер гүзәл 

сифат икенсеһенә шул уҡ кимәлдә бирелмәүе 
ихтимал. Шуға күрә һәр бер пәйғәмбәрҙән һәм 
салих заттан бер үк һәләттәрҙе көтөргә ярамай. 
Бынан тыш ғәҙәттән тыш сифаттарын күрһәтеү 
улар өсөн үҙмаҡсат түгел, уларҙың тәғәйенләнеше 
– кешеләрҙе киҫәтеү һәм тура юлға нәсихәт биреү.

Киләһе бәйән кешеләргә хас сифаттарҙың 
Илаһи тәҡдир менән бәйле булыуын иҫбатлап тора.

Мөхәммәт пәйғәмбәр (салләллаһу ғәләйһи 
үә сәлләм) бабаһы Әбү Талиптың, уны һәм мосо-
лмандарҙы оҙаҡ йылдар фиҙакәр рәүештә яҡлаған 
кешенең, Ислам динен ҡабул итеүен бик теләй. 
Әммә уның өгөт-нәсихәтенә теге шулай тип яуап 
бирә:

«Мин һинең хәҡиҡәтеңде беләм. Тик мин 
һинең динеңде ҡабул итһәм, Ҡөрәйш ырыуы 
ҡатын-ҡыҙҙары мине ғәйепләйәсәк!»

Йәғни туғанлыҡ бурыстары арҡаһында, ул 
күңеле менән тойған хәҡиҡәтте асыҡтан-асыҡ 
таный алмай. Ахыр килеп, Әбү Талип Аллаһ 
Илсеһенә (салләллаһу ғәләйһи үә сәлләм) үҙенең 
һуңғы һүҙен әйтә:

«Мин үҙемдең элекке динемдә (Абдул-Мо-
таллип динендә) үләм. «Үлемдән ҡурҡып, икенсе 

дингә күсте», тип ҡөрәйштәр әйтмәһә, мин Һинең 
һүҙеңде ҡабул итер инем!..»35

Мөхәммәт пәйғәмбәр (салләллаһу ғәләйһи үә 
сәлләм): «Аллаһтан мөмкин булған ҡәҙәр гонаһта-
рыңды ғәфү итеүҙе һорармын!»36- ти һәм бабаһы-
ның йортонан бошоноп сығып китә. 

Аллаһ Илсеһе (салләллаһу ғәләйһи үә сәлләм), 
бабаһының яуабына бошоноп, «Аллаһтан мөм-
кин булған ҡәҙәр гонаһтарыңды ғәфү итеүҙе 
һорармын!», тип әйткәс, түбәндәге аят төшөрөлә:

َ يَهْدِى مَنْ يَشَاءُ  إِنَّكَ لَ تَهْدِى مَنْ أحَْبَبْتَ وَلٰكِنَّ اللّٰ
وَهُوَ أعَْلَمُ بِالْمُهْتَدِينَ 

«Хаҡтыр, (ий, Мөхәммәт) һин үҙең яратҡан 
кешеләрҙе тура юлға күндерә алмаҫһың. Үҙе 
ихтыяр иткәндәрҙе фәҡәт Аллаһ тура юлға күн-
дерер. Кем тура юлға керәсәкте Ул бик яҡшы 
белеп тора» (Ҡасас (Ҡиссалар), 56)37. 

35. Бохари, Йыназа 81, Манакибүл-Ансар 40; Ибн Сад, I, 122-123.
36. Мөхәммәт пәйғәмбәрҙең (салләллаһу ғәләйһи үә сәлләм) 

гонаһтарҙы ғәфү итеүҙе һорап ҡылған доғаһына, шулай уҡ 
мосолмандарҙың мөшрик ата-бабаларының гонаһтарын ғәфү 
итеүҙе үтенеүенә яуап итеп, «әт-Тәүбә» сүрәһенең 113-сө һәм 
114-се аяттары төшөрөлә, унда был ғәмәлдәр тыйыла (Ҡар. 
Табари, «Тәфсир», XI, 31).

37. Бохари, Тәфсирүл-Ҡөрьән, 28/1; Мөслим, Иман, 39, 41-42; 
Әхмәт бин Ханбәл, «Муснәд», V, 433.

Тимәк, пәйғәмбәрҙең кешеләрҙе тура юлға 
баҫтырырға теләүе һәм нәсихәте генә етерлек 
түгел. Әгәр Аллаһу Тәғәлә теләһә, мәрхәмәт күрһә-
тер, тырышлыҡҡа яуап итеп, теләгән һөҙөмтәне 
бирер, теләмәһә, үтенес яуапһыҙ ҡалыр.

ТАҮӘССҮЛ (ИКЕНСЕ БЕР КЕШЕ 
ЯРҘАМЫ АША АЛЛАҺҠА ДОҒА)

Шул уҡ ваҡытта доға ҡылған кеше Аллаһтың 
ризалығына ирешкән һөйгән пәйғәмбәрҙәренә һәм 
салих заттарына хөрмәт йөҙөнән Раббыбыҙҙан 
доғаһын ҡабул итеүҙе һорай ала, ундай доға 
(таүәссүл) Аллаһу Тәғәләнең мәрхәмәте артыуға 
сәбәп була. Таүәссүл – доғала Аллаһтың тәҡүәле 
ҡолдарын иҫкә алып, Раббыбыҙҙың Шәфҡәтенә 
өмөт бағлау.

Әммә ләкин Раббыбыҙға яҡынайыу сәбәбе 
булған, Аллаһтың һөйөклө ҡолдары иҫкә алынған 
доғаны тик Бер Хаҡҡ Тәғәләбеҙгә генә төбәп 
ҡылыу лазым, сөнки Ғиззәткә, Ҡөҙрәткә Эйә 
Раббыбыҙ Берәү – Аллаһу Сүбхәнәһү үә Тәғәлә. 
Һәммәһе Ғаләмдәр Раббыһы Ихтыяры менән генә  
ҡылына.

Шуға күрә әйтелә: «Уңыштар – Аллаһтан». 
Раббыбыҙ Аллаһ – беҙгә уңыштарҙы Бүләк итеүсе. 
Ә тәҡүәлеләрҙең тырышлығы – уларҙың доғала-

рында. Улар ҙа, фани һәм рухи проблемаларҙы хәл 
итеүҙә ярҙам һорап, Хаҡҡ Тәғәләбеҙгә доға ҡыла.

Изге Ҡөрьәндең бер аятында барса ғәмәл-
дәрҙең Аллаһ Ихтыяры, Аллаһ билдәләгән тәҡдир 
буйынса ҡылыныуы тураһында әйтелә:

َ هُوَ يَقْبَلُ التَّوْبَةَ عَنْ عِبَادِهِ وَيَأخَُذُ  ألََـمْ يَعْلَمُوا أنََّ اللّٰ
دَقَاتِ الصَّ

«Кешеләрҙең тәүбәһен ҡабул итеүсе, саҙаҡа-
ларҙы алыусы Аллаһ икәнен улар белмәйме 
ни?..» (Тәүбә, 104).

Ә тәүәссүл – Аллаһтың һөйөклө ҡолдарына 
мөхәббәте хаҡына Аллаһу Тәғәләбеҙҙең ризалығы-
на һәм мәрхәмәтенә лайыҡлы булырға ынтылыу 
ул.

Йәнәбе Хаҡҡ теләһә, Ул әйтә: «ْكُن» (Бул!), 
һәм ул була. Шуға ҡарамаҫтан Раббыбыҙ Үҙе-
нең Ихтыярына ярашлы Үҙенең ҡолдарына күп 
эштәрҙе ышанып йөкмәткән.

Мәҫәлән, һаулыҡ – Аллаһтан. Әммә Раббы-
быҙ врачтарҙы, дарыуҙарҙы һ.б. һауығыу сәбә-
бе иткән. Тимәк, шул сәбәптәр менән тәүәссүл 
ҡылып, хәстәләрҙән шифаланыуҙы эҙләргә кәрәк. 
Кешенең һауығырға теләп врачҡа мөрәжәғәт итеүе 
ширк түгел, сөнки һәр мөьмин белә: һаулыҡты 

Аллаһ бирә, ә врач – шуға ирешеү сараһы. Тап 
Раббыбыҙ медицинаны, дарыуҙарҙы барлыҡҡа 
килтергән һәм кешелеккә уларҙы файҙаланырға 
мөмкинлек биргән.

Оло йөрәкле сәхәбәләр ҙә юҡсылллыҡ мәлен-
дә, сирләгәндә, бурыстарға батҡанда, доға ҡылы-
уын һорап, Аллаһ Илсеһенә (салләллаһу ғәләй-
һи үә сәлләм) мөрәжәғәт иткәндәр.  Күп кенә 
хәҙистәрҙә тапшырылғанса, ҡоролоҡтар осоронда 
кешеләр, Аллаһтан ямғыр ебәреүҙе үтенеп доға 
ҡылһын өсөн, Мөхәммәт пәйғәмбәргә (салләллаһу 
ғәләйһи үә сәлләм) килгәндәр.

Оло йөрәкле сәхәбәләр яҡшы белгән: Аллаһ 
Илсеһе (салләллаһу ғәләйһи үә сәлләм)  - бәрәкәт-
тәргә ирешеүҙең сәбәпсеһе генә. Ә теләктәрҙе 
Хәҡиҡи Үтәүсе – Бер Аллаһ. Әммә улар Аллаһ 
һөйөклө ҡолоноң һүҙен йыҡмаҫ тигән өмөт менән 
тәүәссүл ҡылғандар. Һис шикһеҙ, юғары намыҫлы 
сәхәбәләр «ширк» һәм «тәүхид» һүҙҙәренең 
мәғәнәләрен беҙгә ҡарағанда ла яҡшыраҡ белгән-
дәр.

Бер заман Мәрүән Аллаһ Илсеһенең (салләл-
лаһу ғәләйһи үә сәлләм) фатихалы ҡәберендәге 
ташҡа башын эйеп ултырған кешене күргән. Ул 
уны яҡаһынан эләктереп алып асыуланған:

- Һин ни ҡылаһың?

Кеше, әйләнеп, Мәрүәнгә ҡараған һәм теге 
уның Әбү Әйүп әл-Әнсари икәнлеген таныған. 
Аллаһ Илсеһен (салләллаһу ғәләйһи үә сәлләм) 
һөйгән был сәхәбә шулай тигән:

- Беләм мин нимә эшләгәнемде. Мин Рәсүлул-
лаһҡа килдем, ташҡа түгел. Мин Пәйғәмбәре-
беҙҙең шундай һүҙҙәрен ишеттем:

«Әгәр дин менән ғилемлеләр шөғөлләнһә, уның 
өсөн ҡайғырма, әммә дин алдаҡсылар ҡулына 
эләкһә, бында инде илау ҙа, ҡайғырыу ҙа урынлы 
булыр» (Әхмәт ибн Ханбәл, V, 422; Хаким, IV, 560/8571; 

Хәйҫәми, V, 245).

Шулай итеп, әҙәп ҡағиҙәләре буйынса 
ҡылынған тәүәссүлде ширк тип иҫәпләү дөрөҫ 
түгел. Әгәр ҙә ки тәүәссүл ҡылған кеше Аллаһ 
түгел, ә сәбәпсе уға файҙа йәки зыян килтерә ала, 
тип иҫәпләһә, ул ширк була. Шуға күрә тәүәс-
сүл ҡылғандар белергә тейеш: улар доға менән 
мөрәжәғәт иткән кешеләр Аллаһ Ихтыяры һәм 
Ризалығы менән генә бәрәкәттәр алыу йәки яман-
лыҡты юҡ итеүгә сәбәпсе була ала.

ҠӘБЕРҘӘРҘЕ ЗЫЯРАТ ҠЫЛЫУ

Мөхәммәт пәйғәмбәр (салләллаһу ғәләйһи үә 
сәлләм) әйткән:

«Үлемде йыш иҫкә төшөрөгөҙ! Сөнки был 
кешене гонаһтарҙан аралай һәм фани донъянан 
йыраҡлаштыра. Әгәр һеҙ бай килеш үлем хаҡын-
да уйланһағыҙ, ул һеҙҙе байлыҡтың һәләкәтле 
йоғонтоһонан әрсәләр. Әгәр һеҙ фәҡир килеш үлем 
хаҡында уйланһағыҙ, тормошоғоҙҙан ҡәнәғәт 
булырға ярҙам итер» (Суюти, Джәмиғус-Сәғир, I, 47).

«Үлем хаҡында һәм тәнегеҙ, һөйәктәрегеҙ 
сереп бөтәсәге хаҡында уйланығыҙ! Кем мәңгелек 
тормошто теләй, уның өсөн фани донъя биҙәк-
тәре юғала» (Тирмиҙи, Ҡиәмәт, 24).

«...Аллаһ үлемде йыш иҫкә төшөргәндәрҙе 
ярата» (Хәйҫәми, X, 325).

«Фани донъя ләззәттәрен киҫәсәк үлемде 
йыш иҫкә төшөрөгөҙ» (Тирмиҙи, Ҡиәмәт, 26).

Шуға ла тәсауыф юлынан барыусылар көн 
һайын билдәле бер ваҡытты үлем хаҡында уйла-
ныуға бағышлай һәм рухиәтен йәнләндерә. Үлем 
тураһындағы тәфәккүр (тәрән уйланыу) – нәфесең 
теләктәренән йыраҡлашыу һәм рухи мөмкинлек-
тәреңде асыу сараһы. Шундай рухи уйланыуҙар 
һөҙөмтәһендә, кешеләр кәрәкмәгән буш ғәмәл-
дәрҙән арына, күңелдәре изгелеккә, изге эштәргә 
тартыла.

Бер риүәйәттә бәйән ителгәнсә, оло выждан 
эйәһе Ғәли йыш ҡына ҡәберҙәрҙе зыярат ҡыла. 
Унан былай тип һорайҙар:

 - Эй Ғәли! Һиңә нимә булды? Һин ҡәберҙәр 
янында йәшәй башланыңмы?!

Ғәли шулай яуап бирә:

- Мин уларҙың тоғро күршеләр икәнен бел-
дем! Улар бер ниндәй насарлыҡ та ҡылмай һәм 
(үҙҙәренең халәте менән нәсихәт биреп) әхирәт 
хаҡында иҫкә төшөрөп тора! (Ибн Әби Шәйбә, «Мусан-

нәф», VII, 102/34514).

Салих заттарҙың береһе кешегә нисек 
ғәмһеҙлектән ҡасыу, тормошоңдо нисек изге 
ғәмәлдәр һәм сикһеҙ ҡәнәғәтлек менән биҙәү 
тураһында шундай кәңәш бирә:

«Ваҡыт-ваҡыт хәстәханаларҙа бул, сир-
леләрҙең хәлен бел! Һау булыуың һәм ҡурҡыныс 
ауырыуҙарҙан яфа сикмәүең тураһында уйлан һәм 
үҙ хәлең өсөн Раббыңа рәхмәтеңде белдер!

Ваҡыт-ваҡыт төрмәләрҙә бул һәм тотҡон-
дарҙың мең яфалы тормошо тураһында уйлан! 
Асыу ҡоло булып йәки аңы томаланып енәйәт 
ҡылғандар, төрмәгә эләгеп, түҙеп торғоһоҙ ғазап-
тарға дусар булғандар урынында үҙең дә булыу 
ихтималлығы тураһында уйлан! Шундай хәлгә 

төшөүҙән һине әрсәләгән өсөн, Раббыңа рәхмәтең-
де белдер! Тотҡондарҙың именлеге өсөн доға ҡыл!

Зыярат ҡыл һәм ҡәбер таштары аҫтынан 
килгән өнһөҙ һыҡтауҙарҙы ишет! Уйлан: баҡый-
лыҡҡа күскәс, үкенестәрҙән файҙа булмаясаҡ! 
Ваҡыттың ҡәҙерен бел! Гүр эйәләренең гонаһта-
рын ғәфү итеүҙе һорап доғалар ҡыл! Ҡалған барса 
ғүмереңде Аллаһҡа тәсбих әйтеп, Уны зекер итеп, 
шөкөр итеп уҙғар!»

Хаҡтыр, үлем һәм әхирәт хаҡында уйланы-
уға иң яҡшы сәбәп - ҡәберҙәрҙе зыярат ҡылыу. 
Мөхәммәт пәйғәмбәр (салләллаһу ғәләйһи үә сәл-
ләм) әйткән:

«Элек мин һеҙгә ҡәберҙәрҙе зыярат ҡылыуҙы 
тыйҙым... Хәҙер инде һеҙ быны эшләй алаһығыҙ. 
Ҡәберҙәрҙе зыярат ҡылыу һеҙгә үлем хаҡында 
иҫкәртеп торасаҡ» (Тирмиҙи, Йыназалар, 60; Ҡар. Мөс-
лим, Йыназалар, 106).

Мөхәммәт пәйғәмбәр (салләллаһу ғәләйһи үә 
сәлләм) тәүге осор ҡәберҙәрҙе зыярат ҡылыуҙы 
тыя, сөнки бында ширккә ҡайтыу ҡурҡынысын 
күрә. Яһилиәт осоронда бит кешеләр, ата-баба-
ларының рухы изге булып киткән, тип иҫәпләй 
һәм, ырыуының күплеге менән маҡтаныр өсөн, 
ҡәберҙәрҙе зыярат ҡыла. Наҙанлыҡ билдәһе булған 
йоланан биҙҙереү ниәте менән, Пәйғәмбәребеҙ 
(салләллаһу ғәләйһи үә сәлләм) уны тыя. Әммә 

Ислам көсәйгәс һәм йөрәктәрҙә Бер Аллаһҡа ыша-
ныу нығынғас, кешеләр ҡәберҙәргә ғибәҙәт ҡылыр 
һәм, әруахтарҙы изгеләштереп, уларҙың ярҙа-
мына өмөт бағлар тигән шик юғала. Шуға күрә 
Пәйғәмбәребеҙ (салләллаһу ғәләйһи үә сәлләм) 
ҡәберҙәрҙе зыярат ҡылырға рөхсәт итә һәм хатта 
ки быны хуплай.

Аллаһ Илсеһе (салләллаһу ғәләйһи үә сәлләм) 
Баҡый зыяратында ерләнгән сәхәбәләр, шулай уҡ 
Өхөт һуғышында һәләк булған шәһиттәрҙең 
ҡәберҙәре янына йыш бара. 

Мөьминдәр әсәһе, оло йөрәкле Ғәйшә һүҙҙәре 
буйынса, Аллаһ Илсеһе (салләллаһу ғәләйһи үә 
сәлләм) уның янында булғанда, төндөң һуңғы 
өлөшөндә Баҡый зыяратына барып, ундағы ҡәбер 
эйәләрен сәләмләр һәм доға ҡылыр булған38.

Бер төндө Ябраил фәрештә (ғәләйһис-сәләм) 
Мөхәммәт Пәйғәмбәргә (салләллаһу ғәләйһи үә 
сәлләм) килә һәм уға әйтә:

«Раббың һиңә Баҡый зыяратына барырға һәм, 
ундағы ҡәбер эйәләренең гонаһтарын ярлыҡауҙы 
һорап, доға ҡылырға бойора!»

38. Ҡар. Мөслим, Йыназалар, 102.

Пәйғәмбәребеҙ (салләллаһу ғәләйһи үә сәл-
ләм) был әмер буйынса шундуҡ Баҡый зыяраты-
на бара. (Мөслим, Йыназалар, 103).

Абдуллаһ бин Әбү Фарүә шулай ти:

«Рәсүлуллаһ Өхөд һуғышында шәһит булған-
дарҙы зыярат ҡылды һәм әйтте:

«Йәә Раббым! Һинең ҡолоң һәм пәйғәмбәрең 
шаһитлыҡ ҡыла: улар – хаҡ шәһиттәр. Ошо 
көндән алып Ҡиәмәткә ҡәҙәр кем был шәһит-
тәрҙе зыярат ҡыла һәм сәләмләй, үҙе лә уларҙың 
сәләменә лайыҡ булыр» (Хаким, III, 31/4320).

Шулай уҡ Мөхәммәт пәйғәмбәр (салләл-
лаһу ғәләйһи үә сәлләм) оло йөрәкле сәхәбәләргә 
ҡәберстанға ингәс әйтеү тейешле булған һүҙҙәрҙе 
өйрәтә:

«Тыныслыҡ һеҙгә, мөьминдәрҙән һәм мосол-
мандарҙан булған ҡәбер хужалары! Ысынында, 
Аллаһ теләһә, беҙ ҙә һеҙгә ҡушыласаҡбыҙ. Аллаһу 
Тәғәләнән үҙебеҙ өсөн дә, һеҙҙең өсөн дә ярлыҡау 
һорайбыҙ» (Мөслим, Йыназалар, 104).

Бөйөк тәбиғиндәрҙән булған Имам Шәби әйт-
кән:

«Әнсарҙарҙың берәй яҡыны үлһә, улар уның 
ҡәберен йыш зыярат ҡылған һәм шунда Изге 
Ҡөрьәнде уҡыған»39.

Һәр мөьмин, зыярат ҡылғанда, тәүҙә ҡәбер-
стан әһелдәрен сәләмләргә һәм улар өсөн доға 
ҡылырға, аҙаҡ үҙе белгән Ҡөрьән аяттарын уҡырға 
һәм үҙе лә бер көн ошонда киләсәге хаҡында уйла-
нырға тейеш. 

Салих заттарҙың береһе, юғары выждан эйәһе 
Хатам әл-Асам әйткән:

«Зыяратҡа килеп, ундағы ҡәбер әһелдәре 
өсөн доға ҡылмаған һәм үҙенең һуңғы һулышы 
тураһында уйланмаған кеше үҙенә ҡарата ла, 
ҡәбер әһелдәренә ҡарата ла хаинлыҡ ҡылған һана-
ла» (Ихья, IV, 868).

Суфиян ибн Уяйна бына нимә тигән:

«Гүр эйәләренең доғаға мохтажлығы, 
тереләрҙең ашау-эсеүгә мохтажлығынан да ҙуры-
раҡ» (Суйюти, «Шәрхус-Судур», Ливан 1417, 297-се бит).

Шәриғәт буйынса ҡәберстанда Изге Ҡөрьән-
де уҡыуға килгәндә, бөтә дин ғалимдарының да 
фекере уртаҡ. 

39. Әбү Бәкр ибн Хәлләл, «әл-Кираа индәл-Ҡубур», Бейрут 1424, 
89-се бит, № 7.

Имам ән-Нәүәүи үҙенең «Шәрхүл-Мухаззаб» 
әҫәрендә шулай тип яҙа:

«Ҡәберстанды зыярат ҡылыусыларға мөм-
кин булғанса Ҡөрьән уҡыу һәм гүр эйәләре өсөн 
доғалар ҡылыу мөстәхәб булып тора» (Суйюти, 
«Шәрхус-Судур», Ливан 1417, 303-сө бит).

Ҡуртуби буйынса, ҡәбер янында Ҡөрьән 
уҡылғанда, уның әһеле аяттарҙы ишетә һәм, 
Аллаһтың Йомартлығы менән, Ҡөрьәнде уҡыусы 
ла, тыңлаусы ла сауап алалар, Аллаһтың Мәрхәмә-
тенә лайыҡ булалар. Бынан тыш, әгәр гүр эйәһе 
фатихалы аяттарҙы ишетмәһә, уның өсөн уҡылған 
ҡыраәт (Ҡөрьән уҡыу) сауабы, саҙаҡалар һәм 
доғалар һымаҡ, уға ирешә.

Хәнәфи мәҙһәбе китаптарының береһендә – 
«Фәтауа Ҡадыхан»да шулай әйтелә:

«Әгәр кеше изге аяттарҙы гүр эйәләренә ишет-
терергә теләһә, ул Ҡөрьәнде уларҙың ҡәберҙәре 
янында уҡырға тейеш, әгәр уның ундай ниәте 
юҡ икән, Аллаһу Тәғәлә ҡыраәтте теләһә ҡайһы 
урында ишетә» (Суйюти, «Шәрхус-Судур», Ливан 1417, 
304-се бит).

Икенсе һүҙ менән әйткәндә, кеше, Ҡөрьәнде 
үҙе теләгән урында уҡып, уның сауабын кемгә 
теләй, шуға бүләк итә ала. Әгәр ҙә ки ул ҡәбер 
янында уҡыһа, гүр эйәһе Ҡөрьән тыңлап сауап 

алыу менән бергә был мәлдә Аллаһу Тәғәләнең 
мәрхәмәтенә лә лайыҡ була.

Ҡәберҙәрҙе зыярат ҡылғанда Ҡөрьән уҡы-
уҙы инде 1400 йыл йәшәп килгән иджмә40 (уртаҡ 
фекер) рөхсәт итә. Әруахтар Ҡөрьән уҡыу аша 
Раббыбыҙ Аллаһтың Мәрхәмәтенә ирешһен өсөн, 
«Йәсин» сүрәһен уҡыу хуп күрелә.

Бер хәҙис шәрифтә әйтелә:

«Йәсин – Ҡөрьәндең йөрәге. Әгәр кемдер 
әхирәт именлеге һәм Аллаһтың ризалығын алыу 
ниәте менән уҡыһа, уның гонаһтары мотлаҡ 
ғәфү ителер. «Йәсин» сүрәһен әруахтарығыҙға 
ла уҡығыҙ» (Әхмәт, V, 26).

Әруахтарҙың рухи файҙаһы өсөн, Ҡөрьәндең 
башҡа сүрәләрен һәм аяттарын да уҡырға мөмкин. 
Күп һанлы риүәйәттәрҙең береһендә был турала 
шулай әйтелә:

 «Арағыҙҙан кемдер берәү үлһә, уны шунда 
уҡ зыяратҡа илтегеҙ. Ерләгәндә, арағыҙҙан берәү 
уның баш осонда «әл-Фәтиха» сүрәһен уҡыһын, 
ә икенсеһе аяғы яғында – «әл-Баҡара» сүрәһе-

40. Ислам шариғәтенең дүрт сығанағы: Ҡөрьән Кәрим, 
Пәйғәмбәребеҙҙең (салләллаһү ғәләйһи үә сәлләм) 
Сөннәте, иджмә (Ислам ғалимдарының уртаҡ ҡарары) һәм 
ҡиас (Ҡөрьән һәм Сөннәттәге үрнәк ваҡиғаларға нигеҙләнеп 
ҡарар ҡылыу).

нең һуңғы аяттарын (Әмәнәр-расүлү)» (Табарани, 

«Кәбир», XII, 340; Дайләми, I, 284; Хәйҫәми, III, 44).

Имам әш-Шафиғи (рәхмәтуллаһи ғәләйһи) 
әйткән:

«Ҡөрьәндең аят һәм сүрәләрен әруахтың баш 
осонда уҡыу мөстәхәб булып иҫәпләнә. Ә Ҡөрьән-
де тулыһынса уҡыу (хәтем ҡылыу) – тағы ла 
яҡшыраҡ»41.

Тимәк, ҡәберҙәрҙе зыярат ҡылыу, ҡәбер 
эйәләрен сәләмләү, уларҙың гонаһтарын ярлыҡа-
уҙы һорап доға ҡылыу, шулай уҡ улар бәрәкә-
те өсөн Ҡөрьән уҡыу – әруахтарҙың Аллаһтың 
мәрхәмәтенә ирешеүгә сәбәп.

Ҡәберҙәрҙе Ислам әҙәбенә ярашлы зыярат 
ҡылыу – бик күп бәрәкәттәр алыуға сәбәп. Үлем 
хаҡында уйланыуҙар нәфестең туймаҫ теләктәрен 
юҡҡа сығарыр, йөрәгеңдең һиҙгерлеген, изгелеккә 
ынтылышын  арттырыр, фани донъяла ваҡытыңды 
вайымһыҙ рәүештә бушҡа сарыф итеүҙән ҡотҡа-
рыр һәм фани донъяның мәңгелек төйәк түгел 
икәнлеген төшөндөрөр.

Ҡәберҙәр – һәммәбеҙҙең киләсәген сағылды-
рған көҙгө кеүек. Әгәр ҙә ки кеше уларҙа үҙе-
нең сағылышын мөмкин ҡәҙәр күберәк күрһә 

41. Науаүи, «Рийазус-Салихин», Бейрут, 293-сө бит.

һәм нәсихәт алһа, ғүмерен юҡ-бар мауығыуҙарға 
сарыф итмәҫ ине. Ҡәберҙәрҙе зыярат ҡылыу – мәң-
гелек тормошҡа әҙерләнеүҙең иң яҡшы сараһы. 

Юҡҡа ғынамы ни ата-бабаларыбыҙ зыярат-
тарҙы мәсеттәр янында һәм ҡала эсендә эшләгән 
- үтеп барған кешеләр, әруахтар рухына бағыш-
лап, «әл-Фәтиха» сүрәһен уҡыу һәм шул рәүешле 
Аллаһтың рәхмәтенә ирешеү мөмкинлеген алған, 
үлем хаҡында уйланып, үҙен дә шундай яҙмыш 
көткәнен төшөнгән.

Икенсе яҡтан, ҡәберҙәрҙе зыярат ҡылғанда, 
әруахтарҙың баш осонда шәмдәр ҡабыҙыу, таҫ-
малар, сепрәктәр бәйләү, ҡәбер таштарына фото-
лар ҡуйыу, веноктар һалыу, гүр эйәләренән тура-
нан-тура ярҙам һорау ише яңылыш ғәмәлдәрҙән 
аслан ҡасырға кәрәк…

Шуны хәтерҙә тотоу лазым: ҡәбер эйәһе нин-
дәй генә бөйөк кеше булмаһын, унан бер нәмә лә 
һорарға ярамай. Әруахтың Аллаһ риза булырҙай 
изге ғәмәлдәрен иҫкә алып, барсаһын тик бер 
Аллаһтан ғына һорарға кәрәк. 

Мөрәжәғәт итергә лайыҡлы – тик Бер Аллаһ, 
Ул – беҙҙең Хужабыҙ һәм Хакимыбыҙ, Уның әме-
ренән тыш һис бер ҡол яҡшылыҡ та, яманлыҡ 
та ҡыла алмай. Шуға күрә беҙҙең яныбыҙҙа ла 
булмаған йәки баҡыйлыҡҡа күскән әүлиәгә наҙан-
лығыбыҙҙы күрһәтеп торған һүҙҙәр менән: «Йәә, 

фәлән-фәлән кеше! Миңә һаулыҡ бир! Минең 
шул үтенесемде үтә инде!» тип мөрәжәғәт 
итеү  - ширккә илтеүсе хата. Бындай һүҙҙәрҙән, 
ғәмәлдәрҙән ҡырҡа ҡасырға кәрәк, сөнки ул иман 
ныҡлығын ҡаҡшатыуы ихтимал. 

Матди һәм рухи ярҙам өмөт итеп, тәбиғәт 
күренештәре менән бәйле нәмәләрҙә ярҙам һорап, 
Аллаһтан башҡаға мөрәжәғәт итеү ҙә ҡәтғи тый-
ыла. 

Ғәмһеҙлеге йәки наҙанлығы сәбәпле, ширккә 
алып барған шундай ғәмәл ҡылыусыларҙы киҫә-
теү һәм нәсихәт биреү - һәр мөьминдең бурысы. 
Сиктән сығыусылар менән көрәшкә һылтанып, 
бөтә әҙәп ҡағиҙәләрен үтәп зыярат ҡылыуҙы ла 
ҡайһы берәүҙәр, хаталанып, ширккә тиңләй.

 Ислам, ҡәберҙәрҙе зыярат ҡылыу мәсьәләһен-
дә лә, башҡа мәсьәләләрҙә лә алтын урталыҡ яғын-
да. Был йәһәттән Мөхәммәт пәйғәмбәрҙең (сал-
ләллаһу ғәләйһи үә сәләм) һәм уның юғары выж-
данлы сәхәбәләренең ҡәберҙәрҙе зыярат ҡылыу 
рәүеше – иң дөрөҫ һәм яҡшы үрнәк.

АЛЛАҺТАН ҮӘХИ КИЛМӘҺӘ...

Ҡайһы бер мөриттәр, остаздарына саманан 
тыш һөйөү бағлап, шулай тиергә ярата: «Минең 
мөршидем барыһын да белә!» Шик юҡ, был хата-
лы фекер.

Мөхәммәт Пәйғәмбәргә (салләллаһу ғәләйһи 
үә сәлләм) һорау бирһәләр, ҡайһы берҙәренә ул 
шундай яуап биргән: «Һорауға яуап биреүсе һора-
усынан күберәкте белмәй»42.

Шәйех Саади үҙенең «Гөлөстан» әҫәрендә 
былай тип яҙа:

«Бер кеше Яҡуп пәйғәмбәргә (ғәләйһис-сәләм) 
һорау бирә:

- Эй хикмәткә эйә, үтә күреүсән пәйғәмбәр! 
Һин Мысырҙағы Йософ күлдәгенең еҫен той-
ғанһың, улайһа эргәләге ҡоҙоҡҡа ташлағандарын 
нисек тойманың?

Яҡуп пәйғәмбәр әйткән:

- Беҙ лайыҡ булған Илаһи үәхи йәшен ялтлауы 
һымаҡ. Шуға күрә ҡайһы саҡ беҙгә хәҡиҡәттәр 
асыла, ә ҡайһы саҡ беҙҙең ҡараштан йәшенә!»

Икенсе төрлө әйткәндә, Аллаһу Сүбхәнәһү үә 
Тәғәлә уның ҡорғанын аса бирһә генә, йәшеренде 
кеше күрә ала. Әгәр Раббыбыҙ теләмәһә, ҡоло үҙе-
нең алдындағы соҡорҙо ла шәйләмәйәсәк. Йәғни, 
бәндәләр, үҫеш кимәле ниндәй генә булыуға ҡара-
маҫтан, һәр ваҡыт зәғиф. Улар Хаҡҡ Тәғәләбеҙ 
Мәрхәмәтенә даимән мохтаж.

42. Ҡар. Мөслим, Иман, 1.

КӘМСЕЛЕКҺЕҘ КЕШЕЛӘР ЮҠ 

Мөршидтәрен һуҡырҙарса яратҡан ҡайһы 
бер мөриттәр шулай уйлай: «Минең мөршидем 
бер ҡасан да яңылышмай!». Һис шикһеҙ, бындай 
фекер ҙә хаталы.

Күп риүәйәттәрҙә43 тапшырылғанса, пәйғәм-
бәрҙәрҙән ҡала иң тәҡүәле кеше булараҡ билдәле 
оло йөрәкле Әбү Бәкер, хәлиф булып һайланғас, 
мөьминдәрҙең бөтә етәкселәренә һәм тәсауыф 
юлынан барыусыларға ҡулланма булып әүерелгән 
критерийға халыҡтың иғтибарын йәлеп итә. Ул 
шундай һүҙҙәр әйтә:

«Эй кешеләр! Арағыҙҙағы иң яҡшыларҙан 
булмаһам да, мин хәлиф булып һайландым. Үҙ 
бурысымды лайыҡлы үтәһәм, миңә ярҙам итегеҙ. 
Яңылышһам, дөрөҫ юлды күрһәтегеҙ...

...Аллаһҡа һәм Уның Илсеһенә буйһонам 
икән, һеҙ ҙә миңә буйһоноғоҙ! Әгәр мин уларға 
буйһоноуҙан туҡтаһам, ул саҡта һеҙгә лә миңә 
буйһоноу кәрәкмәй!..»44

43. Ҡар. Али әл-Муттаки, «Кәнзүл-Үммәл», XI, 549/32578; Ибн 
Мәджа, Муҡаддима, 11/106; Әхмәт, I, 127, II, 26.

44. Ибн Сад, III, 182-182; Суюти, «Тарихүл-Хулафа», 69, 71-72-се 
биттәр; Хамидуллаһ, «Ислам Пәйғәмбәре», II, 1181.

Әгәр өммәттең иң тәҡүәле кешеһе шулай һөй-
ләй икән, унан үрнәк алырға тейешлеләр нимә 
һөйләү кәрәклеге хаҡында уйланырға тейеш.

Бөйөк рухи остаздарҙың береһе - Мазһар 
Джан Джанан һәр ғәмәленең Сөннәгә тап 
килеүенә уғата иғтибарлы булған. Киң билдәле 
кеше булһа ла, ул баҫалҡылығы менән айырылып 
тора. Ул шулай ти:

«Әгәр берәйегеҙ миндә Ислам ҡанундарына 
тап килмәгән ғәмәлде күрһә, миңә был турала 
шунда уҡ әйтһен»45.

ЭЙ, ӘҘӘМ БАЛАЛАРЫ, 
ҺАУАЛАНМАҒЫҘ!..

Үҙ тәриҡәтенә (рухи юлына) хаттин ашҡан 
мөхәббәт сәбәбендә ҡайһы берәүҙәрҙең башына 
шундай уйҙар ҙа килә:

«Беҙҙең тәриҡәттәге хатта ки иң ныҡ 
гонаһлылар ҙа Ҡиәмәт көнөндә ҡырҡ кешегә 
шәфәғәт ҡыла ала, ә беҙҙең мөршиттең салғый-
ына йәбешкәндәр туранан-тура Йәннәткә инә», 
ә был иһә шәриғәт ҡанудары менән һис тә тап 
килмәй.

45. Абдуллаһ Дәхләүи, «Мәҡамәт-и Мазхариййа», стр. 43.

Шуны ла әйтеп үтергә кәрәк: шәфәғәт - 
хәҡиҡәт. Йәнәбе Хаҡҡ теләһә, ҡолдарын быға лай-
ыҡлы итә. Раббыбыҙға кемдең кемгә шәфәғәтсе 
булыуы билдәле. Изге аятта әйтелгән:

«...Аллаһ хозурында һис кем шәфәғәт ҡыла 
алмаҫ, мәгәр Аллаһу Тәғәләнең рөхсәте менән 
генә шәфәғәт ҡылыу мөмкин булыр...» (Баҡара 
(Һыйыр), 255).

Мөхәммәт пәйғәмбәрҙең (салләллаһу ғәләй-
һи үә сәлләм) саф йөрәкле һөйөклө ҡыҙы Фати-
маға әйткән һүҙҙәре ни ҡәҙәр нәсихәтле:

«Эй Фатыма, Мөхәммәттең, Аллаһ Илсеһе-
нең ҡыҙы! Аллаһ ҡабул итерҙәй изге ғәмәлдәр 
ҡыл! (Атайыңдың пәйғәмбәр булыуына арҡалан-
ма!) Сөнки мин һеҙҙе Аллаһтың асыуынан йолоп 
ҡала алмаясаҡмын (әгәр һеҙ Уға итәғәтле, күндәм 
булмаһағыҙ)!» (Ибн Сад, II, 256; Бохари, Манакиб, 13-14; 
Мөслим, Иман, 348-353).

Шулай итеп, кем Аллаһтың тәҡүәле ҡолдарына 
мөхәббәтен, хөрмәтен, итәғәтен, яҡшы мөнәсәбә-
тен мәңгелек донъяла ҡотолоу мәсьәләһендә 
шәриғәт принцибы итеп күрә - үҙенә рухи зыян  
ғына һала.

Кешеләрҙең шаштырып маҡтауы өсөн Аллаһу 
Тәғәлә алдында яуап тотоуға дусар булыу - салих 
заттарҙың һиҙгер йөрәген һәр саҡ тетрәндереп 

ҡурҡыуға һалған. Шуға күрә лә оло йөрәкле Әбү 
Бәкер, шаштырып маҡтауҙарҙы ишеткәс, шунда 
уҡ Аллаһу Тәғәләгә шулай тип доға ҡылған:

«Йәә Аллам! Һин мине үҙемдән дә яҡшыраҡ 
беләһең. Ә мин үҙемде уларҙан яҡшыраҡ беләм. 
Раббым Аллаһ! Мине улар уйлағандан яҡшыраҡ 
ҡыл! Улар белмәгән ғәмәлдәрем өсөн ғәфү ит! 
Уларҙың һүҙҙәре өсөн мине яуапҡа тарттырма!»46

Ошо уҡ сәбәп арҡаһында, оло йөрәкле Халит 
Бағдади ҡәбер ташына  маҡтау һүҙҙәре, эпитафия-
лар яҙмаҫҡа васыят итеп ҡалдырған. Күреүебеҙсә, 
хәҡиҡи тәсауыфсылар – бындай ғәмәлдәрҙән 
йөрәктәре тетрәнеп тайшаныусылар.

Ҡыҙғанысҡа ҡаршы, Тәүхид аҡыдаһын боҙоп, 
ширк ҡылып, үҙ пәйғәмбәрҙәрен Аллаһ дәрәжәһенә 
күтәргәндәр ҙә бар.

Мөхәммәт пәйғәмбәр (салләллаһу ғәләйһи үә 
сәлләм) өммәтен бындай хәүефтән киҫәткән:

«Мәрйәм улы Ғайсаны христиандар сиктән 
аштырып маҡтаған кеүек, мине артыҡ маҡта-
мағыҙ. Һис шикһеҙ, мин Аллаһтың ҡоло ғына. 
«Аллаһтың ҡоло һәм Илсеһе» тип атағыҙ мине» 
(Бохари, Әнбийә, 48).

46. Суюти, «Тарихүл-Хулафа», 104-се бит.

«Мине мин лайыҡ булғандан артыҡ ҙурла-
мағыҙ!  Аллаһу Тәғәлә бит мине тәүҙә ҡоло итеп 
алған, ә аҙаҡ – Илсеһе итеп» (Хаким, III, 197/4825; 

Хәйҫәми, IX, 21).

Пәйғәмбәребеҙ (салләллаһу ғәләйһи үә сәл-
ләм) үҙенең Аллаһ ҡоло булыуын бик юғары баһа-
лаған. 

Бер заман Аллаһ Илсеһе (салләллаһу ғәләй-
һи үә сәлләм) Ябраил фәрештә (ғәләйһис-сәләм) 
менән һөйләшеп торған. Ошо мәл күктән икенсе 
фәрештә төшкән. Ябраил фәрештә был фәрештә-
нең ергә тәүге тапҡыр төшөүе хаҡында әйткән. 
Фәрештә Мөхәммәт пәйғәмбәргә шундай һүҙҙәр 
менән мөрәжәғәт иткән: 

- Эй, Мөхәммәт! Мине һиңә Раббың ебәрҙе. 
Ул шулай тип һорай: һин «пәйғәмбәр-хаким»  
булырға теләйһеңме, әллә «пәйғәмбәр-ҡол» булы-
рғамы?

Пәйғәмбәребеҙ (салләллаһу ғәләйһи үә сәл-
ләм) Ябраилгә ҡараған, һәм теге әйткән:

- Эй, Аллаһ Илсеһе! Раббың алдында баҫалҡы 
бул!

Һәм Пәйғәмбәребеҙ (салләллаһу ғәләйһи үә 
сәлләм) әйткән: «Мин пәйғәмбәр-ҡол булырға 
теләйем» (Әхмәт, II, 231; Хәйҫәми, IX, 18, 20).

Тап ошо ваҡиғанан һуң, «ҡол халәте» бәндә 
ирешә алған иң маҡтаулы исемгә әүерелә.

Тәүхид формулаһының Пәйғәмбәребеҙгә (сал-
ләллаһу ғәләйһи үә сәлләм) ҡағылышлы өлөшөндә 
ул иң тәүҙә «ҡол» булараҡ телгә алына. Тимәк, 
Аллаһтың ризалығына ирешеү өсөн, ғүмеребеҙҙең 
һәр мәлен Раббыбыҙға ғибәҙәткә бағышларға 
ынтылырға тейешбеҙ. Әммә ләкин оноторға яра-
май: бөтә кешеләр ҙә зәғиф, һәммәһенең етешһеҙ-
леге бар. Хатта пәйғәмбәрҙәр ҙә, тап шул кеше 
булған өсөн, хата ҡылып ҡуйғылаған, тик, Илаһи 
ярҙам арҡаһында, улар кәмселектәрҙән арынған. 
Был йәнә шуны хәтергә төшөрөп тора: барса кеше, 
пәйғәмбәрҙәрҙе лә индереп, зәғиф, шуға ла өммәт-
тәр үҙҙәренең пәйғәмбәрҙәрен илаһилаштырырға 
һәм саманан тыш юғары күтәрергә тейеш түгел. 

Бәс, шулай булғас, рухи лидерҙарҙы яраты-
рға, хөрмәт итергә кәрәк, әммә был шәриғәт сик-
тәренән сыҡмаҫҡа тейеш. Юғиһә хәләл сиктәрҙән 
сығыусылар үҙҙәренә генә зыян һалмай, үҙҙәренең 
рухи мәктәбенә лә тап төшөрә. 

Төрлө ғилем өлкәләренә хас булғанса, тәса-
уыфта ла ваҡыт-ваҡыт яманлыҡҡа тартылыусылар 
осрап ҡуя. Хәҙер ҙә ҡайһы берәүҙәр, мин-минлек-
тәренә барып йәки күпертеп маҡтауҙарҙан башта-
ры әйләнеп, шулай тип раҫлай: «Мин – заманы-
быҙҙың ҡотобо (рухиәт полюсы); мин – ғаусүл-

ағҙам». Асылда улар тәсауыфтан бик алыҫ, улар 
бөйөклөк һәм дан артынан ғына ҡыуа.

Оло йөрәкле Усман әйткән:

«Тәҡүәле ҡолдоң бер сифаты шул: ул Хисап 
көнөндә башҡаларҙы ҡотолған, ә үҙен һәләк булған 
итеп күрә».

Һынауҙар донъяһына беҙ бер-беребеҙҙе маҡтар 
өсөн килмәгән. Ергә беҙ, үҙебеҙҙең зәғиф, кескенә 
булыуыбыҙҙы танып, ваҡытлыса килеүебеҙҙе 
төшөнөп, Раббыбыҙға хеҙмәт итер өсөн ебәрелгән-
беҙ. Был фани донъяла Хаҡҡ Тәғәләбеҙгә ғибәҙәт 
ҡылыу – иң юғары дәрәжә. Беҙ, барса кәмсе-
лектәребеҙ һәм яҡшы яҡтарыбыҙ менән, бары тик 
Аллаһтың көсһөҙ ҡолдарыбыҙ. Тәҡдиргә килгән-
дә, ҡулыбыҙҙан килгәндең барыһын да эшләгәс, 
беҙ Аллаһтан ғына гонаһтарыбыҙҙы ғәфү итеүен, 
беҙгә мәрхәмәтле булыуын һорайбыҙ.

ТӘСАУЫФ: КҮҢЕЛДӘГЕ ҠУРҠЫУ 
МЕНӘН ӨМӨТ АРАҺЫНДАҒЫ 
ТИГЕҘЛЕКТЕ ҺАҠЛАУ

Сәғәҙәт осоро ваҡытындағы был ваҡиға һәм-
мәбеҙ өсөн  һабаҡ булырға тейеш.

«Сәхәбәләр араһында диндарлығы һәм тәҡүә-
леге менән айырылып торған Усман бин Мазун 

Мәҙинәлә Үммүл-Әлә исемле ҡатындың йортонда 
вафат була. Был хәлдән һуң, ҡатын шулай ти:

- Йәә, Усман! Шаһитлыҡ ҡылам: хәҙер Аллаһу 
Тәғәлә һине бүләктәре менән ҙурлай инде.

Мөхәммәт пәйғәмбәр (салләллаһу ғәләйһи үә 
сәлләм) уның һүҙен бүлдерә:

- Аллаһу Тәғәлә ҙурлағанын һин ҡайҙан 
беләһең?

- Һис белмәйем!

Шул саҡ Аллаһ Илсеһе (салләллаһу ғәләйһи 
үә сәлләм) ошондай нәсихәт бирә:

- Тыңлағыҙ, Усман вафат булды. Шәхсән 
мин үҙем, Аллаһ уны рәхмәтенән өҙмәҫ, тип 
өмөтләнәм. Әммә ләкин хатта мин дә, пәйғәмбәр 
булһам да, үҙем менән һәм һеҙҙең менән ни булы-
рын белмәйем.

Быға ҡаршы Үммүл-Әлә шулай ти:

- Аллаһ менән ант итеп әйтәм: бынан ары 
мин бер кем тураһында ла (уларҙың киләсәктәге 
хәле тураһында) бер һүҙ ҙә әйтмәйәсәкмен» (Бохари, 
Табир, 27).

Берәүгә лә (пәйғәмбәрҙәрҙән, Йәннәт хаҡын-
дағы хәбәр менән һөйөндөрөлгәндәрҙән башҡа), 
һин һуңғы һулышыңды иман менән аласаҡһың, 
тип гарантия биреп ҡуйылмаған. Изге Ҡөрьәндә 

һәм хәҙис шәрифтәрҙә, Йәннәттән бер аҙым ғына 
булһалар ҙа, Аллаһтың язаһына дусар булғандар 
һәм, киреһенсә, Йәһәннәмдән бер аҙым ғына булһа-
лар ҙа, Аллаһтың мәрхәмәтенә лайыҡ булғандар 
тураһында хәбәр ителә.

Ләүхүз-Махфүзде (Күктәге яҙмыш таҡтаһын) 
уҡырлыҡ рухи кимәлгә еткән, әммә, нәфесенә 
эйәреп, мәңгелек һәләкәткә дусар булған Бәлғәм 
бин Баура47 яҙмышы тураһында оноторға яра-
май.

Һәм Ҡарун да Аллаһу Тәғәләнең бик күп 
бәрәкәттәренә лайыҡ булған диндар һәм тәҡүәле 
кеше була. Ул Тәүрәтте бөтәһенә ҡарағанда ла 
яҡшыраҡ уҡый һәм тәфсир ҡыла. Раббыбыҙ, һынар 
өсөн, уға бихисап байлыҡтар бирә. Ул байлыҡтар 
Аллаһҡа яҡынайтыу урынына уны шул ҡәҙәр 
Раббыбыҙҙан йырағайта, Муса пәйғәмбәр (ғәләй-
һис-сәләм) зәкәт хаҡында әйткәс, теге шулай ти:

«Уларҙы мин үҙем эшләп таптым!»

Фани донъя ниғмәттәре уны шул ҡәҙәр аҡыл-
дан шаштыра – ул Муса пәйғәмбәргә (ғәләй-
һис-сәләм) яла яға. Ахыр ҙа был ғәмһеҙ кешене ҙур 
өмөттәр бағлаған барса хазиналары менән ер йота.

Хөрмәтле Хәлит Бағдади әйткән:

47. Ҡар. әл-Араф, 176

«...Һуңғы һулышта кем ҡотолоп ҡалыры бил-
дәһеҙ. Тәүбә ҡылып һәм тура юлға баҫып, изге 
салих заттарға әйләнгән бихисап гонаһкәрҙәр бар. 
Нәфесе тоҙағына эләгеп, тура юлдан яҙлығып, иң 
тәрән упҡындарға тәгәрәгән бихисап тәҡүәлеләр 
бар...»48. Был изге зат һуңғы һулышын иман менән 
алыу тураһында даимән доға ҡылыр булған. Шуға 
күрә Аллаһтың ҡолдарын кәмһетергә, уларға өҫтән 
ҡарарға ярамай. Ошо әҙәм мотлаҡ Йәннәткә инер, 
тип раҫлап, икенсе сиккә ауышыу ҙа оло хата.

Тимәк, рухиәт юлында «мин камиллыҡҡа 
ирештем инде» тип раҫлау юҡ, һәм, үҙеңде рухи 
йәһәттән өҫтөн күреп, тәкәбберләнеү, һауаланыу 
ҙа юҡ. Киреһенсә, рухи камиллыҡ юлы, үҙеңде 
көсһөҙ һәм гонаһкәр итеп күреп, кәмселектәрең 
менән көрәшкә бөтә тырышлығыңды һалыуға 
нигеҙләнгән.

Бер шағирҙың бик гүзәл шиғыр юлдары бар:

Инсаф күҙенән яҡшыраҡ үлсәү булмаҫ,
Кәмселектәреңде белеүгә тиң ғирфан булмаҫ... 

(Инсаф күҙе – һәр нәмәгә намыҫ һәм ғәҙеллек 
күҙе менән ҡарау).

(Ғирфан – рухи яҡтылыҡ, изгелек)

Хөрмәтле Әбү әл-Хәсән Харакәни әйткән:

48. Асад Сәхиб, «Бугйатүл-Вәджид», 120-121-се биттәр, № 16.

«Бер нәмә лә белмәгәнен төшөнгәнгә ҡәҙәр, 
һәр кем ғилеме менән маҡтана. Бер нәмә лә белмә-
гәнен төшөнгәс, кеше үҙ ғилеменән ояла башлай, 
тап шунда инде камиллыҡҡа ирешә. Хәҡиҡи ғилем 
– үҙеңдең бер нимә лә белмәгәнеңде белеү».

Мәңгелек тормошҡа ҡағылышлы Илаһи 
гарантия алған пәйғәмбәрҙәр ҙә хатта, хәүеф һәм 
өмөт араһында булып, Раббыбыҙҙың Мәрхәмәтенә 
өмөт бағлап, гел генә доға ҡылған.

Мәҫәлән, байлыҡ, ғүмер һәм улы аша һына-
уҙар үтеп, Ибраһим пәйғәмбәр (ғәләйһис-сәләм), 
Халилуллаһ (Аллаһ дуҫы), әхирәт тормошо өсөн 
хафаланып, Хаҡ Тәғәләбеҙгә шулай тип доға 
ҡылған:

وَلَ تُـخْزِنِـى يَوْمَ يبُْعَثوُنَ
 «Бәндәләреңдең ҡәберҙән ҡубарыласаҡ 

Көнөндә мине рисуай итмә!» (Шүғәрә (Шағирҙар), 
87).

Аллаһтың һөйөклөһө, Мөхәммәт (салләл-
лаһу ғәләйһи үә сәлләм), барса гонаһтары (үткән 
һәм киләсәктәге) ғәфү ителһә лә, төндәрен намаҙ 
уҡыған һәм гонаһарын ғәфү итеүҙе һорап шул 
ҡәҙәр оҙаҡ доға ҡылған, хатта ки фатихалы табан-
дары шешенер булған. Аллаһ Илсеһенән (салләл-
лаһу ғәләйһи үә сәлләм)  бының сәбәбен һорағас, 
ул шулай тигән:

«Мин Аллаһтың һәр даим рәхмәтле ҡоло 
булырға тейеш түгелме ни?» (Ибн Хиббан, II, 386)

Фани донъяла уҡ Йәннәт вәғәҙә ителгән оло 
йөрәкле сәхәбәләрҙең береһе лә, изге хәбәр менән 
ҡәнәғәтләнеп, тәкәбберлек һәм ғәмһеҙлек күрһәт-
мәгән, Аллаһ ҡоло бурыстарын үтәүҙән ситләш-
мәгән. Киреһенсә, был кешеләр, тағы ла ҙурыраҡ 
тырышлыҡ һалып, йөрәктәренең һиҙгерлеген арт-
тырып, Аллаһтың өлгөлө ҡолдары булып лайыҡлы 
тормош көткән.

Киләһе бәйән оло йөрәкле сәхәбәләрҙең күңе-
ле ни ҡәҙәр нескә булыуын күрһәтеп тора:

«Сәлмән Фәриси (раҙыйаллаһу ғәнһү), 
холҡо һәм бигерәк тә Аллаһ юлында фиҙакәрлеге 
арҡаһында, ғәжәйеп сифаттарға эйә булған бөйөк 
шәхескә әүерелә. Әнсарҙар һәм мөһажирҙар, 
һәммәһе уны үҙҙәренеке һанап, бүлә алмайынса 
бәхәсләшеп тә киткеләй. 

Һәр кем шулай ти: «Сәлмән – беҙҙеке!» Аллаһ 
Илсеһе (салләллаһу ғәләйһи үә сәлләм), ике төр-
көмдө килештереү һәм Сәлмәнде ҙурлау өсөн, 
былай ти:  

«Сәлмән – беҙҙеке, ул Әһле Бәйеттән (Пәй-
ғәмбәр ғаиләһе ағзаһы)!» (Хаким, III, 691/6541; Хәйҫә-

ми,VI , 130; Ибн Хишам, III, 241; Ибн Сад, IV, 83).

Пәйғәмбәребеҙҙең (салләллаһу ғәләйһи үә 
сәлләм)  маҡтауына ҡарамаҫтан, был юғары намыҫ 
эйәһе булған сәхәбә ифрат баҫалҡы һәм күндәм 
була, йөрәгендә һәр ваҡыт әхирәт тормошо өсөн 
ҡурҡыу йәшәй.

Бер заман Сәлмәнгә ике кеше килә. Оло 
йөрәкле сәхәбә менән иҫәнләшеп, улар һорау бирә:

- Рәсүлуллаһтың сәхәбәһе һин булаһыңмы?

Быға ул шулай тип яуап бирә:

- Белмәйем.

Тегеләр, уңайһыҙланып, һорау бирә:

- Беҙ икенсе кешегә барып юлыҡтыҡмы икән 
ни?

Шунан юғары намыҫ эйәһе Сәлмән аңлатып 
бирә:

- Мин Рәсүлуллаһты күрҙем. Мин уның 
даирәһендә булдым. Әммә ысын сәхәбә – уның 
менән бергә Йәннәткә инә аласаҡ кеше» (Хәйҫә-
ми, VIII, 40-41; Захаби, «Сийар», I, 549).

Был – баҫалҡылыҡтың юғары үрнәге һәм 
үҙеңдең кескенә булыуыңды таныу.  Был – Мөхәм-
мәт пәйғәмбәрҙең (салләллаһу ғәләйһи үә сәлләм) 
маҡтауына ҡарамаҫтан, үҙен ҡотолғандар иҫә-
бенә индермәгән, әхирәт хаҡында уйлаған һайын, 
ҡурҡыуҙан йөрәге ҡыҫылған сәхәбәнең иманы...

Аллаһ Илсеһенең (салләллаһу ғәләйһи үә сәл-
ләм) маҡтауына лайыҡ булған, шундай уҡ нескә 
күңелле сәхәбә - Халид бин Валиткә ҡағылышлы 
йәнә бер миҫал.

«Пәйғәмбәребеҙ Мөхәммәт (салләллаһу 
ғәләйһи үә сәлләм) «Аллаһ ҡылысы» тип атаған, 
Ислам юлында бихисап еңеүҙәр яулаған, Мута 
алышында туғыҙ ҡылыс49 һындырған, мосолман-
дарҙың өс меңлек ғәскәре менән йөҙ меңлек дош-
ман ғәскәренең ҡотон алған, Ярмук һуғышында дан 
ҡаҙанған, Сүриәне яулап алған Хәлит бин Вәлит 
(раҙыйаллаһу ғәнһү) һижрәнең 21-се йылында 
Хомс ҡалаһында сирләп китә. Янында намыҫлы 
дуҫтары була. Үлер алдынан ул ҡылысын һорап 
ала, ҡылысының ҡынынан тотоп, наҙлап һыйпай. 
Аҙаҡ бөтә ғүмеренә байҡау яһап, былай ти:

«Бик күп ҡылыстар һынды ҡулымда. Быныһы 
– үлемемә шаһит буласаҡ һуңғы ҡылысым. Мине 
бигерәк тә шул хафаландыра: ғүмеренең күп 
өлөшөн, түшәк күрмәйенсә, яу яланында үткәр-
гән Хәлит хәҙер инде зәғиф кешеләр кеүек урын-
дыҡта ята. Рәсүлуллаһтың бер сәхәбәһе лә йом-
шаҡ түшәктә йән бирмәгән, улар, шәһиттәр булып, 
алыштарҙа ауған йәки, Исламды таратыу менән 
шөғөлләнгәндә, сит-ят яҡтарҙа донъя ҡуйған.

49. Ҡар. Бохари, Магази, 44.

Эй, Хәлит! Шәһит булып ауа алмаған Хәлит!.. 
Мин шәһит дәрәжәһенән башҡа бөтә исемдәргә 
лайыҡ булдым. Минең тәнемдә ҡылыс йәки һөң-
гөнән яра булмаған бер генә бөтөн урын да юҡ. 
Ғүмере буйы һыбай килеш Исламды таратыу өсөн 
алышыусы урындыҡта ятып үлерме икән ни?! 
Мин үлемемде Аллаһ ризалығы өсөн яу яланында 
һыбай килеш, дошманға уҡталған ҡылыс менән, 
шәһит булып ҡаршы алырға теләгәйнем…»

Аҙаҡ ул дауам итә:

«Мин үҙ ихтыярымды иғлан иткем килә. Мине 
аяғыма баҫтырығыҙ».

Уны аяғына баҫтырғас, ул шулай ти:

«Ҡалдырығыҙ мине, ошоғаса ҡулымда булған 
ҡылысым хәҙер минең таянысым булыр».

Ҡылысына таянып, ул дауам итә:

«Үлемемде, яуҙағы һымаҡ, баҫҡан килеш 
ҡаршы алам. Мин үлгәс, атымды һис бер ҡурҡы-
уһыҙ яуға ашҡынған иң батыр егеткә бирегеҙ. Был 
фани донъянан киткәндә, атым һәм ҡылысымдан 
башҡа бер нәмәм дә юҡ. Ҡәберемде ҡылысым 
менән ҡаҙығыҙ. Батырҙар ҡылыс сыңынан ләззәт 
таба…»

Шул һүҙҙәр менән ул урындығына ауа, 
шәһаҙәт һүҙҙәрен әйтә һәм, яу яланында шәһит 

шәрбәтен эсеп, йәнен Аллаһҡа тапшыра алмағанға 
ғазапланып, донъя ҡуя»50.

Ошо йөрәкле сәхәбәләр һүҙҙәрендә генә 
түгел, ғәмәлдәрендә лә шундай була. Улар Аллаһ 
Илсеһенә (салләллаһу ғәләйһи үә сәлләм) бер 
һүҙһеҙ буйһона. Тормоштары изге ғәмәлдәр менән 
тулы булһа ла, улар үҙҙәрен ҡотолғандар иҫәбенә 
индермәй, Аллаһ ризалығын алыр өсөн даимән 
тырышлыҡ күрһәтә. Улар – һәр мөьмин өсөн күр-
кәм үрнәк.

Ысынлап та, кешенең рухи ҡиммәте әхирәткә 
эләккәс кенә билдәле буласаҡ. Шуға күрә һәр бер 
Аллаһ ҡолоноң бурысы – Аллаһҡа хеҙмәт итеү 
һәм шул уҡ ваҡытта үҙенең зәғиф һәм кескенә 
булыуын онотмау. Беҙ ҙә ғүмеребеҙҙең һәр мәлен, 
Изге Ҡөрьәнгә һәм Сөннәгә ярашлы ғәмәл ҡылып, 
һуңғы һулыш тураһында онотмайынса, Йософ 
пәйғәмбәр (ғәләйһис-сәләм) доғаһын мөмкин 
ҡәҙәр йышыраҡ ҡабатларға тейеш:

الِـحِينَ تَوَفَّنِى مُسْلِماً وَألَْـحِقْنِى بِالصَّ
«…Мосолман булған хәлемдә йәнемде ал, 

зинһар. Һәм мине изгеләр рәтенә ҡуй» (Йософ, 

101).

50. Ҡар. Садик Дана, «Ислам батырҙары», том 1, 68-69-сы биттәр, 
«Эркам» нәшриәте, Истамбул, 1990.

Оноторға ярамай: ниндәй генә урынды 
биләһәк тә, үҙ яҙмышыбыҙҙы ла, башҡаларҙың 
яҙмышын да хәл итергә ҡадир түгелбеҙ. Беҙ һәр 
саҡ Аллаһтың мәрхәмәтенә, ярлыҡауына, гонаһта-
рыбыҙҙы ғәфү итеүенә мохтажбыҙ.

Аллаһ һөйөклө Илсеһе (салләллаһу ғәләйһи 
үә сәлләм) аша беҙгә мөрәжәғәт итә: «Әжәлең 
килгәнгә ҡәҙәр, Раббыңа ғибәҙәт ҡыл» (Хижр 
(Хижр иле), 99), Ул һуңғы һулышыбыҙға тиклем тура 
юлда булырға, Раббыбыҙға ғибәҙәттә булырға бой-
ора.

Аллаһу Тәғәлә Үҙенең Бөйөк Мәрхәмәте 
менән һуңғы һулышыбыҙҙы иман менән алы-
рға фатихаһын бирһен инде.

Әмин!..





ХӘҠИҠӘТ ГӨЛДӘРЕ ШӘЛКЕМЕ

Оло йөрәкле Ғәли (раҙыйаллаһу ғәнһү) әйт-
кән:

«Аҡыллы һәм хикмәтле һүҙҙәр, ғәмәлдәр ярҙа-
мында йөрәгегеҙгә тыныслыҡ һәм ял бирегеҙ. Тән 
кеүек, йөрәк тә арый һәм көсһөҙләнә».

Ғәмһеҙ рухиәт юғалтҡанды рухи остаз 
һабаҡтарында ғына ҡабат табырға мөмкин.

Аллаһ Илсеһе (салләллаһу ғәләйһи үә сәл-
ләм) әйткән:

«Шундай кешеләр бар: улар – яҡшылыҡҡа 
асҡыс һәм яманлыҡҡа йоҙаҡ. Шундай кешеләр 
ҙә бар: улар – яманлыҡҡа асҡыс һәм яҡшылыҡҡа 
йоҙаҡ.

Аллаһтан яҡшылыҡ асҡысын алыусылар ни 
ҡәҙәр бәхетле! Аллаһтан яманлыҡ асҡысын алыу-
сыларға - хурлыҡ!» (Ибн Мәджа, Муҡаддима, 19; Бәйхаҡи, 

«Шуаб», I, 455).

«Ике кешегә генә көнләшергә мөмкин: тәү-
геһендә - Аллаһ биргән Ҡөрьән. Был кеше көнө-
төнө Ҡөрьән менән бергә һәм Китап ҡушҡанса 
ғәмәл ҡыла. Икенсеһендә - Аллаһ биргән милек һәм 
ул шул милекте көнө-төнө тарата» (Мөслим, Муса-

фирин, 266, 267).

«Йәә, Раббым! Файҙа бирмәгән ғилемдән. 
Ҡурҡыу тоймаған йөрәктән, туймаған нәфестән 
һәм ҡабул ителмәгән доғанан Һиңә һыйынам» 
(Мөслим, Зикр, 73).

Мөхәммәт пәйғәмбәр (салләллаһу ғәләйһи үә 
сәлләм), төнгө намаҙҙан һуң, шулай доға ҡылған: 

الَلّٰهُمَّ إِنِّـى أسَْألَكَُ رَحْـمَةً مِنْ عِنْدِكَ
«Аллаһым! Һинең рәхмәтеңде һорайым, һәм 

шул рәхмәтең менән: 

تَهْدِى بِـهَا قَلْبِى •

Йөрәгемә тоғро юл, 

وَتَـجْمَعُ بِـهَا أمَْرِى •
Эштәремә низам,

وَتَلُمُّ بِـهَا شَعَثِى •
Бөтә тормошома тәртип,

وَتُصْلِحُ بِـهَا غَائِـبِـى •
Рухи донъяма изгелек,

وَتَرْفَعُ بِـهَا شَاهِدِى •

Асыҡ донъяма күтәрелеү,

وَتُزَكِّى بِـهَا عَمَلِى •

Эш-ҡылыҡтарыма арыныу,

وَتـلُْهِمُنِى بـِهَا رُشْدِى •
Уйҙарыма аҡыллыҡ,

وَتـرَُدُّ بـِهَا ألُْفَتِى •
Күңелемә өлфәт насип ит,

وَتـعَْصِمُنِى بـِهَا مِنْ كُلِّ سُوءٍ •
Һәм мине бөтә яманлыҡтарҙан һаҡла!» (Тир-

миҙи, Дәғүәт, 30/3419).

Оло йөрәкле Әбү Бәкер (раҙыйаллаһу ғәнһү) 
әйткән:

«Дүртәү – Аллаһтың тәҡүәле ҡолдарынан:

1. Тәүбә иткән кешене күреп һөйөнөүсе 
(уның ҡотолоу юлына баҫыуын күреп).

2. Аллаһтан гонаһкәрҙәрҙе ғәфү итеүҙе һора-
усы.

3. Үҙе юҡта иман ҡәрҙәше өсөн доға ҡылы-
усы.

4. Үҙенән мохтажыраҡ кешегә ярҙам итеүсе 
һәм уның хаҡында хәстәрлек күреүсе».

«Намыҫың эҙәрлекләһен өсөн, дандан ҡас».

«Мәңгелек тормош бирелһен өсөн, үлем 
менән осрашыуға һәр саҡ әҙер бул».

«Иҫеңдән сығарма: Аллаһу Тәғәлә беҙҙән көн-
дөҙ көткән, төнөн ҡабул итмәгән ғәмәлдәр бар; 
һәм Аллаһу Тәғәлә беҙҙән төнөн көткән һәм көн-
дөҙ ҡабул итмәгән ғәмәлдәр бар!»

«Йәә, Раббым! Ғүмеремдең аҙағы минең өсөн 
иң бәрәкәтле мәл булһын, уны тамамлауым – иң 
бәрәкәтле ғәмәлем булһын, иң бәрәкәтле көнөм – 
һин хозурыңа килеп баҫҡан көнөм булһын».

Оло йөрәкле Ғүмәр (раҙыйаллаһу ғәнһү) әйт-
кән: 

«Минең хаталарымды һәм кәмселектәремде 
күрһәтеүсене мин барыһынан да нығыраҡ яра-
там».

Бер заман берәү юғары выждан эйәһе Ғүмәр 
(раҙыйаллаһу ғәнһү) янында икенсе берәүҙе 
маҡтай башлаған. Шул саҡ Ғүмәр (раҙыйаллаһу 
ғәнһү) уға өс һорау биргән: 

1. Ул кеше сәфәрҙә һинең юлдашың булды-
мы?

2. Сауҙала һәм башҡа эштәрҙә арҡаҙашың 
булдымы?

3. Һинең күршең булдымы ул?

Өс һорауға ла ыңғай яуап алмағас, оло йөрәкле 
Ғүмәр (раҙыйаллаһу ғәнһү) әйткән: «Тиңдәштәре 
булмаған бер Аллаһ менән ант итеп әйтәм: һин 
уны белмәйһең!»

«Кемде булһа ла төҙәтер алдынан үҙегеҙгә 
ҡарағыҙ. Бәндәләрҙең иң аҡылһыҙы фани тормошо 
өсөн үҙенең мәңгелек тормошон биреп ҡуя».

Оло йөрәкле Усман (раҙыйаллаһу ғәнһү) 
әйткән:  

«Хәҡиҡи иман эйәһендә алты төрлө ҡурҡыу 
йәшәй:

1. Аллаһу Тәғәләнең унан иманын тартып 
алыуынан ҡурҡыу. 

2. Фәрештәләрҙең, уның оятлы итерлек 
ғәмәлдәрен яҙып ҡуйып, Хисап көнөндә рисуай 
итеүенән ҡурҡыу.

3. Ғәмәлдәренең шайтан (ҡәһәргә дусар 
булһын!) тарафынан һәләк ителеүенән ҡурҡыу.

4. Ғазраил фәрештәнең уның ғәмһеҙ мәлендә 
килеп тотоуынан ҡурҡыу.

5. Фани донъя ялтырауыҡтарынан күҙе 
ҡамашып, әхирәттте онотоп ҡуйыуҙан ҡурҡыу. 

6. Балалар хәстәре менән йөрөп, Аллаһты 
зекер итеүгә етерлек ваҡыт бүлмәүҙән ҡурҡыу».

«Үтәлеше бәрәкәт булып әүерелгән, ә асылда 
фарыз булған дүрт ғәмәл бар:

1. Тәҡүәләр менән бергә булыу – бәрәкәт, ә 
уларға эйәреү - фарыз.

2. Ҡөрьән уҡыу – бәрәкәт, ә уның буйынса 
ғәмәл ҡылыу – фарыз.

3. Ҡәберҙәрҙе зыярат ҡылыу – бәрәкәт, ә 
әхирәткә әҙерлек – фарыз.

4. Сирлеләрҙең хәлен белеү – бәрәкәт, ә 
шунан һабаҡ алыу – фарыз» (Ибн Хәжәр, «Мүнәб-
бихәт», 14-се бит).

Оло йөрәкле Ғәли (раҙыйаллаһу ғәнһү) әйт-
кән: 

«Иң көслө дүрт ғәмәл бар:

1. Асыуыңды тыйып, ғәфү итә белеү.

2.Үҙең мохтаж булғанда, йомартлыҡ күрһәтеү.

3.Аулаҡ урындарҙа нәфесеңдең һәләкәтле 
йоғонтоһонан һаҡланыу.   4.Ҡурҡҡан йәки файҙа 
алырҙай кешегә дөрөҫөн әйтеү».

«Ике ниғмәт бар, уларҙың ҡайһыһы күңелемә 
нығыраҡ хуш килеүен әйтә лә алмайым:

беренсеһе – кемдеңдер ярҙамыма өмөт бағлап 
килеүе һәм ихлас рәүештә шуны һорауы.

Икенсеһе – Аллаһу Тәғәләнең, мине сәбәп 
итеп, кемдеңдер теләген үтәүе йәки эштәрен 
еңеләйтеүе. Дин ҡәрҙәшемә ярҙамды мин донъ-
яның бөтә алтын-көмөшөнән өҫтөн күрәм» (Ғәли 

әл-Муттаҡи, VI, 598/17049).

«Һине, фәҡирлек менән ҡурҡытып, изге 
ғәмәлдәр ҡылырға ҡамасаулаған һыҡмыр менән, 
шулай уҡ бөйөк эштәр алдынан тәүәккәллегеңде 
ҡаҡшатҡан ҡурҡаҡ һәм күҙҙәре томаланған тәкәб-
бер менән эштәрең тураһында кәңәшләшмә!»

«Нәсихәттәр менән рухиәтеңде йәнләндер, 
хәҡиҡәт менән нурландыр!»

Баязид Бистами әйткән:

«Суфый – бер ҡулында Изге Ҡөрьәнде, икен-
се ҡулында Бәрәкәтле Сөннәне тотоусы, бер күҙе 
менән – Йәннәтте, икенсе күҙе менән Йәһәннәмде 
күреүсе, аҫтан - фани донъяға, ә өҫтән әхирәт-
кә уралып, ихрам кейемендә Раббыһына шундай 
һүҙҙәр менән уҡталыусы: «Ләббәйкә Аллаһүммә 
ләббәйк!» (Бына мин, Аллаһ, Һинең ҡаршыңда!).

«Һауала теҙләнеп ултырһа ла, мөғжизә ҡылыу-
сыларҙың хәйләһенә ҡапмағыҙ! Аллаһтың ҡушҡан-
дарын үтәп, тыйғандарынан тыйыламы, Раббыбыҙ 
билдәләгән сиктәрҙән сыҡмаймы, шәриғәт ҡанун-
дарын үтәйме – шуларға иғтибар итегеҙ! (Юғиһә 
уның халәте кәрәмәт түгел, истидрадж)».

Әбү әл-Хәсән Харакәни әйткән:

«Аллаһ һеҙҙе был донъяға пактан-пак килеш 
алып килде. Шуға күрә Уға бысраҡ килеш ҡайт-
мағыҙ!»

«Төркөстан һәм Шам араһындағы берәүҙең 
бармағына ҡаҙалған шырау минең бармағыма 
ла ҡаҙала. Берәүҙең аяғына төшкән таш минең 

аяғымды ла яралай. Берәүҙең йөрәгендәге һағыш 
минең йөрәгемә лә килеп инә».

«Раббыбыҙ Аллаһ имандан һуң Үҙ ҡолона саф 
күңел һәм тоғролоҡло телдән дә бөйөгөрәк бер 
нәмә лә бүләк итмәгән».

«Хатта ки шайтан да диндә фетнә тыуҙырыуҙа 
был икәүҙән ҡайтыш: 

1. Фани донъяны көҫәгән ҡомһоҙ ғалим 
(йәғни фән менән мәшғүл булмаған, намыҫһыҙ, 
туймаҫ ғалим);

2. Ғилемдән (дини ғилемдән) мәхрүм наҙан 
суфый!» (Фәридуддин Аттар, «Тәзкиратүл-Әүлиә», 624-се 
бит).

Йософ Хамадани әйткән: 

«Әгәр кеше дингә һәм шәриғәткә таянмай 
икән, көнөнә мең кәрәмәт күрһәтһә лә, барыбер 
шайтан артынан эйәрәсәк. Әгәр кеше Сөннәгә 
ҡаршы килгәнгә ышана икән, донъяның бөтә фән-
дәрен өйрәнһә лә, уның барса тырышлығы ары-
у-талсығыу ғына алып киләсәк».

Изге Ҡөрьәндең бер аятында әйтелгәнсә:

عَامِلَةٌ نَاصِبَةٌ

«Улар бик тә михнәтләнеп эшләүселәрҙер» 
(Ғәшийәһ (Бөйөк ваҡиға), 3).

Мөхәммәт Ғариф Ривгери әйткән:

«Тәриҡәттең (рухи юлдың) башы, уңышы, 
асҡысы һәм диндең әмере - тәүбәләр һәм күндәм-
лек менән Аллаһҡа ғибәҙәт ҡыла белеү һәләтенә 
бәйле! Тәүбә  – мөьминдең иң мөһим һабағы».

«Ғариф (Аллаһты танып белеүсе) Аллаһ бүләк 
иткән һәр һулышын һуңғы көнөнә ҡәҙәр Раббыһы-
на бағышлай! Шул уҡ ваҡытта уның был халәте 
кешеләр күҙенә салынмаҫҡа тейеш!»

Сәит Әмир Ҡулал әйткән:

«Хатта ки көнө-төнө ғибәҙәттә булып, ураҙа 
тотоуҙан билегеҙ скрипка ҡылынан да нәҙек булып 
ҡалһа ла, әгәр ризығығыҙ һәм кейемегеҙ хәләл бул-
маһа, маҡсатығыҙға ирешә алмаясаҡһығыҙ!»

Баһауддин Шаһ Нәҡшбәнд әйткән:

«Рухи камиллыҡ юлы – үҙеңдең изге ғәмәл-
дәреңде кескенә итеп тойоу, баҫалҡы булыу, зәғиф-
легеңде, көсһөҙлөгөңдө таныу, ғәмәлдәреңде әҙ, ә 
халәтеңде камиллыҡтан йыраҡ итеп күреү. Нәфе-
сеңдең мин-минлеген емереү өсөн, үҙеңде кәмсе-
лекле итеп күреүҙән дә яҡшыһы юҡ. Пәйғәмбәрҙәр 
ҙә яңылышлыҡ менән хата ҡылып ҡуйыуын хәтер-

гә төшөрһәк, үрҙә әйтелгәндәрҙең йәшерен хикмә-
те аңлашыла».

«Йәә, Раббым! Халыҡ Һинән ҡурҡа, ә мин 
– үҙ-үҙемдән! Сөнки, Раббым, мин Һинән тик 
яҡшылыҡ ҡына күрҙем, ә үҙемдән – тик яманлыҡ».

Үбәйҙуллаһ Ахрар әйткән:

«Суфыйҙарҙың китаптарынан алынған ғилем 
ярҙамы арҡаһында түгел, ә кешеләргә һәм бөтә 
йән эйәләренә хеҙмәтем арҡаһында үтә алдым мин 
был юлдан... Хеҙмәттә – бөйөк бәрәкәт. Һәр кем 
маҡсатына үҙ юлы менән бара, беҙ уны хеҙмәт 
сәбәбендә үтә алдыҡ. Хеҙмәт – иң һөйөклө ҡулай 
сара. Һәләтлеләргә мин хеҙмәт юлын һайларға 
кәңәш итәм».

Мөхәммәт Заһид әйткән:

«Тәсауыфтағы тәртип ҡағиҙәләре уңышҡа 
ирешергә теләгән кешенең юлын яҡтыртҡан 
шәмдәлдәр кеүек. Рухи йәһәттән үҫергә һәм суфый 
булырға теләгән кеше Аллаһтың тәҡүәле ҡолдары 
буйһонған ҡанун-тәртиптәргә эйәрергә тейеш».

Имам Раббани әйткән:

«Аллаһу Тәғәләнең ризалығы булғандарҙан 
тыш башҡаны теләмәгеҙ! Улар (нәфес теләктәре) 
һуңғы һулышыбыҙ менән юҡҡа сығасаҡ, шуға 

хәҙер үк уларҙан баш тартайыҡ!.. Салих заттар, 
нәфестәре менән көрәшеп, үҙ теләктәре менән 
уларҙы ҡалдыра».

(Әйтелгән бит:

 !Үлгәнгә ҡәҙәр үлегеҙ  مُوتُوا قَبْلَ أنَْ تَـمُوتُوا

Йәғни, үлем килгәнгә ҡәҙәр, нәфестең туймаҫ 
теләктәренән баш тартығыҙ.

Мөхәммәт Мәғсүм Сирхинди әйткән:

«Ғибәҙәт ҡылығыҙ һәм күндәм булығыҙ, 
шулай уҡ ғибәҙәттәрҙәге хаталарығыҙҙы ғәфү 
итеүҙе һорап та доға ҡылығыҙ! Үҙ ғәмәлдәрегеҙҙе 
кәм күрегеҙ, Аллаһу Тәғәлә алдында улар лай-
ыҡлы, тип иҫәпләмәгеҙ!

Мәшһүрҙәрҙән берәү әйткән: ْوَاسْـــتَغْفِر  اِعْمَلْ 
(Тәҡүәле ғәмәлдәр ҡыл һәм ярлыҡау һора!) Ана 
шулар Аллаһу Тәғәләгә ғибәҙәт була!»

«Әҙәптән мәхрүм бер генә кеше лә Аллаһу 
Тәғәләгә яҡыная алмаясаҡ!»

Абдуллаһ Дәхләүи әйткән:

«Беҙ был донъяға гүзәл сәскәләрҙән гөлләмә 
йыйыу өсөн килгәнбеҙ, әммә үҙебеҙгә сәнскеләр 
йәбештереүҙән бушамайбыҙ».

(Хаҡҡ Тәғәләбеҙгә итәғәт һәм Уның менән 
дуҫлыҡ кеүек күркәм бәхет келәте булғанда, нәфе-
стең яман теләктәре артынан сабыулап йөрөү нин-
дәй аяныслы хәл!..)

«Аллаһтың ризалығын яулауҙың иң мөһим 
шарты – даимән Раббыбыҙҙы зекер итеү һәм 
итәғәтле, күндәм ҡәлб менән Уға мөрәжәғәт итеү».

«Үҙ нәфсеһенең ҡоло булған кеше нисек 
Аллаһ ҡоло була алһын?!»

Мәүләнә Халит әл-Бағдади әйткән:

«Хәҡиҡәт юлына, йәғни тәсауыф юлына 
баҫмай тороп, мәңгелек тормошҡа тура юлдан 
барыуы ифрат ауыр. Ауыҙлыҡланмаған нәфес 
(нәфес аммара) кешене, ҡапҡанға эләктереп, бик 
күп төрлө бәләләргә юлыҡтырыуы, упҡынға этеп 
төшөрөүе ихтимал».

«Кеше китаптарҙан бөтә (дини) фәндәрҙе 
ятлап алһа ла, нәфес хәйләләренә ҡаршы тора 
алмаясаҡ. Ҡапҡандарҙан камил мөршид (камил 
остаз) тәрбиәһе һәм уның менән бергә булыу аша 
ғына ҡотолорға мөмкин. Юғиһә Аллаһ ҡоло күңел-
де сафландырған рухи сағылыштарға лайыҡ була 

һәм ихлас иман менән асыҡ дини (дини мубин) юл 
менән бара алмаясаҡ».

«Мосолман булыу бәхете тейгән кеше, Аллаһ 
тапшырған аманатты һаҡламайынса, нисек тыныс 
ҡына төнө буйы йоҡлай алһын?! Аллаһтың беҙгә 
иң төп бүләге – таң алдынан уяныу һәм ғибәҙәт 
ҡылыу».

Сәит Та-һа әл-Хаккари әйткән:

«Ғәмәлдәрегеҙҙе ерләмәгеҙ! Мин-минлек һәм 
ҡылған ғәмәлдәрең менән маһайыу – изге ғәмәл-
дәреңде юҡҡа сығарыу, ергә күмеү менән бер».

Мөхәммәд Әсғәт Әфәнде әйткән:

«Бөтә латаифтар (рухи үҙәктәр) пакланыуға 
мохтаж, шуға күрә Раббыбыҙға яҡынайыу юлына 
баҫҡан кеше һәр латаифты яйлап зекер менән 
тултырырға тейеш. Ғөсөл (тәнде тотош йыуып 
пакланыу) алған кеше бөтә тәнен, тәненең һәр 
өлөшөн йыуып сафланған кеүек, эске донъяһын 
пакларға ниәтләгән кеше лә бөтә латифтары менән 
һәм хатта ки тәнендәге һәр бер нөктә менән зекер 
ҡылырға тейеш».

«Аллаһу Сүбхәнәһү үә Тәғәлә күңел күҙе-
беҙҙе асһын! Раузаның һәр тажы рауза майына 

мансылған кеүек, ҡәҙерле тәнегеҙҙең һәр өлөш-
сәһе мөхәббәт хуш еҫе, Аллаһты гелән зекер итеү 
һулышы менән тулһын!..»

«Һөйгәне менән баҡсаға юл тотҡан ғашиҡты 
рауза сәнскеләре менән ҡурҡытыу мөмкинме ни! 
Мин һәр сәнскенән йөҙҙәрсә рауза бөрөһөн йыйып 
алам!»

«Тәсауыф баҡсаһында мин ҡыуаныс табам. 
Әгәр мендәремә рауза сәнскеләре тултырһам, 
төшөмдә Раузаны (Аллаһ Илсеһен) күрәсәкмен!»

«Гонаһтарҙың береһе, хатта ки Аллаһ ҡолон 
Йәннәткә инеүҙән мәхрүм иткән гонаһтарҙың иң 
бөйөгө – үҙеңде мөһим итеү күреү, йәғни һауала-
ныу».

Мәхмүд Сәми Рамазан улы әйткән:

«Хәләл ризыҡ ейеү арҡаһында эске донъяһы-
ның төҙәлеүе - Аллаһ ҡоло доғалары ҡабул булы-
уының тәүшарты, ә һуңғы шарты – ихлас иман һәм 
хозурлыҡҡа ирешкән йән, йәғни лайыҡлы рәүештә 
Раббыңа уҡталыу.

Әгәр ауыҙыңа алған ризығың хәләл түгел 
икән, ихлас иманға һәм хозурлыҡҡа ирешеү, фани 

донъянан баш тартып, Хаҡҡ Тәғәләңә уҡталыу 
мөмкин түгел».

«Тура юлдан барыусыға ҡая һымаҡ ҡаҡшамаҫ 
ныҡлыҡ кәрәк. Ҡаяның дүрт сифаты бар:

1) Эҫелә иремәй,

2) Һыуыҡта туңмай,

3) Иҫкән елдән аумай,

4) Ташҡын һыу менән ағып китмәй».

Хужа Муса Топбаш әйткән:

«Бөйөк салих заттар нәфесте паклауҙың 
фарыз-ғәйн (һәр кем өсөн мотлаҡ) булыуы хаҡын-
да әйткән».

«Күптәрҙең фекеренсә, рухи үҫеш – күп 
ғибәҙәттәр ҡылыу. Юҡ, хәҡиҡи рухи үҫеш – тор-
мошоңдо Изге Сөннәгә ярашлы ҡороу һәм үҙеңде 
даимән Аллаһу Тәғәлә Ҡарашы аҫтында тойоу. 
Ифрат күп нәфел ғибәҙәттәр ҡылған, әммә ләкин 
хәләл һәм харамға әһәмиәт бирмәгән, үҙен Ислам 
әхлағы менән биҙәргә тырышмаған кешеләр осрай. 
Ундай кешеләр бөтә буш ваҡытын ғәйбәткә һәм 
яла яғыуға бағышлай. Мөмкин булған бөтә нәмәне 
улар иң түбән теләктәрен ҡәнәғәтләндереү өсөн 
файҙалана. Аһ, был кешеләр өҫтәмә ғибәҙәттәрен 

ҡалдырып, үҙ әхлағын яҡшыртыуға һәм башҡа-
ларҙың хоҡуғын һаҡлауға әһәмиәт бирһәләр икән».

«Ҡолдо мәғрифәтуллаһҡа (Аллаһты танып 
белеүгә) илтеүсе орлоҡтар уның тәнендә. Улар 
шытып сыҡһын өсөн, Аллаһҡа тәсбих әйтеү һәм 
Уны зекер итеү, Уның Гүзәл Исемдәре хаҡында 
уйланыу лазым. Мәғрифәтуллаһтың башы Илаһи 
сәнғәт серҙәре хаҡындағы тәфәккүрҙә (тәрән уйла-
ныуҙарҙа)».

«Тәҡүәле һәм фанилыҡтан пакланған күңел 
менән һиҙеп, күреп, ишетеп, тойоп һәм тәрән уйла-
нып, кеше китаптарҙан ала алмаған рухи ғилемгә 
эйә була».

«Әгәр беҙ һәр бер халәтебеҙ, һәр бер һулышы-
быҙ, һәр бер аҙымыбыҙ, һәр бер ғәмәлебеҙ менән 
Аллаһ Илсеһенә (салләллаһу ғәләйһи үә сәлләм) 
эйәрһәк, уның халәтен үҙебеҙгә һеңдерһәк, уның 
юғары әхлағына төрөнһәк һәм уның Сөннәһенән 
һис ҡасан тайпылмаһаҡ, ҡотолоуыбыҙ, именлеге-
беҙ, бәхетебеҙ шул булыр».

Мәүләнә Йәләлетдин Руми әйткән:

«Шәмс Тәбризи (ҡуддиса сыррух) мине 
түбәндәгеләргә өйрәтте:

«Әгәр донъяла бер генә иманлы бәндә өшөй 
икән, һинең йылынырға хаҡың юҡ».

Хәҙер, ҡайҙалыр иман юлындағыларҙың өшөп 
йөрөгәнен белгәс, мин инде йылына алмайым!..»

«Гүзәл раузаның хуш еҫе өсөн, беҙ уның сән-
скеләренә түҙәбеҙ».

«Ни ҡәҙәр генә бай булһаң да, һин булдыра 
алғанса ғына ашай алаһың. Әгәр диңгеҙгә көршәк-
те төшөрһәң, һыуҙы уға һыйған ҡәҙәр генә алаһың, 
артығы тороп ҡала».

«Бойҙай сәсеп, унан арпа үҫкәнен кем күр-
гән?»

«Бөгөн таң алдынан мин рухи балҡыштан 
мәхрүм ҡалдым. Аңланым: көн элгәре шикле ризыҡ 
ейгәйнем. Ғилем һәм хикмәт хәләл ризыҡтан ғына 
тыуа. Мөхәббәт һәм мәрхәмәт тә – хәләл ризыҡ 
емеше. Әгәр ниндәйҙер бер киҫәкте алып ҡапҡас, 
ғәмһеҙлек тыуһа, белеп ҡуй: ул шикле йәки харам 
булған».

«Әҙәмдең әхүәле рухиәһе урманға оҡшаш...
Урманда күркәм һәм яман ҡылыҡлы ҡабандар, 
бүреләр һәм башҡа йәнлектәр йәшәгән кеүек, әҙәм 
рухиәтенә лә шундай уҡ яман һәм күркәм сифат-
тар хас».

«Әгәр көн яҡтылығын таратырға теләйһең 
икән, һин ҡараңғы төн ише нәфесеңде емерергә 
тейеш».

«Батшалар янында маҡтаулы урын биләгәнсе, 
Аллаһтың салих заттары алдында күндәм булы-
уың яҡшыраҡ».

«Һыуҙа киң күңеллектең һәм күркәмлектең 
йөҙҙәрсә сағылышы бар, шул арҡала ул бысраҡты 
ала һәм уны юҡ итә. (Һыу һымаҡ күркәм бул)».

«Юл күрһәтеүсеңдән алда ҡуҙғалма. Юл 
күрһәтеүсеһеҙ әҙәм ҡойроҡта ҡалыусан».

«Ғәмәлдәре рухи халәте менән ярашмаған, 
хатта ки йөҙ теле булһа ла, барыбер бүтек булып 
ҡаласаҡ».

«Яҡшы дуҫы булған көҙгөгә мохтаж түгел».

«Рауза сәнскеләр ышығында йәшәй, тип кем 
әйтте? Сәнскеләргә хөрмәт – раузаға хөрмәт ипке-
не генә!»

«Хайуанды көсөнә ҡарап баһалайҙар, кешене 
– аҡылына һәм йөрәгенә».

«Ҡиммәтле иманын түтәрәм икмәккә һатҡан, 
бөткөһөҙ хазинаны арпа бөртөгөнә алмаштырған 
бәхетһеҙ! Нәмруд Ибраһимға йөрәген тапшыр-
маған, әммә ғүмерен бер серәкәйгә тапшырған».

«Иман кәмселеге кеүек ҡайғыға дусар булған-
ды ҡыҙғанырға кәрәк, сөнки унан ҡотолоу юҡ».

«Тамаҡ ҡоло булыуы арҡаһында, һыуҙа тыныс 
һәм имен йәшәгән күпме балыҡ ҡармаҡҡа эләк-
кән».

«Күңел бысрағын һыу түгел, күҙ йәштәре 
йыуа».

«Бер генә көҙгө лә кире металға әйләнмәй. Бер 
генә икмәк тә ырҙын табағындағы игенгә әйләнә 
алмай. Бер генә йөҙөм дә кире сәскәгә әүерелә 
алмай. Бер генә өлгөргән емеш тә кире сей була 
алмай. Өлгөр, нығын, боҙолоуҙан һаҡлан! (Нәфес 
тоҙағына эләкмә!)»

Шәйех Саади Ширази әйткән:

«Сит-ят илдең мосафиры ишегеңде ҡаҡһа, 
буш ҡул менән уны кире борма. Аллаһ һаҡлаһын, 
һин дә бер көн өйҙән-өйгә йөрөгән ят бауырға 
әйләнерһең.

Йәне яралыларҙың хәлен бел. Улар хаҡында 
хәстәрлек күр. Бәлки, бер көн килеп, һин дә улар 
көнөнә төшөрһөң.

Әгәр һин башҡаларҙан бер нәмә лә һорамай-
һың икән, бының өсөн рәхмәтле булып, ишегеңде 
ҡаҡҡан фәҡирҙе ҡыума, уға асыуланма, уны йыл-
майып ҡаршыла...»

«Аллаһтың тәҡүәле ҡолдары башҡалар 
эргәһенән күрмәй үтеп йөрөгән кибеттән тауар 
ала».

Хикмәт эйәләре әйтә:

Бәхет сере өс нәмәлә:

1. Баҫалҡылыҡта,

2. Шөкөр итеп, тыныслыҡ табыуҙа,

3. Үлем хаҡында йыш уйланып, хәҡиҡи тор-
моштоң әхирәттә булыуын төшөнөүҙә.

Был донъя, өс сәбәп арҡаһында, Йәннәткә 
әйләнеүе ихтимал:

1. Йөрәктәрҙе яуларлыҡ яғымлы һүҙ,

2. Йомарт ҡул,

3. Мәрхәмәт таянысына әйләнгән йөрәк.

Өсәү рухи ҡараңғылыҡта тороп ҡалды:

1. Әйткәнен эшләмәгән ғәмһеҙ кеше,

2. Үҙ тәкәбберлеге аманатына әйләнгән, 
шәфҡәтлелек хаҡында хәбәр һатҡан иҫәр,

3. Рухиәттән мәхрүм наҙан.

Иманлы әҙәм өс урында Аллаһ менән бергә:

1. Халыҡ араһында яңғыҙ була белеүсе 
(күплектә берлек),

2. Өмөтһөҙлөккә бирелгән бәхетһеҙ кешенең 
йөҙөндә уның арҡаһында йылмайыу балҡыһа,

3. Тормош ауырлыҡтарын Аллаһты тәсбих 
әйтеп, сабырлыҡ һәм рәхмәтле булып, былар өсөн 
әжер буласағын уйлап ҡаршы алһа. 

Әҙәмдәрҙең өсәүһе генә үҙ-үҙен танып белгән:

1. Яҙмышына шөкөр итеүсе, 

2. Үҙ исемен әйтергә оялғандар (баҫалҡы 
һәм күндәм кешеләр),

3. Бөтә барлыҡҡа Аллаһу Тәғәлә ҡарашы 
аша баға алыусылар.

Өс төр кеше Аллаһтан йыраҡ:

1. Үҙ уңайлыҡтарын уйлап, Аллаһҡа ғибәҙәт-
тән ҡасыусы,

2. Артыҡ хисле булыуы арҡаһында, үҙенең 
ғазапҡа тарыуын һәм хәйерселеккә төшөүен хатта 
уйына ла алмаусы , 

3. Ғәмһеҙ кешеләр йәмғиәтендә булыусы.

Өс төр кеше Аллаһты күрергә өмөтләнә:

1. Пак һәм ихлас йөрәкле Аллаһ дуҫтары 
(камил рухиәтлеләр),

2. Төн ҡараңғылығында көн яҡтылығын 
табыусылар (таң алдынан намаҙ ҡылыусылар),

3. Әхирәт хаҡында даимән хафаланып, 
үҙҙәренең ер милкен Аллаһ юлында сарыф 
итеүселәр.

